
LUCAS REMBICUACHIA JESUS

RECOCUER RESENDAR
SAN LUCAS

Lucas oicuachia Teofilo upe

1-2 Tmboeteipri Teofilo, setd ava oicuachia
yuvireco opacatu  aracahendar  mbahe
imombehupri mboaviyesa cliritei yande pahuve co
Jesucristo recocuer resendar. Acoi ava yipisuive
osepia vahe omombehu tupri vahe Jesucristo
recocuer ava upe yuvireco, ahe omombehu
tupri avei yuvireco cheu. 3 Sese che avei opa
aseca tupri yipisuive opacatu co mbahe cua tupri
dgua, Tedfilo. Ichui che amoingatu tupri pota
icuachiapri sesendar ndeu nara avei sereco.
4Evocoiyase nde ereicua tuprira co porombohesa
supi eté vahe acoi nde mbohe agter.

Ttipa rembiguai omombehu Juan Oporodpiramo
vahe ha dgua
5> Yipindar Jesus ha renondeve, Herodes mbor-
erecuar ivi Judea rupindar recose aracahe, ahese
aipojudio pahisecoiZacarias serer vahe. Ahe pahi
Abias rupindar secoi. Sembireco aipo pahi Aarén
suindar, ahe serer Isabel. 6 Co fiuvirio secocuer
aviye tupri Tlpa upe; viroya tupri opacatu Yar
porocuaita yuvireco. Evocoiyase ndipoi eté que
ava “mara” ehi vahe yuvireco chupe. 7 Zacarias
rumo yipisuive ndatahii vahe. Esepia, sembireco
ndimembii vahe ité, iyavei oyoya ité ocuacua-
cuacuami yuvireco.

8 Nepei ari aipo osupiti icuaita tiiparo pipe im-
boetasa reseve iporaviqui dgua Tiipa rovaque
yuvireco. 9 Pahi recosa ité &glie ehi aracahe
suive, ahese iporavosa Zacarias yipindar yasiapri
tlparo maranehi pipe oique vahera itaisi rapi agua.
10 Ttaisi rapi viteseve aipo, opacatu ava oyerure
yuvireco ocarve. 11 Aheseve aipo oyemboyecua
yande Yar rembiguali itaisi renda maranehi ique
coti chupe. 12 T{ipa rembiguai repiase aipo, oyem-
bosiquiyé iteanga. 13 Tlipa rembiguai rumo aipo
ehifio chupe:

—Zacarias —ehi—, eresiquiye eme. Tlpa 0s-
endu nde yeruresa. Sese nde rembireco Isabel
imembira ndeu. Ahe nde rahir rer-ra Juan.
14 Ereviharetera sese, iyavei oyemboviharetera
opacatu ava yuvireco nde rahir ohase. 15 Esepia
niha, nde rahir secocuer tuvichara oico Tipa
rovaque. Ndoihui chietera uva ricuer sai vahe,
iyavei que ambuae mbahe sai vahe; secoira rumo
Espiritu Santo rese ohaéhi viteseve. 16 Egiie ehira
omongueréhi seta ava judio Yar Tlipa reroya iri
dgua oico. 17 Ahe virecora espiritu piratasa oyese
oyoyara Ttlipa fieche mombehusar Elias rese ‘ava
guahir rese tifiero yuvireco oyeupe’ oya, ‘toyem-
bohe avei ava ndiporeroyai vahe yuvireco seco
catupri vahe aracuasa mboyeroya agua rese’ oya-
pave. Egiie ehira ava mbohe imoingatu yande Yar
pisi dgua sereco —ehi chupe.

18 Evocoiyase,

—¢Mara ahera piha aipo reroya? Che rumo
acuacuami eté vichico, iyavei che rembireco
ocuacuami avei no —ehi Tlipa rembiguai upe.

19 —Ani —ehi chupe—. Che aico Tiipa rem-
biguai Gabriel, Tiipa rovaindar. Ahe niha che
mbou ndeu che fiehe dgua iyavei co fiehesa aviye
vahe mombehu adgua. 20 Nde rumo ndereroyai
acoli amombehu vahe ndeu. Sese co pipe suive
ité nandefiehengatui chira eico. Osupitise voi che
remimombehugter, acoi ohase nde rahir, ahese
ramo ndefiehengatura —ehi aipo Tlipa rembiguai
chupe.

210saro pucu téiaipo ocarve ambuae imboetasa
eta yuvireco. “¢Mahera piha nose vitei tliparo pipe
sui?” ehi t&i yuvireco chupe. 22 Osése aipo tliparo
pipe sui, nifiehengatui voi eté. “Naro osepia mbahe
tlparo pipe” ehifio ité aipo imboetasa eta yuvireco
chupe. Ipo ata-ata téi aipo ofiehengatu€hise mbahe
mombehu oico.

23 Ipare omboaviyese ocuaita tliparo pipe, oyevi
0s0 guiétave. 24 Coiye aipo sembireco Isabel ipu-
ruha oico. Judio porocuaita mboyeroyasave nose
iri eté ambuae ava piri poyandepo yasi rupi.
Ipihafiemofieta: 25 “Yar Tiipa ité &giie ehi cheu ava
che rese fiehe@hi iri dgua yuvireco” ehi vorivetesa
pipe aracahe.

Ttipa rembiguai Jesus yesu dgua omombehu

26 Coiye seis yasi pipe Tlipa omondo gliembiguai
Gabriel tecua Nazaret ve ivi Galilea rupi 27 cufiatai
ndaseco marai vahe upe ifiehe dgua; ahe serer
Maria. Ahe omenda pota vahe cuimbahe mbor-
erecuar guasu David suindar José serer vahe rese.
28 Tlipa rembiguai oique co cufia rétave aipo ehi
chupe:

—iMaria, Tlipa nde rovasa, erereco mbahe
icatupri vahe pitiviisa Yar Tipa suindar! Tfipa
nde rese ité secoi; nde rovasa catu opacatu cufia
sui —ehi chupe.

29 Tlipa rembiguai repiase, “¢Mara oya piha
co aipo ehi cheu?” ehi téi osiquiyepave
opihafiemofieta rereco. 30 Evocoiyase Tiipa
rembiguai aipo ehi chupe:

—Maria, eresiquiye eme. Esepia niha, Tiipa
ité nde poravo nde rovasa dgua. 31 Cliritei voira
rumo ndemembira: ererecora nde membri; ahe
serer-ra Jesus. 32 Ahe niha secouvicha catu va-
hera secoira; “Tlpa seco ivate vahe Rahir secoi”
ehira yuvireco chupe. Iyavei niha Yar Tipa ité
omoinguera mborerecuar guasu seco agua inun-
gar tamoi David aracahe. 33 Mborerecuar guasu
secoira judio recua rupi apiréhi vahera; imborere-
cuasa niha apiréhi vahera ité secoira —ehi.

34Evocoiyase ahe aipo ehi:

—¢Mara ahera vo aipo che membi vifia? Esepia
niha, ndaico vitei vahe cuimbahe rese —ehi Tlipa
rembiguai upe.

35 —Espiritu Santo ogiieyira nde harive iva quiha
nungar; Tlipa glieco piratasa pipe nde momembira.
Sese acoi ohase nde membri seco maranehi vahe,
“Tlpa Rahir” hesara chupe. 36 Ciiritei nde mu
Isabel avei ocuacuami pipe imembi oico; ahe niha
ndimembii vahe yipindar vifia, cliritei rumo vireco
seis yasi omembri vie pipe. 37 Esepia niha, T{ipa
upe ndipoi eté mbahe yavai vahe —ehi.

38 Evocoiyase Maria aipo ehi:

—~Che Yar rembiguai aico, tayaviye ayase Tlpa
remimbotar cheu nde fiehe rupi —ehi.

Aipo ihe pare, Tiipa rembiguai oyepepi 0so
ichui.

Maria oso omu Isabel piri

39 Ahese Maria 0so voi eté ivitri rupi tecua
ivi Judea ve. 40 Aheve aipo Zacarias réta pipe
oiquese 0so, oyapo “avirave” omu Isabel upe.
41 Evocoiyase Isabel rie pipe omii imembri ifiehe
renduse. Ahese Espiritu Santo oique Isabel

aviterve. 42 Ipare osapucai pirata aipo ehi chupe
vorivetesave: 3 o _
—jTlpande rovasa cufia opacatu sui, iyavei oso-

vasande membri! 43 Noromohai eté che piri ereyu

vahera vifia, che Yar si. 44 Esepia, cheu “avirave”

ereyapose, che membri omii voi vorivetesave che

rie pipe. 45 jSovasapri ereico! Esepia, ereroya

ité fiehesa ndeundar. Iyavei Tlipa omboaviyera

glemimombehu nde rese —ehi Isabel chupe.

46 Evocoiyase aipo ihese,

“Che niha amboetei che Yar vichico;

47 cheroriveté Tlipa che Pisirosar rese.

48 Esepia, ahe omahe che rese che reco yemomin-
isa pipe seroyasar che recosave.

Co pipe suive, ‘Sovasapri secol’ ehira opacatu ava
yuvireco cheu.

49 Esepia niha, Tlipa mbahe mboavaisaréhi, oyapo
mbahe tuvicha vahe cheu.

iTlpa imboeteipri catu tasecoi yepi!

50 Ahe oiparaisuereco opacatu omboeteisar yepi.

51 Nomboavai eté mbahe yapo.

Osecoreroyi ava oyemboivate ai téi vahe.

52 Viroyi mborerecuar seco pirata vahe piratasa
sui; ava seco mbeglemi vahe rumo osec-

omboivate.
53 Ava yaracua pota vahe, omboaracua; ava ‘che

aracua val’ ehi vahe rumo, nomboaracuai
eté.

54 Qipitivii niha opacatu viroyasareta judio
yuvirecoi vahe.

Esepia, ndasesarai eté poroparaisuerecosa
mondo dgua °5 glemimombehuglier rupi
yande ramoi aracahendar Abraham upe,
ichuindar upe avei yepi no” ehi vorivetesa
pipe omu

Isabel upe.

56 Ipare Maria opita Isabel piri mbosapi yasi
rupi. Ichui oyevi 0so gliétave.

Juan Oporodpiramo vahe haragtier

57 Osupitise ari Isabel upe, imembira. Ahe
imembri cuimbahemi. 58 Imu iyavei icotindar
oyanduse Tlipa rembiapo mbahe aviye vahe, aipo
ehi yuvireco chupe: “Aviye ai catu Yar Tlpa secoi
co cufla rese” ehi vorivetesave yuvireco. 59 Ocho
ari pipe aipo, ahe pitani ombocircuncida yuvireco
judio porocuaita mboyeroyasa pipe. Ipare aipo
omondo pota iyesupa Zacarias rer yuvireco sese
Vifia, 60ichi rumo,

—Ani —ehifio—. Juan itera rumo serer —ehi.

61 —sMahera vo? Ndipoi eté rumo nde mu rer
aipo nungar —ehi yuvireco chupe.

62 Evocoiyase aipo omahe pitani yesupa rese
yuvireco ‘. mbahe piha ahe omondo pota ser-
ergud vifia? oyapave yuvireco. 63 Evocoiyase
aipo iyesupa oporandu ivirapemi rese sese serer

oicuachia vaherd. Ahe serer oicuachia: ‘Juan
serergud’ ehi imoi. Ahese aipo opacatu ava:
“¢Mara ehi rutei piha co?” ehi téi oyeupe yuvireco.
64 Ahese ramo Zacarias ifiehengatu, omboipi T{ipa
upe osapucai oico. %5 Opacatu aipo séta cotindar
oyembosiquiye téi yuvireco, iyavei aipo opacatu
Judea recua rupi omombehu-mbehu mbahe os-
epia vahecuer yuvireco. 66 Mbahe osendu va-
hecuer rese avei aipo oporandu-randu oyeupe
yuvireco: “¢Mbahe piha aipo pitani oyapora curi?”
ehi. Esepia niha, supi eté Tiipa osovasa.

Zacartas sapucai agtier
67 Zacarias, Espiritu Santo piratasa pipe, ofiehe

Tiipa oyeupe fiehesa pipe aipo ehi:

68 “iyande Yar Tlipa imboeteipri tasecoi!

iEsepia niha, ahe ou yande judio yaico vahe pisiro
agual

69 Ombou niha Poropisirosar giiembiguai David
suindar yandeu.

70 Eglie ehi imombehu opacatu ofiehengaglier
mombehusar seco maranehi vahe upe
aracahe.

71 Ahe yande pisirora yande amotaréhimbar sui.

72 Eglie ehi Tipa imbou oporoparaisuerecosa
yande ramoi aracahendar upe, iyavei
iyemomahenduha  &dgua  gliemimbotar
maranehi mombehu aguier rese.

73 Evocoiyase, ‘Che supi eté ayapora evocoi
mbahe’ ehi yande ramoi Abraham upe
aracahe

74 yande renose Aagua yande amotar€himbar
povri sui ‘tache mboetei osiquiyeéhisa pipe
yuvireco’ oya;

75 ‘toyuvirecoi che rembiepiave giieco ivisa pipe
iyavei giieco maranehisa pipe ari yacatu
rupi’ oyapave.

76 Nde, che rahir, ‘Co Tiipa ivate vahe fiehe mombe-
husar secoi’ ehira ava yuvireco ndeu.
Esepia, nde eremoingatura ava recocuer Yar pisi

dgua senondeve eico.

77 Supi eté nde niha eremboyecuara opacatu ava
Tilipa upendar yuvirecoi vahe upe angaipa
sul fieroisa pisi dgua ifiepisiro agua.

78 Esepia, yande Ru T{ipa, oporoparaisuerecosa
pipe ombou oporoesapesa iva pendar yan-
deu yande reco mbopiasu dgua

79 jyavei ava Tilipa cuaparéhi resape dgua
‘toyuvirecoi mbahe tupri pipe’ oyapave.

Esepia, ahe inungar ava pitumimbisave yuvirecoi
vahe, ocafii téi vahera yuvireco”

ehi Zacarias. _ _
80 Ichui pitani ocuacua iyavei vireco piratasa

Espiritu suindar oyese. Ipare rumo 0so oyem-
boerecua iviiporupiréhi rupi. Coiye oyemboyecua
omu Israel pendar upe oico.

Jesus yesu agtier
1 Yipindar mborerecuar guasu Augusto
oporocuai oico, “Tayecuachiasa opacatu

tecua rupi” ehi. 2 Ahe yipindar yecuachiasa
mborerecuar Cirenio, Siria pendar réise.

3 Opacatu ava yuviraso gliecua yacatu rupi
oyecuachia agua yuvireco.

4 Sese José avei osé Nazaret, Galilea ivi rupi sui
0soiviJudearupindar tecua Belén ve. Esepia niha,
aracahendar mborerecuar guasu David aheve
oha vahecuer, iyavei José ichuindar avei secoi.
5 Egiie ehi oyoya yuviraso giiembirecovi Maria rese
oyecuachia dgua. Maria rumo imembira pota
ité oico. 6 Aheve oyepota ramose, osupiti ari
imembira dgua. 7 Aheve oha imembri yipindar
vahe cuimbahemi. Ahese Maria oyao omembri
turucuar pipe, 8glie ehi imofieno imondo mbahe
mimba rembihu riru pipe. Esepia niha, ndoyosui
eté oque dgua aheve yuvireco.

Tiipa rembiguai eta omombehu Jesus haragtier
ovesa rdrosar upe yuvireco

8 Namombriimi Belén sui ovesa rarosar
yuvirecoi. Aheve osdro ovesa pitu pipe yuvireco.

9 Aviyeteramo téi oyemboyecua Tlipa rembiguai
iva pendar chupe. Tiipa porafietesa avei sendi
yivil chupe yuvireco. Ahe sepiase, oyembosiquiyé
iteanga téi yuvireco ichui. 19 Ahe rumo aipo ehi
chupe: “Pesiquiye eme. Esepia, che ayu mbahe
icatupri vahe mombehu dgua p&u pe mboviharete
dguaiyavei opacatu ava mboviharete dgua aveino.
11 Co pipe oha David recua Belén ve Poropisirosar
péunara. Ahe niha Tiipa Rembiporavo, pe Yargua
secoi. 12Icua agua peyosura pitani yaopri tuprimi
vahe tui mbahe mimba rembihu riru pipe” ehi.

13 Aviyeteramo téi oyemboyecua ambuae seta
Tilpa rembiguai iva pendar yivii yuvireco. Tiipa
upe osapucai yuvireco aipo ehi:

14 “:Imboeteipri tasecoi Tlipa ivave!
jtvive ava Tlipa rembiaisu toyuvirecoi tupri
oyeaisusa pipe!” ehi osapucai yuvireco.
15 Opase oyevi Tilipa rembiguai ivave yuviraso,
ahese ovesa rarosar aipo ehi oyeupe yuvireco:
—Yaso ru Belén ve; yasepiara aipo mbahe, acoi
oicua uca vahe Yar oico yandeu —ehi yuvireco.

16 Evocoiyase ipoyava yuviraso. Ipare
osepia Maria, José, Jesus pitani avei yuvireco
cute. Ahe pitani omofienomi mbahe mimba
rembihu riru pipe ino. 17 Ipare yuvinose
omombehu-mbehu ambuae ava upe Tipa
rembiguai remimombehuglier pitani resendar
fiehesa yuvireco. 18 Evocoiyase opacatu ava
oyepihamondil co Tfiehesa renduse yuvireco.
19 Maria rumo opacatu co mbahe rese
oyapisacafio; ahe ehifio ité ipihafilemofietasa.
20 Oyevise ovesa rarosar yuviraso, omboetei iyavei
osapucai Tlipa upe yuvireco. Esepia niha, opacatu
mbahe osendu vahe, osepia vahecuer yuvireco
imombehupri rupi tupri ité.

Jesus pitani seropovéhesa Tlipa upe tliparo pipe

21 Ocho ari pipe ahe pitani ombocircuncida
yuvireco; omondo serergud Jesus yuvireco, ahe
terer tupri avei acoi Tlipa rembiguai omombehu
Maria upe imembiéhi viteseve.

22 Ipare omboaviyese ohari gliétave ofiemoatiro
dgua, ahe aipo églie ehi Moisés porocuaita rupi
yuvireco yepi, ahese vinose pitani seraso tecua
guasu Jerusalén tliparo pipe seropovéhe agua Yar
upe yuvireco. 23 Egiie ehi yuvireco. Esepia,

Yar porocuaita aipo ehi icuachiapri pipe arac-
ahe: “Opacatu yipindar pitani cuimbahe mini
yuviroha vahe ipehasara Tlipa upe nara yepi” ehi.
24Yuviraso oporerecosa reropovéhe dgua yuvireco
yande Yar porocuaita rupi: “Nepei oyovaichor
reseve picuhi, anise fiuvirio apicasu peropovéhera”
ehivahe.

25 Ahe pipe mbia Jerusalén ve secoi Simeo6n serer
vahe. Ahe mbia aviye etepri vahe. Oyerure
vahe Tlipa upe, osdro vahe avei Israel recua pen-
dar Pisirosar imombehupri. Ahe secoi vahe ité
Espiritu Santo rese. 26 Ahe chupe Espiritu Santo
opa uca oicua “eresepia rane itera Poropisirosar
Tlipa remimbou nde mano renondeve” ehi vahe.
27 Ahe ari pipe Espiritu Santo viroguata tliparove.
Oyepotase José, Maria reseve yuvireco tliparove
Jesus pitani reropovéhe agua Tlipa porocuaita rupi
tupri, 28 ahese Simeodn oyemboya 0so sese, osupi
ichi sui, viroyeroqui Tilipa upe sefioha aipo ehi:

29 “Che Yar, ctiritei che, nde rembiguai, amano
tuprifio itera.

Esepia niha, nde remimombehugtier
eremboaviye ité cheu.

30 Asepia ité niha Poropisirosar vichico cute.
31 Nde niha erembou opacatu ava rembiepiave.
32 Ahe niha poroesapesa ité secoi.

Esepia, omboyecuara mbahe supi eté vahe ava
ndahei vahe judio yuvirecoi vahe upe,

iyavei omondara poromboeteisa nde recua Israel
pendar judio yuvirecoi vahe upe”

ehi oyeroqui.



SAN LUCAS 2:33 xii SAN LUCAS 2:40

33José iyavei Maria ndoyembovihai téi yuvireco
pitani rese Simeodn yeroqui renduse. 34 Evocoiyase
Simeodn osovasa ahe pitani iyesupa reseve. Ipare
aipo ehi ichi Maria upe:

—Esendu, co pitani reroyaéhisa pipe seta yande
mu judio oviapira mbahe téi pipe yuvireco; am-
buae rumo seroya pipe sovasapri yuvirecoira.
Ahe avei omboyecuara mbahe ava upe. Amove
rumo viroirofiora yuvireco. 35 Ipipe sui ava
pihafiemofietasa icuasara curi. Iyavei co opacatu
mbahe tasira nde piha pipe inungar quise pucu
osasara nde piha vifia—ehi chupe.

36 Aheve avei cufia cuacuami yaracua vahe
secoi, ahe serer Ana, Fanuel rayri, Aser suindar.
Ocufataimiseve rumo omenda, iyavei secoi raimi
téi omer rese siete araviter rupive. 37 Clritei
secoi omer mano pare ochenta y cuatro araviter.
Nosei eté tliparo pipe sui oico. Egiie ehi yande
Yar mboetei pitu, ari rupi oyecuacusa pipe iyavei
oyeruresa pipe avei oico no. 38 Ahe evocoiyase
ahesa reseve avei ou pitani upe, “Aviye ndeu” ehi
Tlipa upe. Ipare ofiehe secocuer rese opacatu ava
Jerusalén pendar oséro vahe giiecua pisiro dgua upe
oico.

Jesus pltani reroyevi aglier Nazaret ve

39 Evocoiyase opacatu Moisés porocuaita
mboaviyere, opa oyevi Galilea pendar giecua
Nazaret ve yuvireco. 40 Ahese pitani ocuacua
catumi imbahecua-ecua irimi eté oico iyavei

ipirata catu irimi. Esepia, Tlipa osovasa ité sereco
no.

Jesus chthivahe tliparo pipe secoi

41Tyesupa yuviraso araviter yacatu Jerusalén ve
Pascua pieta repia yepi. 42 Jesus doce araviter
virecose, ahese viraso iyesupa Jerusalén ve oye-
upl pieta repia yuvireco. Esepia, 8giie ehi eté
judio recocuer pietase yuvireco yepi. 43 Ahe pieta
pare voi, oyevise yuvireco giiecosave, ahese Jesus
opitafio Jerusalén ve; ichi rumo iyavei tu José
ndoicuai eté ipitase yuvireco. 44 “Oufio revo ava
pahu rupi” ehi yuvireco chupe vifia; aipo ehifio ité
Nepei ari pipe yuvireco chupe. Oseca téise rumo
omu pdhu rupi, iyavei omboripar pdhu rupi avei
no, 45 ndoyosui eté yuvireco. Ahese oyevi iri téi
Jerusalén ve seca yuvireco.

46 Imombosapisa ari pipe oyosu ramo tiiparo
pipe yuvireco. Aheve oguapi ava Tiipa porocuaita
rese oporombohe vahe pdhuve oI, oyapisaca
ifiehe rese iyavei oporandu-randu ahe ava upe
Tiipa Nehengagiier rese oi. 47 Evocoiyase opacatu
ava ndoyembovihai té€i imbahecua vaisa rese
yuvireco. Esepia, oporanduse mbahe rese
yuvireco chupe, omboyevi tupri voi-voifio ité
Nehesa. 48 Oyosuse iyesupa, oyepihamondii
yuvireco. Ahese ichi aipo ehi chupe:

—Che membri, ;mahera vo &glie ere eico oreu?
Nde recasa téi opacatu rupi, ore mopihafiemofieta
ati uca eve —ehi.

49 Evocoiyase,

—¢Maheravo che reca co coti rupi téi peye peico?

¢Ndapeicuai vo che Ru réta pipe aico vaherda? —ehi
0si upe.

50 [yesupa rumo ndosenducuai eté aipo oyeupe
hesa yuvireco.

51 Evocoiyase oyevi Nazaret ve oso supi. Aheve
omboyeroyafio ité oyesupa. Ichi niha opacatu
co mbahe rese oyapisacafio ité. 52 Ahese Jesus
ocuacua-cuacua iri, iyetei catu avei imbahecua
catu iri avei oico no. Secoi tupri ai eté Tilipa upe
iyavei ava eta upe avei no.

3

Juan Oporodpiramo vahe secoi ivi iporupiréhisa
rupi
1 Quince araviter pipe mborerecuar guasu
Tiberio recose, Poncio Pilato evocoiyase
mborerecuar secoi Judea rupi, Herodes avei
mborerecuar secoi Galilea ve, tivri Felipe
evocoiyase mborerecuar secoi Iturea ve iyavei
Traconite ve, Lisanias avel mborerecuar secoi
Abilinia ve. 2 Ands iyavei Caifds ahe pahi
rerecuar ivate catu vahe yuvirecoi. Ahese Tipa,
“Emombehu che fiehe ava upe cute” ehi Zacarias
rahir Juan upe oico ivi iporupiréhisave. 3 Juan
evocolyase 0so opacatu iai Jordan ivil oico, supi
aipo ehi ava upe: “Pemboasi pe angaipa, peyevi
Tlpa upe, ahese opodpiramora Tlpa péu fiero dgua
pe angaipa rese” ehi. 4 Co yaviye ité Tlipa fiehe
mombehusar Isaias rembicuachiagiier pipendar
aipo ehi vahe:
“Sendusa ivi iporupiréhisave ava sapucaisa aipo
ehivahe:
‘Pemoingatu yande Yar raperd, pemohivi tupri
avei’ ehi.
>  ‘Evocoiyase opacatu  ivisocuer  opara
imboapiposa chupe, opacatu ivitri ivate

vahe iyavel ivitri mini opara imboyoyasa
tupri no.

Acoi peri ipdri vahe, ahe imohivisapara; peri
ipicucu ati vahe opara imboapiposa tupri
chupe.

6 Iyavei opacatu ava osendura fiehesa pisirosa re-
sendar Tlpa remimbou yuvireco cute’ ehi
vahe” ehi.

7 Ava rehii yuvinosepa chupe ‘tayande apiramo’
oyapave yuvireco vifia. Ahe rumo aipo ehi:
“iPe mboi mboetasa téi peico! ¢Ava vo, ‘Peséra
Tilipa fiemoirosa ou vahera sui’ ehi tupri téi péu?
8 Yipindar toyecua tupri rane yande Yar upe
peyevisa pe angaipa mboasisa pipe. Iyavei
ndapeyeroyai chira ‘ore Abraham suindar oroico’
pe hesa rese téi pefiepisiro dgua. Esepia, Ttlipa
oicatufio ité co ita sui Abraham suindar nungar
tupri apo dgua oyeupe nara yepi. 9 Hacha niha
imoingatusa voi eté opacatu ivira iha naporai
vahe sapo rupi yasia dgua yepi. Yasiapri evo-
colyase imondosapara tatave” ehi.

10 —sMbahe piha evocoiyase oroyapora ore re-
cocuer recufiaro agua oroico? —ehi ava rehii opo-
randu yuvireco chupe.

11 —Pe pereco vahe fiuvirio pe camisa, fiepei
pemondo ava ndovirecoi vahe upe; iyavei pe
pereco vahe tembihu, pemboyahomi té€ ambuae
ava ndovirecoi vahe upe —ehi imboyevi ava upe.

12 Yuglieru avei moviro ava sui guarepochi
rerocuasar ‘tayande dpiramo’ oyapave yuvireco.
Ipare oporandu Juan upe mbahe rese yuvireco:

—Porombohesar, imbahe vo ore oroyapora Tlipa
rupi ore guata agua oroico? —ehi yuvireco chupe.

13 Evocoiyase aipo ehi ahe ava yuvirecoi vahe
upe:

—Ani perocua catu iri guarepochi péu imombe-
husa sui —ehi.

14 Tyavei amove sundao oporandu mbahe rese
yuvireco chupe:

—Ore no, imbahe vo ore oroyapora? —ehi.

—Ndaperocuai chietera que mbahe ambuae
ava sui, ndapefiehe-fiehe téi chira ava upe sembi-
apoéhirese, iyavei peyembovihafiora pe poraviqui
repri rese —ehi sundao upe.

15 Ava rumo, “;Ndahei piha co Poropisirosar
sdrombri secoi?” ehi téi Juan upe yuvireco. 16 Juan
rumo aipo ehi opacatu ava upe: “Che opodpiramo
i pipe téi; oura rumo ambuae che raquicuei, ahe
pe apiramora Espiritu Santo tata nungar pipe. Ahe
seco pirata catu vahe secoi che sui. Sese cheu
ndiyai eté ahe ipitaquisd yora adgua ichui” ehi.
17 “Ahe glieru trigo mbovevesa ihigiier sui ipeha
dgua. Sdhil evocoiyase yapocatusa, ihigiier rumo
imondosa tata apiréhi vahesave” ehi ava upe.

18 Omombehu-mbehu vite fiehesa aviye vahe
ava upe ‘toyemongueréhi gliecocuer recufiaro dgua
yuvireco’ oya. 19 Ipare rumo Juan ofiehe pirata
mborerecuar Herodes upe secocuerai rese. Es-
epia, vivri Felipe rembireco Herodias rese secoi,
iyavei seta ambuae mbahe naporai vahe sembi-
apo. 20 Sese Herodes oyapoiflo ambuae mbahe t&i:
seroyaéhisa pipe osoquenda ucafio Juan sereco.

Jests dpiramosa
21 Yipindar rumo voquenda vite€hiseve Juan
ofiapiramo seta ava oico, aheseve avei ofiapiramo

Jesus. Jesus yerure viteseve, aviyeteramo téi
oyemboi tupri iva. 22 Ipare Espiritu Santo ogleyi
ou iharive apicasu nungar, iyavei oyeendu fiehesa
iva sui aipo ehi vahe:

—Nde che Rahir ereico, che rembiaisu; sese
aviha ité nde rese —ehi.

Ava eta oyesu vahe Jesucristo yesu renondeve

23 Jesus virecose treinta araviter, ahese ramo
omboipi oporombohe. Ahe icuapri vahe ité José
rahir secose vifia. José Eli rahir secoi, 24 Eli evo-
coiyase Matat rahir, ahe Matat evocoiyase Levi
rahir, Levi evocoiyase Melqui rahir, ahe Melqui
evocoiyase Jana rahir, Jana evocoiyase José rahir,
25 ahe José Matatias rahir, Matatias evocoiyase
Amos rahir, ahe Amos evocoiyase Nahum rabhir,
Nahum evocoiyase Esli rahir, ahe Esli Nagai rahir,
26 Nagai evocoiyase Maat rahir, ahe Maat Matatias
rahir, Matatias evocoiyase Semei rahir, ahe Se-
mei evocoiyase Josec rahir, Josec evocoiyase Juda
rahir, 27 ahe Judd Joandn rahir, Joanan evocoiyase
Resa rahir, ahe Resa evocoiyase Zorobabel rahir,
Zorobabel evocoiyase Salatiel rahir, ahe Salatiel
Neri rahir, 28 Neri evocoiyase Melqui rahir, ahe
Melqui Adi rahir, Adi evocoiyase Cosam rahir,
Cosam evocoiyase Elmadam rahir, Elmadam evo-
coiyase Er rahir, 29 ahe Er Jesus rahir, Jesus evo-
coiyase Eliezer rahir, ahe Eliezer Jorim rahir,
Jorim evocoiyase Matat rahir, 30 ahe Matat Levi
rahir, Levi evocoiyase Simeodn rahir, ahe Simeon
evocoiyase Juda rahir, Juda evocoiyase José rahir,
ahe José Jonam rahir, Jonam evocoiyase Eliaquim
rahir, 31 Eliaquim Melea rahir, ahe Melea Mena

rahir, Mena evocoiyase Matata rahir, ahe Matata
evocoiyase Natdn rahir, 32 Natan David rahir, ahe
David evocoiyase Isai rahir, Isai Obed rahir, ahe
Obed evocoiyase Booz rahir, Booz Sala rahir, ahe
Sala evocoiyase NaasOn rahir, 33 Naason Ami-
nadab rahir, ahe Aminadab evocoiyase Admin
rahir, Admin evocoiyase Arni rahir, Arni evo-
colyase Esrom rahir, ahe Esrom evocoiyase Fares
rahir, Fares evocoiyase Juda rahir, 3¢ ahe Juda
Jacob rahir, Jacob evocoiyase Isaac rahir, ahe Isaac
Abraham rahir, Abraham evocoiyase Taré rahir,
Taré evocoiyase Nacor rahir, 35 ahe Nacor Serug
rahir, Serug evocoiyase Ragau rahir, ahe Ragau
evocoiyase Peleg rahir, Peleg Heber rahir, ahe
Heber evocoiyase Sala rahir, 36 Sala Caindn rahir,
ahe Cainan evocoiyase Arfaxad rahir, Arfaxad
evocoiyase Sem rahir, ahe Sem evocoiyase Noé
rahir, Noé evocoiyase Lamec rahir, 37 ahe Lamec
Matusalén rahir, Matusalén evocoiyase Enoc rahir,
Enoc evocoiyase Jared rahir, ahe Jared Mahalaleel
rahir, Mahalaleel evocoiyase Cainan rahir, 38 ahe
Cainan evocoiyase Enos rahir, Enos evocoiyase Set
rahir, ahe Set Adan rahir, Adan evocoiyase Tlpa
rahir.

4

Jestus recodhasa

1 Jesus Espiritu Santo rese ité secoi. Ahe 0s€
ial Jordan sui oso. Ipare Espiritu viroguata ivi
iporupiréhisa rupi. 2 Aheve cuarenta ari secoise
Caruguar osecodha. Ndocarui avei oico. Sese

ndasiepoi eté. 3 Caruguar evocoiyase aipo ehi
chupe:

—T1pa Rahir ité nde recose, co ita sui eyapo pan
clritei —ehi.

4Evocoiyase Jesus omboyevi chupe:

—Che Ru fiehe rumo icuachiapri pipe aipo ehi:
‘Ndahei chira pan suifio ava yuvirecovera’ ehi —
ehi Caruguar upe.

> Ipare Caruguar viraso ivate vahesave. Aheve
Nepei reseve opacatu ava-ava téi mborerecuasa
ivi pipendar omboyecua chupe. 6 Ipare aipo ehi
chupe:

—Che amondora opacatu ivi rupindar mbor-
erecuar piratasa iyavei mbahe porafiete vahe nde
povrive. Esepia niha, co opacatu cheu imboupri;
iya ité amondo vaherd ava upe che remimbotar
rupi. 7 Acoi erefienopihase cheu che mboetei dgua,
ahese opacatu co mbahe ereipisira nde mahera —
ehi téi Caruguar chupe.

8 —Icuachiapri pipe rumo: ‘Emboetei nde Yar
Tlipa, ahe glierafio tupri avei eremboyeroyara’ ehi
—ehi Caruguar upe.

9 Ipare Caruguar viraso oyeupi tecua guasu
Jerusalén ve. Aheve oviroyeupi tiiparo apiterve.
Aheve Caruguar aipo ehi chupe:

—Tlpa Rahir ité nde recose, eviapi cohave sui.
10 Esepia niha, icuachiapri pipe:

‘Tlipa oyocuaira gllembiguai eta nde raro agua.

11 Ahe nde mopuhara yuvireco que fiepei ita nde
momara ragier sui’ ehi —ehi Caruguar
chupe.

12Evocoiyase omboyevi Caruguar upe:

—iAni! Icuachiapri pipe niha aipo ehi avei:
‘Nderesecodhai chira nde Yar Tlipa’ ehi —ehi
chupe.

13 Ahese Caruguar ndoicatu iri eté Jesus recodha
dgua oico. Ipare oyepepifio raimi téi oso ichui.

Jesus omboipi oporombohe Galilea rupi

14 Jesus, Espiritu Santo reco piratasa pipe, oyevi
0so Galilea ve. Ipare serdcua oguata opacatu
tecua-tecuami rupi. 15 Esepia, ahe oporombohe
judio tliparo pipe oico. Ahese opacatu ava om-
boetei yuvireco.

Jesus oyevi Nazaret ve
16 Ichui Jesus oyevi Nazaret ve ocuacua agulerve.
Aheve judio mbituhusa ari pipe oique tliparove
inungar oyapo yepi. Ahese optliha ‘tayeroqui
icuachiapri maranehi pipe’ oya. 17 Evocoiyase
tliparo rese fiangarecuar pitiviisar omondo Tfiipa
hiehe mombehusar Isaias rembicuachia chupe. Oy-
orase ahe cuachiar, oyeroqui icuachiapri aipo ehi
vahe pipe ohé:
18 —“Yar Espiritu secoi che rese.
Esepia niha, ahe ombou che cuaitard cheu co
Nehesa aviye vahe mombehu &gua ava
iparaisu vahe upe.

Che cuaita avei ava mbahe-mbahe  téivrive
yuvirecol vahe senose dgua ichui, iyavei

ava ndasesapisoi vahe ambosarecora;
iyavei che cuaita ava mbahe-mbahe téi
rasicuer oiporara vahe sui senose dgua,

19 jyavei ‘cliritei Yar oyemoingatu oporovasasa
mondo &gua péu’ he dgua” ehi icuachiapri
pipe

—ehi oyeroqui.

20 Sese oyeroqui pare, oyapoapipa cuachiar
imondo tliparo rese fangarecuar pitiviisar upe.
Ipare oguapi ol ava rembiepiave. Ahese opacatu
tlparo pipendar omahe ati yuvireco sese.
21 Evocoiyase ahe ofiehe aipo ehi:

—Clritei yaviye co icuachiapri pipendar
opacatu pe rovaque —ehi.

22 Qpacatu ava ofiehe tuprifio ité yuvireco sese.
Ndoyembovihai téi ifiehe tupri renduse yuvireco.
Oporandu-randu rumo yuvireco oyeupe:

—¢Ndahei vo acoi co José rahir téi? —ehi
yuvireco chupe.

23 Ahe rumo aipo ehi ava upe:

—Pe aipo peyera cheu: ‘Oporombogiera vahe,
efieposano nde ae eico’ peyera. Ipare aipo peyera
cheu: ‘Acoi orosendu vahe nde rembiapogtier Ca-
pernaum pipe, €glie ere avei eyapo cohave nde
recua pipe ité’ peyera cheu —ehi.

24 —Supi eté, ndipoi eté niha que fiepei yepe
Tlipa iehe mombehusar oipisi tupri vahe glecua
pipe yuvireco yepi. 25 Supi tupri ité Tlipa fiehe
mombehusar Elias recose, ifiehe rupi tupri ndoquii
eté mbosapi araviter yemombitesa rupi oico. Sese
oime tiavor opacatu Israel ivi rupi aracahe. Ahese
setd etepri cufia imer mano vahecuer oime Israel
recua rupi vifia, 26 Tliparumo nomondoi Elias cufia
imer mano vahecuer Israel pendar upe ipitivii
dgua. Egiie ehi rumo omondo cufia ndahei vahe
Israel pendar ipitivii dgua. Ahe cufia tecua Sarepta
pendar, ahe Sarepta Siddén ipiimindar. 27 Iyavei
seta ava oime Israel recua pipendar imbaheasi

vahe lepra rerecosar yuvireco evocoi Tlpa fiehe
mombehusar Eliseo recose. Evocoi ava yuvirecoi
vahe rumo ndipoi eté que fiepei ocuera vahe
yuvireco; Naaman afio rumo Eliseo opa uca om-
boguera, ahe mbia Siria pendar ndahei vahe Israel
pendar secoi —ehi ava upe.

28 Ahese opacatu ava judio tliparo pipendar
ofiemoird iteanga yuvireco sese aipo mbahe ren-
duse. 29 Sese opa voi eté optiiha Jesus reraso dgua
tecua pipe sui ivitri ivi socuerve yuvireco, ahe
iharive tecua yaposa. Ahe ichui oiti pota yuvireco
vifia. 30Jesus rumo ipahu sui 0sé tuprifio 0so.

Jesuis ombogiiera mbia caruguar vireco vahe
oyese

31 Ichui Jesus oso Capernaum ve, ahe tecua
Galilea rupindar. = Aheve ombohe ava oico
mbituhusa ari pipe. 32 Ipare opacatu ava,
“iMara ehi rutei!” ehi téi iporombohesa renduse
yuvireco. Esepia niha, ahe ofiehe glieco piratasa
pipe.

33 Aheve judio tliparo pipe oime mbia vireco
vahe caruguar oyese, ahe ofiehe pirata Jesus upe:

34—;Ore mafieco téi eme eve! jMahera ereyufio téi
cohave oreu, nde, Jesus Nazaret pendar! ¢Ereyu vo
ore mocani dgua téi? Che orocua ité. Nde niha seco
maranehi vahe ereico Tlipa suindar —ehi chupe.

35Evocoiyase,

—iQuiriri, esé co mbia sui! —ehi ofiehe pirata
caruguar upe.

Ahese caruguar omboviapi ahe mbia ava rovai,
osé ocua ichui; nomomarai eté rumo. 36 Opacatu

ava oyembosiquiye, iyavei oporandu-randu téi
mbahe rese oyeupe yuvireco:

—¢Mara ehi vo aipo ofiehe 0ico? Esepia, co mbia
opiratasa pipe oyocuai caruguar ava sui imose
dgua! —ehi yuvireco.

37 Sese Jesus rerdcua oyandu opacatu tecua-
tecuami ivirindar yuvireco.

Jesuis ombogtiera Simon Pedro rembireco si

38 Evocoiyase Jesus 0sé judio tiiparo pipe sui 0so,
oique Simoén Pedro rétave. Simén rembireco si sohi
iteanga ou. Evocoiyase ofiehe ahe pendar sese
Jesus upe ‘tomboguerami téi’ oyapave yuvireco.
39 Evocoiyase Jesus oyeaivi 0so chupe sohi sui im-
boguera dgua. Ocuera pare voi ahe cufia ofiarapuha;
ohafieco ahe ava yuvirecoi vahe rese.

Jestis ombogtiera seta ava imbaheasi vahe

40 Ari so ramomise opacatu ava imbaherasisa
ambuae téi vahe giieru Jesus upe yuvireco. Ahe
evocoiyase opo omondo iyacatu iharive fepei-pei
imboglera. 4! Iyavei setd ava sui opa omose
caruguar. Evocoiyase caruguar osapucai téi aipo
ehi yuvireco:

—iNde acoi Tlipa Rahir ité ereico! —ehi.

Ahe rumo ofiehe pirata caruguar upe, nomofiehe
iri. Esepia niha, caruguar oicua ité ahe Tiipa
Rembiporavo seco rese yuvireco.

Jesus oporombohe judio tiiparo rupi oico
42 Ahere ayihive c6he ramomise, Jesus 0s€ tecua
pipe sui, 0so ivi iporupiréhisave. Ava rumo
oseca-secafio ité yuvireco; osupitifio ité secosave

yuvireco. Oipota ahe oyesui icho&hi dgua ité
yuvireco vind. 43 Ahe rumo aipo ehi ava eta upe:

_ —Tamombehu rane catu ambuae tecuave avei
hiehesa aviye vahe Tlipa mborerecuasa resendar

ava upe. Esepia, aherd niha che mbousa —ehi.
44 Eglie ehi Jesus oguata oporombohe Judea
tlparo rupi oico.

S

Pira mboha ati agtier

1 Nepei ari Jests secoi ipa Genesaret popi rupi.
Aheve ava rehii oyepota yuvireco chupe, oyere ati
yuvireco sese. Esepia niha, ahe osendu pota ité
Tiipa Nehengagiier yuvireco. 2 Aheve oime fuvirio
carite imbehi popive. Ahe ava pira mbohasar opa
yuvinose evocoi carite pipe sui yuvireco. Ipare
opira mbohasa oyosei yuvinoi. 3 Evocoiyase Jesus
osepiase, oha Simon carite pipe iyavei aipo ehi
chupe: “Tosiri catumi t&i chihi coi coti iai popi sui”
ehi. Ipare oguapi oI carite pipe. Aheve ombohe
ava cute. 4 Ofiehe pare aipo ehi Simén upe:

—Yaso ipa tipi catu vahesave. Aheve erembo-
hara pira —ehi.

5> Sim6n rumo omboyevi chupe:

—Porombohesar, orosdha téi niha pitu momba
pira mboha oroico. Nde porocuaita pipe rumo
amondo irira pira mbohasa ive —ehi.

6 Egiie ehise, pira rehii omondoromi ombo-
hasa yuvireco. 7 Ahese oyaiti yuvireco om-
boetasa evocoi ambuae carite pipe yuvirecoi vahe
upe ‘toyugiierumi yande pitivii’ oyapave yuvireco
chupe. Ahe yugieru chupe. Ipare opa fuvirio

carite omboapipo tupri yuvireco; seni iri rumo
omondo ipive. 8 Co mbahe repiase, Simo6n Pedro
ofienopiha 0so sovai aipo ehi chupe:

—iEyepepimi téi che sui, che Yar! jEsepia, che
yangaipa vahe téi aico! —ehi.

9 Esepia, Simon iyavei opacatu ava yuvirecoi
vahe supi osiquiyé iteanga co pira rehii repi-
ase yuvireco. 10Iyavei Simén mboetasa ambuae
carite pipendar ahe Santiago, Juan Zebedeo rahir
yuvirecoi. Jesus rumo aipo ehifio Simén upe:

—Eresiquiye eme; co pipe suive inungar pira
eremboha, glie ere aveira ava reca cheu nara —
ehi.

11 Evocoiyase opa vinose carite ivi atasave
yuvireco, oseyapaflo opacatu mbahe. Ipare
yuviraso supi.

Jesus ombogtiera ava lepra rerecosar

12 Nepei ari Jesus secoise tecua pipe, aheve oime
mbia lepra vireco vahe opacatu guetecuer rese.
Jesus repiase, ofienopiha oyeaivi oso chupe. Ipare
oporandu aipo ehi:

—Che Yar, ereipotase, iya nde che mboguerami
eve —ehi chupe.

13 Evocoiyase, opocose sese,

—Aipota. jErecuerara cliritei! —ehi chupe.

Aipo ihe ramoseve voi eté ocuera. 14 Ipare
oyocuai aipo ehi chupe:

—Eremombehu eme nde cuerasa ambuae ava
upe; esofio, eyemboyecua judio pahi upe. Ipare
eicuavéhe nde porerecosa nde cuerasa resendar
Moisés porocuaita rupi. Ipipe sui toicua opacatu
ava nde cuerasa yuvireco —ehi chupe.

15 Jesus rerdcua rumo oyembouvicha catu-catu
iri eté. Evocoiyase setd ava oyemboya yuvireco
sese ifiehe rendu agua ‘tayande mboglerami téi
yande mbaherasisa sui’ oyapave yuvireco. 16 Ava
rehii sui rumo amove Jesus oyepepifio ahe aemi
oyerure dgua yepi.

Jesus ombogliera ava ndoguatai vahe

17 Nepei ari Jesis oporombohe oico. Yar Tiipa
piratasa vireco oyese ava mboguera dgua. Aheve
avei oguapi yuvinoi fariseo, Moisés porocuaita
rese oporombohe vahe avei ipiri yuvireco. Ahe
yugueru opacatu Galilea tecua-tecuami rupi sui
yuvireco. 1vi Judea rupi sui, tecua Jerusalén sui
avei yugieru no. 18 Ahese ava ndoguatai vahe
gleru supa pipe yuvireco. Viroique pota oi pipe
sovai eté seroyi dgua yuvireco vifia; 19 ndoicatui
eté rumo seroique yuvireco ava rehii pahu rupi.
Evocoiyase viroyeupi yeupisa rupi ahe oi ipe vahe
harive yuvireco. Aheve virocua teca ichui. Supi
viroyi imbaheasi vahe supa pipe imondo yuvireco
opacatu ava rembiepiave sovai. 20 Ahe oicuase co
mbia yuvirecol vahe oyese yeroyasa, ahese aipo
ehiimbaheasi vahe upe:

—Che mboripar, che fiero nde angaipa rese ndeu
—ehi.

21 Ichui oporombohe vahe Moisés porocuaita
rese lyavei fariseo ipihafiemofieta ati voi téi
yuvireco: “Co mbia oyemboivate ai téi vahe Tiipa
fiehe nungar pipe té&i; Tlipafio ité niha oicatu ava
angaipa upe ofiero dgua” ehi téi oyeupe yuvireco.

22 Ahe rumo oicuafio ité ahe ava pihafiemofietasa.
Evocoiyase aipo ehi chupe:

—iMahera vo pepihafiemofieta rai téi che rese!
23 ;Uma rupi vo fiehesa ndayavaimi catu: ‘Nde an-
gaipa rese che fiero ndeu’ hesa piha, anise: ‘Epiiha,
eguata’ hesa tie? 24 Tapeicua ru che, Ava Riquehir,
areco ité mborerecuasa co ivi pipe ava angaipa
upe che fiero dgua —ehi.

Evocoiyase,

—Efarapuha, esupi nde rupa, eso nde rétave —
ehi imbaheasi vahe upe.

25 Ahese opiiha voi ava rovaque, osupi vupagier.
Ipare osapucai oso guiétave Tlipa upe. 26 Ahese
opacatu tupri ité ava, “jToo! ¢Mara ehi rutei
piha co?” ehi téi imboeteisave yuvireco. Iyavei
osiquiyepave aipo ehi yuvireco:

—Co pipe yasepia mbahe ndayasepiai vahe ité
—ehi.

Jesus ofiche Levi upe

27 Ichui os€se Jesus, osepia mbia Roma ve
nara guarepochi rerocuasar Levi serer vahe, ahe
guarepochirerocuasave chini. Sepiase,

—Erio che rupi —ehi chupe.

28 Evocoiyase Levi opfiha. Oseyapa
oporaviquisa, 0S0 Supi.

29 Jpare Levi oyapo pieta guasu chupe nara
gluétave. Aheve iyemborisave setd imboetasa ava
guarepochi rerocuasar iyavei ambuae ava ocaru
yuvinoi ipiri. 30 Pieta repiasar fariseo yuvirecoi
vahe rumo iyaveiipdhu pendar Moisés porocuaita
rese oporombohe vahe avei, ahe omboipi semim-
bohe upe ofiehe mara aipo ehi yuvireco chupe:

—iMahera ru pecaru iyavei pecahu guarepochi
rerocuasar rese iyavei ambuae ava yangaipa
guasu vahe rese téi avei no! —ehi.

31Jesus rumo aipo ehi chupe:

—Ava nimarai vahe ndosecai eté oporoposano
vahe; imbaheasi vahefio rumo oseca yuvireco.
32 Esepia, che ndayui ava seco catupri vahe reca;
che rumo ayu ava yangaipa vahe reca Tlipa uve
iyevi dgua yuvireco —ehi.

Yecuacusa rese fiehesa

33Ipare ava oporandu yuvireco chupe:

—¢Mahera vo oyecuacu serai iyavei oyerure
Juan Oporodpiramo vahe rupindar vyuvireco,
fariseo rupindar avei no; nde remimbohe rumo
yuvirocaruiio ité, yuviroihufio avei no? —ehi.

34 Ahe rumo omboyevi chupe aipo ehi:

—Ndiyai etéichohoprimboyecuacu mendasave
imer oicove viteseve ipahuve. 35 Oimera rumo ari
imer reraso agua ichui, ahese ramo oyecuacura
yuvireco cute —ehi.

36 Jyavei ambuae mbahe rese oporombohe im-
boyevi dgua:

—Ndiyai eté ava upe virocua vahera turucuar
ipiasu vahe sui ambuae turucuar cuacuami vahe
apete dgua. Esepia niha, &giie ehise evocoiyase
turucuar ipiasu vahe omomara; iyavei turucuar
ipiasu vahe apirer naporai chira turucuar cuacua
vahe rese —ehi—. 37 Iyavei no, ndiyai eté fiofiasa
uva ricuer piasu mbahe pirer cuacua pipe no. Es-
epia niha, églie ehise, uva ricuer piasu evocoiyase
opara ombopu mbahe pirer cuacua vifia, &gie
ehira oyepiyerepa, mbahe pirer avei evocoiyase

ocafii téira vifia. 38 Uva ricuer piasu rumo yamon-
dora mbahe pirer piasu pipe. 39 Iyavei ndipoi eté
que ava oihu vahe uva ricuer ipiasu vahe yuvireco
uva ricuer cuacua vahe yusei ai pare. Esepia niha,
ava aipo, ‘Co uva ricuer cuacua vahe aviye catu
vahe yepi’ ehi yuvireco —ehi ava upe.

6

_ Jests remimbohe oipoho trigo mbituhusa ari
pipe yuvireco

1 Nepei mbituhusa ari pipe Jesus viroguata
glemimbohe mbahe miti pahu rupi. Semimbohe
evocoiyase oipoho-poho yuviraso trigo rahii.
Ipare oyequii opo pipe sdhii yuvireco igua.
2 Evocoiyase fariseo osepiase, aipo ehi yuvireco
semimbohe eta upe:

—iMahera peporaviquifio té€i co mbituhusa ari
pipe peico! —ehi.

3Jesus rumo omboyevi chupe:

—Peicua té niha icuachiapri aracahendar
mborerecuar guasu David rembiapogiier
resendar fehesa ondugiier reseve ndasiepoise
yuvireco. 4 Ahe niha oique ité Tilipa réta pipe,
opoco pan imboeteipri Tlipa upendar rese evocoi
pahi upe guerafio ipotasa vahe ihu agua yepi. Ahe
rumo ohu, ondugtier tohu avei omondo —ehi.

>Iyavei aipo ehi chupe:

—Ava Riquehir mbituhusa arirerecuar ité secoi
—ehi fariseo upe.

Jestis ombogiiera mbia ipo nomii vahe
6 Ambuae mbituhusa ari pipe, Jesus oique judio
tlparo pipe oporombohe oico. Aheve mbia yasu

coti ipo nomii vahe secoi. 7 Moisés porocuaita
rese oporombohe vahe, fariseo avei omahengatu
Jesus rese yuvireco ‘¢omboglierara piha co mbia
mbituhusa ari pipe?’ oya; ‘yaifiehengapo angahu’
oyapave téi yuvireco. 8 Ahe rumo oicuafio ité
ipihafiemofietasa oico. Ipare aipo ehi evocoi mbia
ipo nomii vahe upe:

—Epiiha cohave tereha ava padhuve —ehi.

Ahe mbia evocoiyase opiitha, opita aheve ohd
9 Ahese Jesus oporandu ahe ava upe:

—Aporandura mbahe rese péu —ehi—. ¢Mbahe
vo yaposara mbituhusa ari pipe yepi, mbahe tupri
piha, anise mbahe naporai vahe tie? ¢ Yaipisiro piha
ava recocuer; yamocani uca téi tie? —ehi.

10 Evocoiyase omahengatu oyese ava oyere
tupri vahe rese. Ipare aipo ehi ava ipo nomii vahe
upe:

—Eichoho nde yiva —ehi.

Ahe mbia evocoiyase oichoho oyiva; evocoiyase
ipo ocuera tupri ité. 11 Evocoiyase ofiemoiro
catufio ité yuvireco sese, iyavei oporandu-randu
oyeupe yuvireco ‘¢mara yahera piha imomara
dgua? oya.

Jesus oiporavo doce tupri gliemimboherd

12 Ahe ari rupi Jesuds oso ivitrive, oyerure pitu
momba tupri Vu upe oico. 13 Cdhese, “Perig”
ehi gliemimbohe eta upe. Ipdhu sui oiporavo
doce tupri, ahe chupe, “Ap6stol” ehi. 14 Co ahe
yuvirecoi: Simon, ahe acoi Pedro avei serer; An-
drés Simon rivri; Santiago, Juan, Felipe, iyavei
Bartolomé; 15 Mateo, Tomads, Santiago Alfeo rahir;

Simon, ava gliecua rese secatéhi vahe pdhu pen-
darer; 16 Judas Santiago rivri; iyavei Judas Iscari-
ote, ahe omondo vahe Jesus yamotaréhimbar uve.

Jesus ombohe ava rehii

17 Ipare Jesus ogtieyi ivitri sui yugiieru co doce
glemimbohe reseve. Ipare opita ivi yoya tuprisave.
Aheve ambuae semimbohe eta oyemboya ati
yuvireco sese iyavei seta ava yuvirecoi opacatu
tecua Judea rupindar, Jerusalén rupindar iyavei
yemboyasa Tiro, Sidén cotindar, ahe oyemboya
avei yuvireco sese. Ahe ava &glie ehi ifiehe
rendu potasave yuvireco ‘tayande mboguerami
téi yande mbaherasisa sui’ oyapave yuvireco.
18 Acoi espiritu naporai vahe remimombaraisu
avei ocuera tupri yuvireco. 19 Evocoiyase opacatu
ava opoco pota ité sese yuvireco. Esepia niha, ahe
oporombogiiera opacatu glieco piratasa pipe oico.

Ava sorivete vahe iyavei ava ndoyembovihai
vahe

20 Ipare omahe Jesus gliemimbohe rese aipo ehi
chupe:

“Perorivete catu pe iparaisu vahe. Esepia niha,
Tilipa mborerecuasa péu nara ité secoi.

21 “perorivete catu ciliriteindar ndasiepoi vahe.
Esepia niha, pehitarora peico curi.

“Perorivete catu pe acoi ava clritei oyaseho
vahe. Esepia niha, peviharetera coiye peico.

22 “Perorivete catu pe acoi ava pe amotaréhise,
pe mboyepepifiose avei oyesui yuvireco, ifiehe-
Nehe téise yuvireco péu pe amotaréhisave,
iyavei acoi viroirose pe rer mbahe t& pipe
che, Ava Riquehir, recocuer sui téi yuvireco.

23 Peyembovihafio iyavei perorivete catufiora
ahe ari pipe peico. Esepia niha, ipare peipisira
porerecosa tuvicha vahe ivave. Egiie ehi tupri
avei evocoi ava ramoi aracahendar mara-mara
t&i Tlipa iehe mombehusar sereco yuvireco” ehi.

24 “;Peparaisu catu rumo ciiritei mbahe yar peico
vahe! iEsepia niha, pemboaviye pe rorivetesa pe-
ico!

25 “iPeparaisu catu acoi pe ihitaro vahe cfiritei!
iEsepia niha, ndaperiepoi chira peico coiye!

“|Peparaisu catu acoi peviha vahe pe pietase
clritei! jEsepia, peyasehora pe viharéhisa pipe pe-
ico coiye!

26 “ipeparaisu catu acoi peipisi vahe pe mboeteisa
opacatu co ivi pipendar ava téi sui! jEsepia niha,
8gue ehi tupri tamoi Tlipa fiehe mombehusar an-
gahu téi vahe upe yuvireco aracahe!” ehi.

Iyacatu yasaisu yande amotaréhimbar

27 «Pe che fiehe rese peyapisaca vahe upe rumo
aipo ahe: Pesaisu ava pe amotaréhimbar; peyapo
tupri mbahe aviye vahe ava nape ambotai vahe
upe. 28 Peporandu T{lpa porovasasa rese ava péu
ifiehe-Niehe t€i vahe upe nara; peyerure Tlipa upe
péu mbahe téi oyapo vahe recocuer rese. 29 Acoi
que pe amotaréhimbar pe rovapetese, co cotindar
avei pemoporéhifiora chupe. Iyavei acoi que ava
virocuafio t8ise pe yeaosa pe sui, toviraso avei pe
yemondesa gliemimbotar rupi” ehi. 30 “Acoi opo-
randuse que pe mbahe rese yuvireco péu, pemon-
dofio avei chupe. Iyavei acoi que ava virocuafio
téise pe mbahe pe sui, ndapeporandui chira péu
imboyevi dgua rese. 31 Acoi mbahe peipota vahe

ambuae ava oyapo vaherd péu, ahe tupri avei
peyapora chupe.

32 “Acoi ava pe raisupar gleraflo pesaisu catu
téise, ndipoi eté mbahe aviye vahe ipipe. Es-
epia niha, ava naporai vahe &glie ehi yuvireco
yepi. 33 Anise, acoi ava mbahe tupri ai oyapo
vahe péu, chupe glieraiio mbahe tupri peyapose,
¢mbahe VO evocoiyase oime aviye vahe ipipe?
Esepia niha, ava angaipa viyar avei égiie ehi
yuvireco yepi. 3¢ Acoi pemondofio téise mbahe ava
upe ‘tomboyevi mbahe cheu’ pe hesave, ;mbahe
Vo evocoiyase oime aviye vahe ipipe? Esepia
niha, ava angaipa viyar &glie ehi avei yuvireco.
35 Pe rumo pesaisu catura ava pe amotaréhisar,
peyaporfiora mbahe aviye vahe chupe. Iyavei
pemondofio itera mbahe chupe, ‘Tasdrofio rane
mbahe cheu imboyevi dgua vichico’ ndapeyei chi-
etera. Ahese oimera porerecosa aviye catu vahe
péu. Pe evocoiyase Tlipa seco ivate catu vahe rahir
peicora. Esepia niha, ahe aviye etepri vahe ava
‘aviye ndeu’ ndehi vahe upe iyavei ava yangaipa
guasu vahe upe avei. 36 Pe peporoparaisuereco
inungar pe Ru Tlipa oporoparaisuereco yepi” ehi.

Ndiyai ambuae ava seroirosa

37 “Ndiyai, ‘Oyavi ité mbahe’ peye voifio téi am-
buae ava upe. Evocoiyase Tlpa, ‘Oyavi mbahe’
ndehi chira péu. Pemocaiii uca téi eme ambuae
ava. Evocoiyase Tlpa ndape mocafii té chira.
Pefierofio catu ambuae ava upe, ahese Tlpa ifiero
itera péu. 3% Pemondose mbahe ava upe, evo-
colyase Tlipa omondofio itera mbahe aviye vahe
pé€u inungar-ra omondo pe mbahe riru pipe péu

sdhambri tupri aviye vahe vifia. Egiie ehira mbahe
imondo pé&u. Tlpa oicua tupriitera péu inungar pe
mbahe pemondo ambuae ava upe” ehi.

39 Ipare Jesus omombehu co ambuae porombo-
hesa: “¢Oicatu piha fepei ndasesapisoi vahe am-
buae ndasesapisoi vahe reroguata? iAni eté! Es-
epia, oyoya voi oviapira que ivicuar pipe yuvireco
vifia. 40 Nepei yepe niha ava oyembohe vahe nda-

hei eté ivate catu ombohesar sui. Acoi omomba
vahe rumo oyembohesa ahe osupitira ombohe-

sar” ehi.

41 «“;Mahera ambuae ava rembiavimi rese téi
pemahe? Iya rumo peyese rane mbahe tuvicha
catu vahe pesepiara. 42 Ndiyai péu, ‘Che toropitivii
mbahe nde rembiavi rese’ peye vahera chupe.
Esepia, pe peyavi guasu catu mbahe. jPe Tiipa
reroyasar angahu téi peico vahe! Penose ucarane
pe rembiavi tuvicha catu vahe peyesui, ahese

ramo ambuae ava rembiavi tahimi vahe moin-
gatu peicatura” ehi oporombohe.

Ava recocuer icuasa sembiapo rese

43-44 “}yira aviye vahe icuasa iha rese. Esepia,
ivira aviye vahe, iha aviye avei; ivira naporaivahe,
iha naporai avei no. Supi eté ndipohosai ivira
sdchi ati vahe sui higuera ha, iyavei ndahipohosai
uva, yu pahu sui. 45 Egiie ehi avei ava upe. Ava
aviye vahe oyapo mbahe tupri. Esepia, ahe vireco
mbahe tupri opiha pipe yepi. Iyavei acoi ava
ndaseco porai vahe oyapo mbahe téi. Esepia niha,
ahe vireco mbahe téi eté opiha pipe yepi. Esepia
niha, pe piha pipe sui t&i 0sé pe fiehe dgua” ehi.

Ava oyemoviracua vahe iyavei ndoye-
moviracuai vahe Jesus reroyasave

46 “;Mahera vo, ‘Che Yar, che Yar’ peye téi pe-
ico cheu; ipare ndapeyapoi eté mbahe che remi-
mombehu? 47 Amombehura rumo mbahe péu
uma nungar tupri ité acoi ava ou vahe cheu
che fiehe rese oyapisaca vahe, iyavei oyapo ité
vahe mbahe che remimombehu: 48 ahe inungar
tupri ité acoi ava oyapo vahe giiétara ita harive
yepi. Yipindar rumo oyoho picucu rane ité ita
harive imopuha &dgua. Yepe ahe oi upe oyepota
téi ivitu ai, amarusu reseve oinupa pirata téi,
nomboyerocuai eté rumo. Esepia niha, vireco
ité oviracuasa. 49 Acoi ava che fiehengagiier rese
ndoyapisacai vahe rumo, ahe ndoyavii acoi ava
oyapo vahe giiétara ivi cuhi harive téi, ndovirecoi
eté oviracuasa. Ipare amar, ivitu ai reseve oinupa
piratd, opaflo omonduru; ocaii téi eté evocoiyase”
ehi Jesus ava mbohe.

7

Jesus ombogliera chihivahe sundao rerecuar
Romaiguar remimboacua

1Jesus ofiehepase ava upe oico, oso Capernaum
ve. 2 Ahe tecua pipe sundao rerecuar nda-
hei vahe judio secoi vireco vahe giiemimboacua
glembiaisu. Ahe imbaheasi guasu ité ou; omano
pota ité. 3 Jesus rerdcua anduse rumo, oyocuai
moviro téi omboripar judio imboeteipri chupe
ifiehe 8gua ‘toumi t&i che remimboacua mboguera’
oyapave. 4 Ahe judio evocoiyase oyemboya Jesus

rese yuvireco iyavei oporandu yuvireco chupe
aipo ehi:

—Ore mboripar sundao rerecuar oipota nde
ereyapomi téira mbahe icatupri vahe chupe vifia.
5Esepianiha, ore raisuiyaveiahe teieté oyapo uca
tlparo oreu nara —ehi yuvireco chupe.

6 Evocoiyase oso ahe yuvirecoi vahe rupi.
Virovise rumo séta yuvireco, ahese sundao
rerecuar omondo ambuae omboripar chupe.
Imboripar evocoiyase omombehu ifiehe aipo ehi
vahe: “ ‘Che Yar, ereyemafiecoi rene. Esepia niha,
ndiyai eté che réta pipe nde reique dgua. 7 Sese
niha che teieté ndasoi nde reca. Nde fiehe pipe téi
rumo che remimboacua erembogtierara. 8 Esepia,
che avei niha areco che cuaita. Iyavei areco
sundao che voya. Eso peve, ahese fiepei upe, ahe
evocoiyase 0so voi eté; ambuae upe: Erio, ahese,
ou voifio ité cheu. Ipare, Ereyapora co mbahe,
ahese che rembiguai upe, ahe evocoiyase che
reroyafio voi’ ehi ore mboripar” ehi Jesis upe
yuvireco.

9 Aipo oyeupe hese Jesus, “jToo!” ehi. Ipare aipo
ehi vupindareta upe:

—Supi eté ndasepiai vahe ité co mbia che reroya
tupri vahe nungar judio eta pahuve —ehi.

10 Yuviroyevipase sundao rerecuar mboripar
sétave  yuvireco, aheve osepia evocoi
semimboacua yuvireco ocuera tuprise.

Jesus omboglierayevi cufia imer mano vahecuer
membri cuimbahe

11 Ipare voi Jesus oso tecua Nain ve, iyavei
semimbohe yuvirasofio ité supi ava rehii reseve

avei no. 12 Virovise tecua 0so, osepia tehdgler
ava virocuase yuvireco fioti dgua. Ahe cufia imer
mano vahecuer membri fiepei vahe ité vifia. Tecua
pipendar setd iteanga ava yuviraso supi. 13 Cufia
repiase rumo, oiparaisuereco. Ipare aipo ehi
chupe:

—Ereyaseho eme —ehi.

14 Evocoiyase oyemboya 0so, opoco tehdgiier
riru rese. Sese ovosil vahe evocoiyase viropitafio
yuvireco chupe. Ipare aipo ehi tehdgtier upe:

—Mbia chihivahe, che aipo ahe ndeu: jEfiarapuhal
—ehi.

15 Evocoiyase omano vahecuer ofiarapuha ol
iyavei ofiehe no. Ichui Jesus omondo ichi upe.
16 Opacatu tupri ité ava oyembosiquiye sepiase
yuvireco:

—Clritei oyemboyecua Tiipa fiehe mombehusar
seco ivate vahe yande pdhuve cute —ehi yuvireco.

Iyavei,

—T1ipaniha ou giiecua pitivii dgua oico —ehi avei
yuvireco.

17Ipare co Jesus rerdcua yandusa opacatu Judea
rupi, yivirindar rupi avei no.

Juan Oporodpiramo vahe omondo vupindar Jesus
recocuer cua uca dgua

18 Juan avei oyandu opacatu co mbahe oico.
Esepia niha, supindareta omombehupa co mbahe
yuvireco chupe. 19 Evocoiyase omondo fuvirio
vupindar Jesus upe mbahe rese porandu agua
‘¢nde ité vo Tlipa Rembiporavo aipo sdrombri ere-
ico, anise oime tie ambuae orosaro vahera? oy-
apave. 20 Evocoiyase oyepota yuviraso Jesus upe
aipo ehi yuvireco chupe:

—Juan Oporodpiramo vahe ore mbou ndeu co
mbahe rese porandu dgua: ¢{Nde ité vo Tiipa Rembi-
poravo ereico imombehupri ereyu vahera, anise
ambuae piha orosdrora oroico? —ehi yuvireco
chupe.

21 Ahe ari pipeve voi Jesds omboglera setd ava
imbaherasisa sui oico, ava caruguar rerecosar
sui avei no. Iyavei ava ndasesapisoi vahe seta
omboglera. 22 Ahese ramo aipo ehi chupe cute:

—Peso, pemombehupa Juan upe mbahe pe
rembiepia iyavei pesendu vahe: “Ndasesapisoi
vahe osareco tupri cliritei yuvireco, ipari-pdri vahe
oguata tupri, iyavei lepra rerecosar ocuerapa
tupri, ndayapisai vahe avei yapisapa, omano vahe
opa ocuerayevi yuvireco iyavei ava iparaisu vahe
upe imombehusa pisirosa resendar fiehesa” pey-
era chupe. 23 joviharetera acoi ava oyeroyafio
vahe che rese! —ehi Juan rupindar upe.

24 Juan rupindar yuviraso pare, Jesus omboipi
imombehu ava upe Juan recocuer: “;Pesepiase
Juan recocuer ava poréhisave, capihiata ivitu
ombova-mbova vahe nungar piha? 25 Anise, ¢pe-
sepia tie iturucuar porafiete ai vahe iyemboeteise?
Eglie ehi vahe rumo secoi mborerecuar guasu
guapisave yepi. 26 ;‘Mara ehi secocuer’ peye vo
chupe? (Tlpa fiche mombehusar ité piha? Ahe
ité, iyavei evocoi niha ivate catu vahe Tipa fiehe
mombehusar sui. 27 Ahe chupe ité T{ipa icuachi-
apri aracahendar pipe aipo ehi:

‘Amondora che fiehe mombehusar nde renondeve
nde raperd moingatu agua’ ehi.

28 Aracahe suive ndipoi eté ivate catu vahe Juan
sui. Yepe ahe ivate catu vahe vifia, Tlipa mborere-
cuasave rumo ava seco mbegiiemi catu vahe ivate
catu ichui.

29 “Co ifiehe renduse opacatu ava, opacatu
guarepochi rerocuasar yuvirecoi vahe avei
ofieapiramo uca vahecuer Juan upe yuvireco: ‘Supi
eté Tlpa aviye vahe ité’ ehi eté yuvireco cute.
30 Fariseo eta rumo iyavei Moisés porocuaita
rese oporombohe vahe ahe nofieapiramo uca
potai vahe Juan upe yuvireco, ahe viroirofio Tiipa
remimbotar oyeupendar yuvireco.

31 “; Mbahe rese piha amboyoyara ava recocuer
cliriteindar? ¢Mara ehi piha secocuer? 32 Ahe in-
ungar chihivahe iguayi téi vahe ocar rupi. Ipare
ofiehe pucu-pucu omboripar upe yuvireco aipo
ehi: ‘Oromofiehe téi mimbi péu, ndapepivoi eté
rumo; iyavei orosapucai téi sapucaisa viharéhisa
resendar péu, ndapeyasehoi avei’ ehi. 33 Esepia,
ouJuan Oporodpiramo vahe oico. Ahe ndohuivahe
paniyaveindoihuivahe uvaricuer. Pe evocoiyase,
‘Co mbia caruguar vireco vahe’ peye tupri téi
chupe no. 34 Coiye che ayu, Ava Riquehir, acaru
iyavei aihu tupri avei. Ipare, ‘Co mbia icaru guasu
al vahe secoi, ithu guasu ai vahe avei no’ peye
cheu; ‘Ava angaipa viyar mboripar téi iyavei ava
guarepochi rerocuasar mboripar téi’ peye avei
cheu. 35 Ava Tiipa mbahecuasa vireco vahe rumo
icuasara sembiapo rese” ehi.

Fariseo Simon serer vahe rétave Jestis secoi

36 Fariseo Simon serer vahe ofiehe Jesus upe:
“Terecarumi che piri” ehi. Jesus evocoiyase 0s0

sétave oguapi ol mesave. 37 Ahese cufia angaipa vi-
yar evocoi tecua pendar secoi vahe oyandu ichose
Simon rétave icaru agua. Sese viroyepota aheve
mbahe siacua vahe siru pipe seraso sepirusu vahe
chupe. 38 Aheve oyasehd ite ofienopiha Jesus
pive iyavei gliesai pipe opa tupri omoaqui ipi.
Ipare opafio omombiru oha apri pipe ichui, 1yave1
oipirupite, oipiyere avei mbahe siacua vahe ipi
rese. 39 Sepiase fariseo, ipihafiemofieta téi: “Co
mbia Tlipa fiehe mombehusar itese, oicuafio itera
co cufia opoco vahe oyese ndipihai vahe vifia” ehi
téi fariseo chupe. 40 Evocoiyase aipo ehi fariseo
upe:

—Simoén, amombehu potami mbahe ndeu—ehi.

—Aviye Porombohesar, emombehu ru cheu —
ehi.

41 Evocoiyase Jesus aipo ehi chupe:

—Nuvirio mbia oime virocua guarepochi mbia
guarepochi mondosar sui yuvireco. Nepei virocua
guarepochi quiniento tupri mboraviqui repird
ichui. Ambuae evocoiyase cincuenta rupive
virocua. 42 Ipare ndoicatu irise ité imboyevi dgua
yuvireco chupe, evocoi mbia guarepochi mon-
dosar ifierofio chupe yuvireco —ehi—. Esdha,
emombehu cheu, juma evocoiyase osaisu catura
mbia guarepochi mondosar? —ehi fariseo upe.

43 —Cheu ndoyavii guarepochi virocua catu
vahe ichui —ehi Simon.

—Taa, supi eté aipo ere —ehi Simon upe.

44 Evocoiyase omahe cufia rese aipo ehi Simoén
upe:

—iEmahe co cufia rese! Aiquese acoi nde réta
pipe, nde nderembouimi eté i che pisei dgua cheu;

co cufla rumo guesai pipe oyosei che pi. Ipare
omombiru oha apri pipe ae no. 45 Iyavei nde
ndache rovarupitei eve; co cufia rumo, acoi nde
réta pipe che reique ramomiseve che pirupite voi
eté.

46 “Nde nderemondoi mbahe siacua vahe che
dcarese; co cufiarumo opa tuprivoi oipichi mbahe
siacua vahe che pi rese. 47 Sese co cuifia opa oipisi
Nerosa oangaipa guasu rese. Esepia, che raisu
iteanga. Acoi ava upe nafierosa tuprii vahe rumo,
ahe ndoporoaisu tuprii avei” ehi.

48 Ahese aipo ehi cufia upe:

—Oime nde angaipa upe fierosa ndeu —ehi.

49 Evocoiyase ambuae ava ichohopri oguapi
vahe yuvinoi aheve, ahe aipo ehi oyeupe yuvireco:

—iUma piha co mbia ifiero vahe ité angaipa upe!
—ehi.

50Jesus rumo aipo ehifio cufia upe:

—Nde yeroyasa pipe ereipisi pisirosa. Sese eso
tuprifio eico —ehi.

8

Cufia oipitivii vahe Jesus yuvireco

1 Ipare Jesus oguata opacatu tecua rupi,
omombehu fiehesa aviye vahe Tlipa mborerecuasa
resendar oico. Doce vahe ap0stol supive yuvirecoi.
2 Cufia avei yuviraso supi, ahe omboglera
vahecuer caruguar rerecosa sui imbaherasisa sui
aveino. Ahe ipdhuve avei Maria secoi, Magdalena
serer yoapisa vahe, ahe ichui osé vahecuer siete
tupri caruguar; 3 iyavei Juana Cuza rembireco,
ahe mbia Herodes mbahe rese fangarecuar;

Susana iyavei ambuae setd cufia oipitivii mbahe
glembiereco pipe yuvireco.

Yembohesa mbahe miti rese tecocuer mboyoy-
asa

4 Setd ava yuvinose tecua yacatu rupi pipe
sui Jesus repia dgua yuvireco. Ipare ofiemonuha
guasuse yuvireco, ahese Jesus setd mbahe rese
omboyoya-yoya oporombohe aipo ehi: 5 “Nepei
mbia 0sé omaheti oico. Ahe otiapi-apiise mbahe
rdhil 0so, moviro oiti peri rupi. Ahe opa téi
oicambe yuvireco, iyavei virai opa téi yuvirohu.
6 Iyavei moviro téi oiti ivi nayanai vahesave ita
péahuve. Sese cliritei sori; opafio rumo ipiru. Esepia
niha, ivi naflaquii chupe. 7 Iyavei ambuae oiti
yu pdhuve. Ipare oyoya tupri sori yuvireco; yu
rumo opafio oyopi. 8 Ambuae rumo oiti ivi aviye
vahesave. Ipare sorise, iha vai eté yuvireco; ahe
iha retacuer amove cien tupri ité fiepei-pei mbahe
miti sui 0sé” ehi.

Aipo ohe pare, Jesus ofiehe pirata iteanga aipo
ehi: “jAcoi ava osenducua pota vahe che fiehe,
toyapisacafio sese!” ehi ava rehii upe.

¢Mahera ptha co yembohesa imboyoyasa ambuae
mbahe rese?

9 Ipare semimbohe eta oporandu yuvireco
chupe: “¢Mara oyapave vo aipo co yembohesa?”
ehi. 10 Evocoiyase omboyevi chupe: “Péu
Tlipa oicua uca ité mbahe ndicuasai vahe
omborerecuasa resendar; ambuae ava rumo
ambohe téi ambuae mbahe mboyoyasa pipe; yepe
osepia mbahe vifia ‘tomahecua eme iyavei yepe

osendufio mbahe tosenducua eme yuvireco’ viya”
ehi.

Jestis omombehu tupri yembohesa mbahe tisa
resendar

11 “Co yembohesa resendar aipo oyapave aipo
ehi: Mbahe rahii ahe inungar Tiipa Nehengagiier;
12 jyavei mbahe rahii peri rupi seitipri, ahe inun-
gar acoi ava osendu t& vahe Tlipa Nehengagiier
yuvireco oyapave. Ipare rumo ou virai chupe,
ahe inungar caruguar ou vahe chupe opafio
oyaracua mocafi Tilipa Nehengagiier sui ‘toviroya
eme iyavei tofiepisiro eme yuvireco’ oyapave
téi. 13 Acoi mbahe rahii seitipri ita mahugier
rupi, ahe inungar acoi ava osendu téi vahe
Tilipa Nehengaglier yuvireco iyavei oipisi tupri
oviharetesa pipe yuvireco vifia no. Ahe rumo
inungar co mbahe miti ndovirecoi vahe guapo
oviracua dgua; viroya raimi téi yuvireco. Oye-
potase rumo mbahe té&i chupe, oyepepi voifio
yuvireco ichui. 14 Acoi mbahe rahii seitipri yu
pdhu rupi, ahe inungar acoi osendu téi vahe.
Ipare rumo oyemboyepepi uca mbegiefio am-
buae mbahe rese opihafiemofietd iteangasa pipe
téi, ombahe eta rese iyavei gilemimbotarai mbahe
téi potasa pipe avei. Egiie ehi ahe ava inungar
mbahe miti ndihai vahe ité. 15 Acoi mbahe rahii
seitipri rumo ivi aviye vahesave, ahe inungar ava
vireco vahe opihafiemofietasa aviye vahe iyavel
oyemoingatu voi T{ipa Nehengagiier rese oyapisaca
dgua yepi; viroya tupri ité no; yuvirecoifio ité sese.
Eglie ehise, oyapo mbahe aviye vahe yuvireco”
ehi.

Yembohesa tataendi resendar
16 “Ndiyai eté ava upe guataendi omoendise

omoha vahe que mbahe pipe, ‘Tamondo che ru-
pavrive’ ndehi eté chupe; osupifio ivate imoi
opacatu oi pipe yuviroique vahe resape dagua.
17 Esepia, ndipoi eté mbahe fiomipri, ndayasepiai
vahera curi. Iyavei yaposa vahe imombehupiréhi,

icuasafio itera curi.

18 “Sese peyapisaca tupri co fichesa rese. Es-
epia, acoi oyapisaca tupri vahe, chupe imon-
dosa catura; acoi nomombitai vahe rumo mbahe
glembieroya oyese, ichui serocuasafio itera” ehi
oporombohe.

Jesus si, tivireta avei

19Ichui Jesus si iyavei tivireta oyepota secosave
yuviraso. Ndiyai eté rumo chupe yuviraso vahera
yuvireco ava rehii sui. 20 Oime rumo ambuae ava
imombehusar chupe,

—Nde si, nde rivireta reseve nde repia pota téi
ocarve yuvireco —ehi chupe.

21 Ahe rumo aipo ehi chupe:

—Acoi ava osendu vahe che Ru Nehengagiier
yuvireco, viroya tupri vahe avei, ahe che si, che
rivri yuvirecoi —ehifio Jesus chupe.

Jesus omombituhu i ohitu vahe, ivitu ai reseve

22 Nepei ari Jesds oha carite pipe glilemimbohe eta
reseve. Ipare aipo ehi:

—Yaso peve ipa rovai —ehi.

Evocoiyase ahe yuviraso. 23 Yuviroguata
viteseve, oquefio Jesus ou. Ahese ipa pipe
aviyeteramo téi ivitu ai omboha guasu-guasu
carite pipe i, omondo pota ité ipive vifia.

24 Evocoiyase semimbohe yuviraso imomba aipo
ehi chupe:

—iPorombohesar! jPorombohesar! jYande rerasora
moco carite ipive! —ehi yuvireco.

Ahese omahe. Ipare ofiehe pirata ivitu ai upe
iyavei i ohitu vahe upe: “iPepituhu!” ehi. Ah-
eseve voi opituhu tupri. 25 Evocoiyase aipo ehi
glemimbohe eta upe:

—¢Mahera vo ndapeyeroyai che rese? —ehi.

Ahe rumo osiquiyefio, ndoyembovihaifio iyavei
oporandu-randu téi oyeupe yuvireco:

—iMara ehi vahe piha co mbia! Esepia niha, ivitu
ai, para guasu avei omboyeroya —ehi téi oyeupe
yuvireco.

Mbia Gerasa iguar vireco vahe caruguar oyese

26 Coiye oyepota yuviraso Gerasa ivi rese cute,
ahe ambuae ipa coti ivi Galilea rovai. 27-29 Aheve
mbia tecua iguar caruguar vireco vahe secoi.
Aracahe suive nani tupri ité secoi iyavei ndopitai
vahe ité oi pipe yepi; églie ehi rumo ahe tehdglier
ruvipa rupindar téi secoi. Seta rupi caruguar om-
bohe ité sereco yepi. Yepe ava oipocuhacua-acua
carena pipe sereco, ipi rupi avei no ‘toviraso iri
eme caruguar’ oyapave yuvireco chupe vifia, ahe
rumo ombosando-sandofio ité iyavei caruguar
omofiemi ucafio ava poréhisa rupi sereco. Evo-
coiyase Jesus 0sése carite pipe sui, osovaichi ahe
mbia. Sepiase rumo, ahe mbia ofienopiha voi 0so
sovai ofiehe pirata chupe:

—iEyepepi che sui, Jesus, Tlipa seco ivate catu
vahe Rahir! jChe mombaraisui rene eve! —ehi.

Esepia, Jesus opa oyocuai caruguar sereco ‘tosé
ichui’ oyapave.

30 —;Mara vo nde rer? —ehi chupe.

—Che rer Legion —ehi.

Aipo ehi, esepia niha, seta etepri caruguar
yuviroique yaviterve. 3132 Oimese rumo cuchi
seta ocaru vahe ivitri ruambesave, caruguar evo-
colyase oporandu chupe aipo ehi: “Toroiquefiomi
téi co cuchi aviterve” ehi yuvireco chupe ‘tayande
mondo eme cafi téisa apiréhi vahe pipe’ oyapave
vifia. “Peiquefio sese” ehi caruguar upe. 33 Ahese
opa yuvinose mbia sui yuviroique cuchi aviterve
cute. Aheseve voi cuchi opa yuvinofia yuviraso
ivivate sui ipa pipe. Aheve ipive opa t€i eté ocafii
yuvireco.

34 Cuchi rarosar osepiase ahe mbahe yuvireco,
opa yuvinofia yuviraso co mbahe mombehu tecua
pipe ava upe, cove rupi avei no. 35 Ipare setd
ava yugleru aipo mbahe oime vahecuer repia.
Oyepotase rumo secosave yuviraso, aheve osepia
ahe mbia caruguar rerecosarer oguapi o fipiimi,
oyemonde tupri, yaracua tupri avei oico. Ahese
oyembosiquiye t€i yuvireco. 36 Acoi ava osepia
vahecuer, ahe opa mbahe omombehu yuvireco co
mbia caruguar rerecosar cuera aguer. 37 Ahese
opacatu ava Gerasa pendar, yivirindar avei Jesus
upe, “Esiri cohave sui” ehi yuvireco. Esepia niha,
osiquiyé iteanga yuvireco ichui. Evocoiyase oha
carite pipe. Ipare osofio. 38 Yipindar rumo evocoi
mbia caruguar vireco vahecuer, “Tasomi téi nde
rupi” ehi vifia. Ahe rumo, “Epitafio” ehi.

39 —Eyevi nde rétave, emombehupa opacatu
mbahe Tlipa oyapo vahecuer nde rese —ehi.

Ahe mbia evocoiyase 0so opacatu tecua rupi,
Jesus oyeupe mbahe apo agiier mombehu.

Jestis ombogtiera Jairo rayri iyavei cufia ituru-
cuar rese opoco vahe

40 OQyevise Jesus ipa rovai oso, aheve ava rehii
oviharetesa pipe oipisi tupri yuvireco. Esepia
niha, ava opacatuité osdro yuvireco. 41 Ahese Jairo
serer vahe oyepota oso Jesus upe, evocoi judio
tlparo rese yangarecuar secoi vahe. Ahe mbia
ofienopiha sovai 0so, oporandu chupe ‘tosomi téi
che rétave che rayri mbogliera’ oyapave. 42 Esepia
niha, vireco guayri fiepeimi vahe ité, doce araviter
vireco vahe. Ahe omano potami eté ou.

Osose Jairo rétave, aheve peri rupi ava rehii
yuvirasofio supi; oyemboti tupri ité yuvireco.
43 Ahe ipdhu rupi oime cufia doce araviter rupi
suvi yepiyere-yere vahe. Opa-opa té€i omondo
ombahe ocuera agua repird yepi; ndocuerai eté
rumo. 44 Ahe cufla evocoiyase oyemboya 0s0
saquicuei coti opoco iturucuar popi rese. Ipare
ahe pipeve voi opituhu suvi ichui. 45 Evocoiyase
Jesus oporandu:

—_¢Ava vo opoco che turucuar rese? —ehi.

Opacatu ava aipo ehi yuvireco: “Ani eté” ehi.
Pedro evocoiyase aipo ehi chupe:

—Porombohesar, ava rehii mo oyemboya nde
rese iyavei nde moafi-afiil yuvireco opacatu rupi
—ehi.

46 —Che rumo aicua oime ava opoco vahe che
turucuar rese. Esepia, ayandu che piratasa 0sése
che sui —ehi Pedro upe.

47 Ahe cufia_ndoicatui ofiemi. ~ Sese oririi
ofienopiha sovai. Oyemombehu chupe opacatu

ava rovaque: “Che apoco nde turucuar rese.
Esepia, ‘Acuera tuprira apocose iturucuar rese’
ahe ndeu” ehi. 48 Ahese aipo ehi cufia upe:

—Che rayri, erecuera tupri ité. Esepia niha, che
rese ereyeroya ité. Sese eso tuprifio —ehi cufia
upe.

49Jesus fehe viteseve, ahese oyepota aheve mbia
Jairo réta sui aipo ehi Jairo upe oso:

—Omano nde rayri cute. Eremarfieco téi iri rene
Porombohesar —ehifio Jairo upe.

50 Evocoiyase ifiehe renduse aipo ehi Jairo upe:

—Ani eresiquiye; nde che rese yeroyasa pipe ité
nde rayri ocuerayevira —ehi.

51 Qyepotase Jairo rétave 0so, aheve
ndomoingue uca potai eté ava oyeupi. Pedro,
Santiago, Juan iyavei cufiatai yesupa upefio oipota
seique agua. 52 Aheseve opacatu ava oyaseho ati,
ndoyembovihai téi sese yuvireco. Jesus rumo aipo
ehi chupe:

—Peyaseho eme. Co cufiatai nomanoi, oque téi
ou —ehi.

53 Ava rumo opuca ete-etefio seroyaéhisave
yuvireco. Esepia niha, ahe oicua ité imanose
yuvireco vifia. 3% Evocoiyase oipopisi cufiatai.
Ipare aipo ehi chupe:

—iCufatai, efiarapuha! —ehi.

55 Ahe evocoiyase ofiarapuha voi eté ocuer-
ayevi. Ipare Jesus, “Pembocaru” ehi iyesupa upe.
56 Tyesupa evocoiyase, “;Mara ehi rutei ptha co?”
ehi téi yuvireco chupe. Jesus rumo omombehu

chupe: “Ndapemombehui chietera que fiepei ava
upe” ehi.

9

Jesus doce gliemimbohe omondo Vu Ttipa mborere-
cuasa resendar mombehu dgua

1 Jesus opa omonuha gliemimbohe doce vahe
oyeupe. Ipare omondo opiratasa opacatu upe
caruguar ambuae-ae té vahe imboyepepi agua
ava sui iyavei ava mboguera dgua imbaherasisa
sui. 2 Opa omondo Vu Tiipa mborerecuasa
resendar mombehu agua, ava imbaheasi vahe
mbogiiera dgua avei. 3 Yipindar rumo aipo ehi
chupe:

—Ndaperasoi chira mbahe pe guatasa rupi: que
mbococa, mbahe riru, tembihu, que guarepochi
aveino. Perasora rumo fiepei glierafio pe turucuar;
ndahei chira fiuvirio peraso. 4 Pepitami ranera
fiepei 0i pipe glieraflo tecua yacatu peico. > Acoiava
ndape moingue uca potaise giiéta pipe yuvireco,
peyepepifiora ichui iyavei peipipetera pe pi sui ivi
cuhi ‘toicua Tlipa fiemoirosa oyeupendar yuvireco’
pe hesave —ehi gliemimbohe eta mondo.

6 Evocoiyase opa yuvinose yuviraso, iyavei
ofiemosai opacatu tecua rupi omombehu Tiipa
Nehengagiier pisirosa resendar yuvireco iyavei
omboglera-glieraité avaimbaherasisa sui opacatu
oguatasa rupi yuvireco.

Herodes, “;Mara ehi ptha?” ehi Jesus upe

7 Co mborerecuar guasu Herodes oyandu
opacatu mbahe Jesus rembiapo. Evocoiyase,
“¢Mara ahera piha?” ehi téi. Esepia niha, aipo,

“Juan ocuerayevi” ehi yuvireco chupe. 8 Ambuae
aipo ehi: “Tlpa fieche mombehusar Elias, ahe té&i
ofiemoporéhi iri” ehi yuvireco. Ambuae aipo ehi:
“Que fepei Tlpa fiehe mombehusar aracahendar
revo, ahe téi ocuerayevi” ehi yuvireco vifia.
9Herodes rumo aipo ehi:

—~Che niha ayasia uca Juan aca —ehi—. ¢Uma
rerdcua piha evocoiyase ayandu? —ehi téi.

Sese Herodes osepia pota ité Jesus.

Jestus oyopoi cinco mil cuimbahe

10 Apodstol oyevipase Jesus upe, ahese opa tupri
mbahe gliembiapoglier omombehu yuvireco.
Ahese opa viroyepepi ava rehil sui, viraso ivi
iporupiréhisave tecua Betsaida cotive. 11 Ahe
ava rehii rumo oyanduse yuvireco, yuvirasofio
saquicuel. Evocoiyase, “Periofio” ehi chupe. Ipare
ofiehe Vu Tlipa mborerecuasa rese ava upe iyavei
omboguerapa ava imbaherasisa sui.

12 Caharuse co doce semimbohe oyemboya
yuvireco sese aipo ehi chupe:

—¢Ndiyai vo eremondopa ava, topituhu
yuvireco iyavei toseca mbahe guiemihura tecua-
tecuami cOi vahesa rupi? Esepia niha, cohave
ndipoi eté mbahe —ehi yuvireco chupe.

13 Ahe rumo aipo ehi giiemimbohe eta upe:

—Pe pemondora mbahe semihura yuvireco —
ehi.

Semimbohe aipo ehi yuvireco chupe:

—Poyandepomi t& rumo pan orovireco,
Auviriomi téi avei pira, toroso ayase co ava
opacatu remihura rerocua —ehi yuvireco chupe.

14 Esepia niha, cuimbahe retacuer cinco mil
tupri. Jesus rumo aipo ehi gliemimbohe eta upe:

—Pemboyaho cincuenta rupi-rupi imboguapi
—ehifo.

15 Eglie ehi semimbohe yuvireco chupe. Ipare
oguapi opacatu ava yuvireco. 16 Evocoiyase oipisi
poyandepo pan iyavei fiuvirio pira. Ipare omahe
iva rese, “Aviye ndeu, che Ru” ehi. Imbohi-mbohi
pare, opa omondo glilemimbohe upe ava rehii upe
imondo agua yuvireco. 17 Evocoiyase opacatu ava
ocaru vahe ihitaropa téi yuvireco. Ipare semim-
bohe omboapipopa doce tupri iruova sembihu
rumbirer yuvireco.

Pedro, “Jests, Tiipa Rembiporavo Poropisirosar
secoi” ehi

18 Nepei ari pipe Jesus oyeroqui ahe ae
gliemimbohe pdhuve. Ahese oporandu giiemimbohe
upe:

—¢Mara ehi vo ava ofiehe yuvireco che rese? —
ehi.

19 —Amove ava, “Juan Oporodpiramo vahe” ehi
yuvireco ndeu; ambuae, “Elias” ehi yuvireco ndeu,
iyavei ambuae, “Aviyeteramo que ambuae Tipa
Nehe mombehusar aracahendar ocuerayevi” ehi
yuvireco ndeu —ehi.

20 Evocoiyase oporandu glilemimbohe upe:

—Pe no, ¢“Ava co secoi” peye ru pe cheu no? —
ehi.

—Nde niha Tiipa Rembiporavo Poropisirosar
ereico —ehi Pedro imboyevi chupe.

Jesuis omombehu omano dgua

21 Ahe rumo aipo ehi gliemimbohe eta upe: “Pe-
mombehui rene Tlpa Rembiporavo che recosa
ava upe” ehi. 22 [yavei aipo ehi chupe:

—Che, Ava Riquehir, che paraisu itera, iyavei
opacatu judio rerecuareta, pahi rerecuar ivate
catu vahe iyavei Moisés porocuaita rese oporoms-

bohe vahe remiamotaréhi aicora. Ahe avei che
yuca ucara yuvireco; mbosapi ari rupi rumo

acuerayevira —ehi.

23Ipare aipo ehi opacatu upe:

—Acoi oguata pota vahe che rupi, topoi mbahe
glemimbotar téi aposa sui iyavei inungar-ra cu-
rusu rese ovosiira vifia, toyemoingatu voi che re-
cocuer rese oparaisu dgua ari yacatu rupi iyavei
toguata tupri che rupi. 24 Esepia, acoi ava
guletecuer té€i raisupar ocani téi itera; acoi ava
omocafi téi vahe rumo gletecuer che recocuer
rese, ahe ofiepisirora. 25 Esepia, ¢aviye ai angahu
piha ava upe opacatu mbahe co ivi pipendar pisi
dgua téi, ahe ae téi omocariise gliecocuer yuvireco
vifia? 26 Esepia, acoi ava yuvinochi ai vahe che
sui iyavei che fiehengagler sui avei no, che avei,
Ava Riquehir, 8giie ahera ichui acoi ayevise che
reco piratasa pipe, che Ru reco pirata porafietesa
pipe avei sembiguai rehii iva pendar maranehi
reseve curi. 27 Supi eté, oimera amove cohave ava
nomano vitei chivaherd, osepia rane itera ouse
Tlipa mborerecuasa yuvireco curi—ehi.

Jestus flecufiaro agtier

28 Ocho ari pare Jesus oyeupi ivitri rese 0so
oyerure agua. Pedro, Santiago iyavei Juan ahe
viraso oyeupi. 29 QOyerure viteseve, ofiecufiaro

sepiaca. Iturucuar evocoiyase sendi, morochi
eteanga. 30 Ahese fiuvirio ava oyemboyecua yivii
imofieta yuvinoha. Evocoi ava yuvirecoi vahe
ahe Moisés, Elias avei. 31 Oyere tupri sendigier
iporafietesa yuvireco sese, iyavei co fiuvirio mbia
ofiehe imano dgua rese yuvireco chupe: “Nde
niha ereyemomborarara nde mano dguaJerusalén
pipe eico” ehi yuvireco chupe. 32 Yepe Pedro,
ondugler reseve sopesil eteanga yuvireco vifia.
Aviyeteramo téi opa sopesii yuvireco ichui. Ahese
osepia Jesus porafietesa yuvireco iyavei co fiuvirio
mbia yuvinoha vahe yivii no. 33 Evocoi mbia
oyepepise ichui yuvireco, ahese Pedro aipo ehi
chupe:

—Ore mbohesar, javiye ai eté cohave yaico!
Toroyapo mbosapi teyupami: fiepei ndeu nara,
ambuae Moisés upe, ambuae evocoiyase Elias upe
nara —ehi.

Pedro rumo ndoicuai eté aipo ohesa. 34 Iyavei
ifiehe viteseve, aviyeteramo t& iporéhi iva
quiha, oyopipa tupri ité. Evocoiyase osiquiye téi
yuvireco. 35 Ipahuve oyeendu fiehesa aipo ehi vahe:
“Co che Rahir, che Rembiporavo ité; peyapisaca
catu ifiehe rese” ehi.

36 Opase osendu co fiehesa yuvireco, ahese os-
epia Jesus, ahe ae ihdise yuvireco. Semimbohe
rumo oyeupe téi ovireco yuvireco; ndomombehu
vitei eté ava upe mbahe osepia vahecuer yuvireco.

Jesuis ombogtiera chthivahe caruguar rerecosar
37 Ahere ayihive, oglieyise ivitri sui yuvireco,
setd ava oyugleruJesus rovaichi yuvireco. 38 Ahese
mbia ava pahuve aipo ehi pirata voi eté:

—Porombohesar, ereyapomira mbahe icatupri
vahe cheu vifia. Esepia, che rahir fiepeimi vahe ité;
39 caruguar rumo opoco sese, omoase pucu-pucu
uca yepi iyavei omoe6ha-0ha sereco iyavei iyuru
rupi tiyui yusu-yusu. Mara-mara téi vireco lyavei
ndopoi potai eté ichui. 49 Amombehu téi niha
nde remimbohe upe ‘tomboyepepimi téi caruguar
ichui’ che yapave vifia; nomboyepepii eté rumo
ichui yuvireco —ehi.

41 Ahe omboyevi:

—iToo, ndapeyeroya tupri vitei eté che rese, co
coti t&i vite pe pihafiemofietasa! i Mbovi rupiruteivo
aico vitera pe pdhuve che fiemosasa pipe? Eru nde
rahir cohave cheu —ehi ahe mbia upe.

42 Chihivahe oyemboyase rumo sese, caruguar
omboviapi voi imondo ivive, imoedha iri. Jesus
rumo ofiehe pirata caruguar upe imose dagua
chihivahe sui. Ahese chihivahe ocuera tupri ité.
Ipare omboyevi tu upe. 43 Ahese opacatu ava,
“iMara ehi rutei!” ehi téi yuvireco Tlipa piratasa
rembiapo aviye vahe repiase.

Jestis omombehu iri omano dgua

Opacatu ava ndoyembovihai viteseve yuvireco,
ahese aipo ehi gliemimbohe upe:

44 —Pesendu tupri che fiehe; peresarai eme
ichui: che, Ava Riquehir, imondopri aicora che
amotaréhimbar povrive —ehi.

45 Semimbohe rumo ndosenducuai eté oyeupe
Niehesa yuvireco. Esepia niha, Tlipa ndoipotai eté
senducua dgua chupe; osiquiye chupe oporandu
dgua yuvireco yepi.

cAva vo seco ivate catu vahe?

46 Coiye semimbohe eta omboipi oyeecopi-copi
yuvireco ‘¢ava ité piha ivate catu vahera curi?
oyapave. 47 Jesus rumo oicuafio ipihafiemofietasa
yuvireco. Evocoiyase oipisi chihivahemi seru
oipive imoha. 48 Ipare aipo ehi giiemimbohe eta
upe:

—Acoi ava oipisi vahe co chihivahemi nungar che
rer pipe sereco, che ité che pisi yuvireco; iyavei
acoi ava che pisi vahe, oipisi aveira che mbousar.
Esepia, acoi ava seco mbegiiemi catu vahe pe pdhu
pendar, ahe aviye catu vahe —ehi.

Acoiyande mboyoyasar, ahe ndahei yande amo-
taréhisar

49 Evocoiyase Juan aipo ehi chupe:

—Ore mbohesar, orosepia niha mbia
omboglera vahe caruguar piratasa sui ava nde rer
pipe oico; ore rumo ndoroipotai chupe evocoiya
seco dgua. Esepia niha, ndahei yande rupindar
secoi —ehi.

50Jesds rumo,

—iAni ndapeipotai chupe! —ehi—. Esepia niha,
evocoi nungar ava ndahei yande amotaréhisar;

ahe rumo yande mboyoyasar —ehi gliemimbohe
eta upe.

Jesus ofiehengata Santiago upe, Juan upe avei

>1 Virovise rumo ari ivave Jesus so agua, ah-
ese ahe aipo ehi: “Yaso ru Jerusalén ve cliritei”
ehi. 52 Evocoiyase omondo ava giienonera. Ahe
yuviraso tecua Samaria ivi rupi ipituhu dgua moin-
gatu vifia; >3 Samaria iguar rumo nomoingue potai
eté gliétave yuvireco. Esepia, oicua Jerusalén ve

ichose yuvireco. >4 Co mbahe naporai vahe repi-
ase rumo, semimbohe Santiago iyavei Juan opo-
randu yuvireco chupe:

—Ore Yar, toromboumi tata iva sui co ava mo-
cafii dgua —ehi yuvireco chupe vifia.

55 “iAni!”  ehi oyemboyere chupe. 56 Ipare
yuviraso ambuae tecuave.

Oguata pota vahe Jests rupi

57Yuvirasose peri rupi aipo ehi mbia Jesus upe:

—Che Yar, che nde rupi aso pota opacatu nde
guatasa rupi —ehi.

58 Ahe rumo aipo ehi:

—Aguara vireco giiétara, virai avei vireco guaiti;
che rumo, Ava Riquehir, ndarecoi que che réta che
pituhu dgua —ehi chupe.

59 Ipare ambuae upe aipo ehi:

—Erio che rupi —ehi.

—Che Yar, che ru manose voi, fioti pare aguatara
nde rupi —ehi.

60 —Ani —ehi—. Acoi omano vahe nungar ahe
ae tofiefietifio yuvireco; nde rumo eso, emombe-
hufio fiehesa Tlipa mborerecuasa resendar ava upe
—ehi.

61 Evocoiyase ambuae aipo ehi chupe no:

—~Che Yar, che aguata pota nde rupi; yipindar
rumo aso ranera che rétave mbahe moingatu che
S0 dgua —ehi.

62—;Ani! —ehi ahe mbia upe—. Esepia, inungar
acoi oipisi vahe ivi mboyeresa imohivi tupri dgua,
omahese rumo guaquicuei coti, evocoi nungar
naporai Tlipa mborerecuasave yuviroique vahera
—ehi.

10

Jesus oyocuai setentay dos tupri gtiemimbohe

1 Ipare yande Yar oiporavo setenta y dos ava
Nepei-pei tecua rupi fuvirio-rio glienonera.

2 Yipindar rumo aipo ehi: “Supi eté mbahe
imonuhapird seta iteanga; sese oporaviqui vahe
rumo moviromi téi. Sese peporandu mbahe
miti Yar upe, tombou ava imonuha &gua” ehi.
3 “Peso, opomondo ovesami nungar ava mbahe
mimba oflaro vahe nungar pdhuve. 4 Perasoi
rene mbahe riru iyavei guarepochi siru reseve.
Ndapemondugtiei chiaveira pe pitaqui; iyavei ani
pepita ‘avirave’ apo ava upe peri rupi. S5 Acoi
peiquese que oi pipe, yipindar rumo peyapo
ranera: ‘Avirave. Tlipa tape rovasa’ peyera.
6 Acoi aheve oimese ava aviye vahe, ahe oipisira
Tlipa porovasasa; anise evocoiyase ndipoi chira
porovasasa chupe nara. 7 Acoi pe pisise, aheve
ité pepitafiora; pecarura iyavei peihura ahe sem-
biereco.  Esepia, ava poraviquise imboepisa
chupe. Sese ndapeguatai chira ambuae ava réta
rupi-rupi téi. Nepei 0i pipe giierafio pepitafiora.
8 Acoi que tecuave peyepotase, ahe pendar pe
repia potafiose yuvireco, acoi ahe ombouse mbahe
yuvireco tapehu, pehufiora ichui. ° Ahe pen-
dar imbaheasi vahe evocoiyase pembogierara,
iyavei aipo peyera chupe: ‘Tilipa mborerecuasa
namombriimi pe sui’ peyera. 10 Acoi peyepotase
rumo que tecuave, ahe tecua pendar ndape repia
potaise yuvireco, pesefiora ocar rupi aipo peyera:
11 iCo pe recua pipendar ivi chimborer oya vahe
ore pi rese oroipipete oreyesui, peicua catu, ore

hesa pipe. Peicua tupri rumo Tlipa mborerecuasa
namombriimi pe sui’ peyera chupe. 12 Supi eté
acoi ari cafi oyepotase, oimera Tiipa fiemoirosa
ahe tecua pendar upe ivate catu vahe ava tecua
Sodoma pendar sui” ehi gliemimbohe eta upe.

Opacatu tecua ndiporeroyai vahe

13 “iPeparaisu ava tecua Corazin pendar, pe avei
peparaisu tecua Betsaida pendar! Esepia, acoi
poromondiisa pe pahuve yapopri yaposara yipive
tecua Tiro, Sidon ve vifia, ahe tecua pendar arac-
aheve anga omondera turucuar viharéhisa re-
sendar, tanimbu avei omondora 0dca rese oan-
gaipa mboasisa pipe yuvireco vifia no. 14 Pe rumo
peipisira ivate catu vahe Tlipa fiemoirosa ava Tiro,
Sidon pendar sui ari cafi pipe coiye. 15 Pe avei
no tecua Capernaum pendar, jpemoha co ivave pe
reco dgua vifia! jPe mombosapara rumo ivicuar
ipicucu catu vahesave!

16 “Acoi ava oyapisaca vahe pe fiehe rese
yuvireco, ahe evocoiyase oyapisaca avei che
fiehe rese. Iyavei acoi ava pe mboyepepifio vahe
oyesui, ahe evocoiyase che avei che mboyepepi
oyesui yuvireco. Acoi ava rumo che mboyepepifio
vahe oyesui, ahe evocoiyase che mbousar avei
omboyepepifio oyesui” ehi gliemimbohe upe.

Oyevipa iri ava setentay dos vahe

17 Qyevipase ava setenta y dos vahe,
oviharetesave aipo ehi yuvireco chupe:

—iOre Yar, caruguar avei eté niha ore
mboyeroya etepri yuvireco nde rer pipe! —ehi.

18 Evocoiyase aipo ehi gliemimbohe eta upe:

—Taa, asepia ité niha caruguar rerecuar
oviapise iva sui overa vahe nungar. 19 Che
niha amondo piratasa péu peguata vahera mboi
iyavei mbahe rumbiquiape hari rupi opacatu
pe amotaréhisar piratasa reroyi dgua, que mbahe
pe momaraéhi dgua avei. 20 Peyemboviharetei
rene caruguareta pe mboyeroyase. Iya rumo
peyemboviha pe rer iva pendar icuachiapri rese
—ehi gliiemimbohe eta upe.

Jestus oviharete

21 Ahe pipeve voi Jesus, Espiritu Santo rese,
vorivetesa pipe aipo ehi: “Che Ru, che oromboetei.
Nde niha iva Yar, ivi Yar avei no. Esepia niha,
erefiomi co mbahe ava oyesui téi mbahe oicua
vahe sui iyavei co ivi pipendar ava imbahecua vai
vahe sui avei no. Eremboyecua rumo co mbahe
ava ndoyembohe tuprii vahe upe nde rese oyeroy-
ase. Ahe niha ereipota ité, che Ru” ehi.

22 “Opacatu mbahe che Ru ombou cheu. Iyavei
ndipoi ava che cua vahe tahir che recose; che
Ru guerafio ité rumo che cua. Ndipoi avei che
Ru oicua tupri vahe yuvireco no; che giierafio ité
aicua. Iyavei acoi que ava upe aicua uca potase,
aicua uca tupri aveira” ehi ava eta upe.

23 Evocoiyase omahe glemimbohe eta rese,
chupe giierafio aipo ehi: “Perorivete catu co
mbahe pesepia vahe rese. 24 Esepia niha, seta
etepri ava Tlpa fiehe mombehusar yuvirecoi
vahe iyavei mborerecuar guasu eta aracahendar
osepia pota téi mbahe pe rembiepia; ndosepiai eté
rumo yuvireco. Osendu pota téi co pe remiendu

yuvireco; ahe rumo ndosendui avei yuvireco” ehi
glemimbohe upe.

Jestus porombohesa Samaria iguar recocuer sui

25 Iyavei no Ttlipa porocuaita rese oporombohe
vahe 0s0 Jesus upe secodha agua, mbahe rese opo-
randu:

—Porombohesar, ¢mara ahera vo vichico teco
apiréhi vahe rereco dgua? —ehi chupe.

26 Ahe omboyevi:

—¢Mara ehi vo Moisés porocuaita icuachiapri
pipe? ¢Mara ehi vo ereyeroquise ipipe? —ehi
oporombohe vahe upe.

27Evocoiyase oporombohe vahe omboyevi:

—“Eresaisura nde Yar Tlpa opacatu nde piha
pipe, opacatu nde recocuer pipe, opacatu nde
piratasa pipe, opacatu nde yapisacasa pipe avei;
iyavei eresaisura ava nde cotindar nde yeaisu
nungar” ehi Moisés porocuaita —ehi chupe.

28 —Supi eté —ehi—. Eremboyevi tupri ndeye-
upe porandusa cheu. Eremboaviyese evocoi, ah-
ese ererecora tecovesa apiréhi vahe —ehi co mbia
upe.

29 Co mbia rumo oyeepi pota. Sese aipo ehi
chupe:

—¢Ava vo aipo che cotindar secoi? —ehi.

30 Evocoiyase omboyevi chupe:

—Oime mbia Jerusalén sui oso vahe Jericd ve.
Ahe perirupiyuvinose ava ndipihai vahe yuvireco
chupe. Ahe virocuapa imbahe yuvireco ichui,
iturucuar opacatu reseve; iyavei yuvirocua-rocua
yuvireco sese. Ipare oyuca seni seya peri rupi
yuviraso. 31 Ahese judio pahi ou ahe peri rupi.

Evocoi mbia repiase rumo, co coti rupi ofiacuasafio
0s0. 32 Egiie ehi tupri avei ambuae mbia pahi
pitiviisar levita, osepiase, oflacuasa tuprifio avei
0s0 no. 33 Ipare rumo mbia sepia potapiréhi
Samaria iguar oso ahe peri rupi avei. Ahe os-
epiase, oiparaisuereco. 34 Evocoiyase ahe mbia
oyemboya 0so sese oiposano yapichasa mbahe
quira pipe, uva ricuer sai vahe pipe, oicuhacua
avei turucuar pipe chupe. Ipare osupi gieimba
harive oaprive, viraso ava quesave. Aheve
ihafieco sese. 35 Ahere ayihive Samaria iguar os-
ose, omondo guarepochi ahe pendar oi yar upe.
Ipare aipo ehi chupe: “Esdro tuprimi téi co ava
cheu. Acoi ndehafieco catuse sese, amboepi catu
irira che yevise ndeu” ehi séta vahe upe. 36 Indo,
iuma Vo co evocoiyase mbosapi yuvirecoi vahe
oyemboava acoi ava ndipihai vahe remimom-
baraisu upe? —ehi.

37Evocoiyase ahe mbia aipo ehi:

—Acoi mbia oiparaisuereco vahe iparaisu vahe-
cuer —ehi.

—Supi eté —ehi chupe—. Eyapo tupri avei nde
co nungar eico —ehi Jesus co Moisés porocuaita
rese oporombohe vahe upe.

Jesus oso Marta iyavei Maria rétave

38]pare Jesus giiemimbohe eta reseve oguata vite
oyepota cufia recosave yuviraso, ahe cufia rer
Marta. Ahe omoingue tupri gliéta pipe. 39 Icupihir
evocoiyase Maria serer. Ahe oguapi Jesus pive
ifiehe rendu oi. 40 Marta rumo oyembopihaviracua
opacatu mbahe rese oico. Ipare oyemboya 0so
Jesus rese opihaviracuasa pipe aipo ehi chupe:

—Che Yar, ¢aviye ai vo evocoi che cupihir chini
téi nde piri che poraviqui viteseve? Emombehu
chupe, tou, tache pitivii rane —ehi chupe.

41 Omboyevi rumo Marta upe aipo ehi:

—Marta, Marta, ;mahera vo ereyemarieco etepri
téi setd mbahe apo dgua eico? 42 Iya rumo fepei
mbahe yaposa. Co nde cupihir oiporavo ahe
mbahe aviye catu vahe oyeupe che fiehe renduse;
ndipoi chietera que ava virocua vahera ichui —
ehi Jesus Marta upe.

11

Jestis ombohe giiemimbohe eta yerure dgua rese

1 Nepei ari Jests oyerure. Iyerure pare semim-
bohe aipo ehi chupe:

—Ore Yar, ore mbohemi téi ore yerure dgua rese
eve inungar Juan ombohe giiemimbohe eta sereco
yepi —ehi chupe.

2—Aviye —ehi—. Peyeroquise, aipo peyera:
‘Ore Ru Ttipa, ivave ereico vahe, imboeteipri nde

rer tasecoi.

Tou nde mborerecuasa oreu.

Tayaposa nde remimbotar co ivi pipe, iva pendar
nungar.

3Embou ore rembihu ari yacatundar oreu.
4lyavei ndefiero ore angaipa rese oreu.
Esepia niha, ore orefiero opacatu ore
amotaréhimbar upe.
Ore mboangaipa ucai rene eve, ore renose catu
mbahe t&i sui eve’ peyera —ehi
5Iyavei aipo ehino:
—Inungar co perecora pe mboripar vifia. Ipare
pesora ahe sétave pitu mbiter rupi aipo peyera

chupe: ‘Che mboripar, emboumi t& mbosapi pan
cheu tamboyevire ndeu. 6 Esepia, ambuae che
mboripar oyepota ou che rétave; ndarecoi eté
rumo mbahe amondomi vaherd chupe’ peyera
chupe. 7 Ipare ahe, ‘Che mafieco téi rene eve.
Esepia, opa ayoquenda, iyavei co che rahir opa
aropituhu seru. Sese nd1ya1 aptiha mbahe mondo
ndeu’ ehifiora péu vifia. 8 Supi eté, yepe nopuhai
chietera mbahe mondo péu pe mboripar secose
vifia, oplihafio itera rumo ‘tache mafieco iri eme’
oyapave. Ipare omondofio itera opacatu mbahe
pe porandusa péu. 9 Sese aipo ahe péu: Pepo-
randura mbahe rese Tipa upe, ahese omboura
péu; peseca ahe mbahe, ahese peyosura; inungar
pemota oquenda, &glie peyera peyeroquisa pipe
Tiipa upe, ahese imboisara mbahe mbou gua péu.
10 Esepia, acoi oporandu vahe mbahe rese, ahe
mbahe oipisira; acoi mbahe oseca vahe, oyosura,
lyavei acoi oyeroquisa pipe omota vahe oquenda
Tlipa upe, chupe imboisara.

11 “Oimese tahi vahe pe pahuve, tahir oporan-
duse pira rese vu upe, jomondora piha mboi té&i
guahir upe vifia? 12 anise, ¢omondora piha opo-
randuse mbahe rupiha rese, mbahe rumbiquidpe
téi chupe vifia? 13 jAni! Esepia, pe yepe ava
ndaseco porai vahe peico vifia, pe rahir upe rumo
pemondofio ité mbahe aviye vahe. jTahetru pe Ru
iva pendar omondo catura Espiritu Santo acoi ava
oyeupe porandusar upe!” ehi giemimbohe eta upe.

“Jesus vireco caruguar piratasa oyese” ehi tupri
téi ava yuvireco

14 Ambuae ari pipe, Jesus osepia mbia caruguar
nomoriehengatui vahe. Evocoiyase omose
caruguar ichui. Aheseve voi ifiehengatu. Ipare
ava rehii sepiase, ndoyembovihai téi yuvireco.
15 Amove rumo ava aipo ehi té&i yuvireco:
“Beelzebu, caruguar rerecuar piratasa pipe revo
omboyepepi caruguar oico” ehi téi yuvireco
chupe.

16 Ambuae ava secodhasa pipe oporandu
yuvireco chupe: “Eyapo ru mbahe nde rembiapo
iva pendar nde recocuer cua dgua” ehi téi. 17 Ahe
rumo oicuarfio ipihafiemofietasa. Evocoiyase aipo
ehi chupe:

“Que mborerecuar guasu povri pendar ovava-
vavase oyeupe oyeamotaréhisave yuvireco, ahese
evocoi mborerecuar piratasa ocafii téira. Iyavei
ava omu rese ae oyeamotaréhi vahe, oyemocafii
aveira yuvireco no. 18 Egiie ehi avei niha caruguar.
Esepia, serecuar omboyepepise opovri pendar,
ovavara oyeupe yuvireco vifia. Ahese oyemocafii
téira yuvireco. Co fiehesa aipo ahe péu. Esepia
pe, ‘Beelzebu piratasa pipe téi opa omose caruguar
ava sui oico’ peye t&i cheu. 19 Egiie ahese rumo
Vifia, ¢ava piratasa pipe ru evocoiyase pe voya om-
boyepepi caruguar ava sui? Pe voya ae omboye-
cuara pe fiehe pe rembiavi yuvireco péu. 20 Che
rumo Tlpa piratasa pipe caruguar amboyepepi ava
sui. Sese clritei Tlipa mborerecuasa oyepota ité
péu.

21 “Inungar oime ava ipirata etepri vahe, iyavei
vireco oyeroyasa. Ipipe osdro giiéta opacatu
mbahe ipipendar avei icafii€hi agua. 22 Acoi ouse

rumo ambuae ipirata catu vahe chupe, ahe os-
ecoreroyise, opa virocua iyeroyasa ichui. Evo-
colyase gllembierocua ahe opa viraso oyeupe.

23 “Acoi ava ndache mboyoyai vahe, ahe che
amotaréhimbar yuvirecoi; iyavei acoi ava ndose-
cai vahe ava cheu, ahe omosai téi yuvireco che
sui” ehi.

Caruguar oyevi iri glieco aglierve

24 “Acoi osése caruguar ava sui, oguata téi ivi
ipiru vahe rupi opituhu &gua reca. Ipare rumo
ndoyosuise, ipihafiemofieta oyeupe, ‘Ayevi irira
che reco agiierve vicho’ ehi. 25 Aheve oyevise,
osepia iri secocuer inungar oi sahuvapri tupri.
26 Sepiase, 0so siete caruguar naporai catu vahe
reca. Ichui glieruse, oyoya guasu yuviroique co
mbia piha pipe. Sese mbahe téi catu ité secocuer
yipindar gleco aguer sui” ehi Jesus ava rehii upe.

Tiipa Nehengagiier viroya vahe sovasapri secoira

27 Ofiehe viteseve aipo mbahe rese, cufia ava
rehii pdhu pendar ofiehe pirata aipo ehi:

—iEvocoi mbia sui ereha vahe iyavei nde
mboacua vahe, ahe sovasapri tasecoi! —ehi
chupe.

28 Ahe rumo aipo ehi:

—ijAcoi osendu vahe ité che Ru Tiipa Nehengaguer
lyavei viroya vahe ité, ahe sovasapri secoira che
Ru Ttipa rovaque! —ehi ahe cufia upe.

Ava eta ndaseco pdrai vahe oporandu
poromondiisa rese yuvireco

29 Ava rehii oyere ati vitese Jesus rese yuvireco,
ahe aipo ehi: “Pe ciliriteindar ava ndaseco porai

vahe, peporandu té poromondiisa che recocuer
cua dgua rese. Che rumo namboyecuai chira
ambuae poromondiisa péu. Jonas recocuer rese
glierafio opomomahenduhara. 30 Inungar Jonds
poromondiisa secoi ava Ninive pendar upe, 8glie
ehi aveira niha Ava Riquehir reco pipe oimera
poromondiisa ava cliriteindar upe. 31 Acoi ari
cafii pipe cufia mborerecuar guasu irohi coti
secua vahe porandusave omombehura co ava
clriteindar cafiipa dgua. Esepia, ahe ou amombriivi
sui Salomén mbahecuasa rendu agua; cliritei rumo
oime ivate catu vahe cohave Salomon sui. 32Iyavei
ari cafi pipe ava tecua Ninive pendar porandusave
omombehura ava cliriteindar cafiipa agua. Es-
epia niha, omboasise oangaipa, oyevi Tlipa upe
yuvireco Jonds omombehuse Tiipa Nehengagiier
chupe; ciliritei rumo oime ivate catu vahe Jonas sui
pe pdhuve” ehi.

Tesapesa yande retecuer resendar

33“Ndayafiomi chira tataendi que imoendi imoi;
ndayamondoi chiaveira que mbahevrive. Iy-
acatu rumo yamondora ivate tataendi rendave
‘tosesape opacatu ava oique vahe oi pipe’ yande
yapave. 34 Iyavei pe resa inungar tataendi pe
retecuer upe. Esepia, aviyese pe resa, opacatu
pe retecuer upe osesape. Acoi imarase rumo,
pe retecuer pitumimbi vahe nungar téi. 35 Sese
peicua catu co poroesapesa pereco vahe, tape
rereco eme pitumimbi vahe nungar. 36 Co supi eté
vahe osesape tuprise opacatu pe pihave, ndipoise
que pitumimbisa nungar mbahe ipipe, evocoiyase
ahe inungar tataendi osesape vahe opacatu pe

recocuer pipe. Ahese ndipoi que pitu vahe péu”
ehi.

Jesus omombehu fariseo iyavei Moisés
porocuaita rese oporombohe vahe recocuerai

37 Opase ofieche Jesus, fariseo viraso guiétave
imbocaru. Oiquese sétave 0S0, oguapi mesave
ol. 38 Ocaru renondeve ndoyepoise rumo, ahese
fariseo ndoyembovihai téi nomboaviyeise judio
porocuaita. 39 Ahe rumo aipo ehi fariseo upe:

—Inungar igua riru iyavei tembihu riru icupe
rupi téi yoseipri, ipipe rumo iquiha opitafio ité,
8gle ehi tupri avei pe recocuer pe monda raisave
mbahe-mbahe té&i pe reco pipe. 40 jPe ndayaracuai
vahe peico! ¢Ndapeicuai vo pe rete aposar, pe
piha aposar avei? 41 Sese pemondo porerecosa
ava iparaisu vahe upe pe recatéhiéhisa pipe. Evo-
colyase ipipe sui opacatu imoatirombri peicora.

42 “iPeparaisu pe fariseo! Esepia, yepe pe remiti
sui pemondo peyacatu fiepei-pei diez vahe sui Tlipa
upe vifia, pe rumo ndaperoyai teco ivisa iyavei
peseyariio téi Tlipa poroaisusa. Iyacatu rumo peya-
pora evocoi mbahe pe porerecosa sui pe poiéhisa
pipe vifia.

43 “Peparaisu pe fariseo! Esepia, peipota pe
renda porafiete catu vahe pe guapi dgua tliparo
pipe, iyavei peipota péu opacatu ‘avirave’ oyapora
ava pe mboeteisave ocar rupi yuvireco.

44 “ipeparaisu! Esepia, pe recocuerai inungar
tehOglier ruvipa icuaéhise ava oguata ihari rupi
yuvireco” ehi chupe.

45 Evocoiyase Moisés porocuaita rese oporom-
bohe vahe,

—Porombohesar —ehi—, aipo eremombehu
vahe pipe niha ava ore amotaréhifio yuvireco —
ehi.

46 Ahe rumo aipo ehi:

—iPeparaisu avei pe Moisés porocuaita rese
oporombohe vahe! Esepia, pemondo porocuaita
yavai vahe ava upe; pe rumo evocoiyase
ndapeipitiviimi eté ahe ava imboaviye dgua rese
yuvireco.

47 “peparaisu! Esepia, pemoingatu Tlipa fiehe
mombehusar ruvipagier peico Tlipa mboeteisa
angahu pipe téi. Pe ramoi teieté rumo oyuca
yuvireco. 48 Evocoiyase pemboyecua co pe ramoi
eta pihafiemorieta agller secocuer mofia pipe pe-
ico. Esepia, ahe oyuca Tlpa fieche mombehusar
yuvireco. Pe evocoiyase cliritei pemoingatu vite
suvipaguer peico.

49 “Sese Tlipa ombahecuasa pipe aipo ehi:
‘Amondora che Tfieche mombehusar, apostol
avei ndiporeroyai vahe upe. Ahe ipdhu pendar
oyucara yuvireco. Iyavei ambuae mara-mara téi
virecora yuvireco’ ehi. S0Esepia, ava ndiporeroyai
vahe clriteindar upe ité omondora ofiemoirosa
opacatu ofiehe mombehusar yucaglier rese
aracahe suive, cliriteindar avei oyucase yuvireco.
51 Abel yuca agler suive oyepotara Zacarias yuca
aguerve 0s0. Ahe oyuca tliparo maranehi rocar
mbahe reropovéhesa rovai. Supi eté aipo ahe péu:
Tilipa opara omondo ofiemoirosa ahe yuca agler
rese ava ndiporeroyai vahe cliriteindar upe curi.

52“ipeparaisu pe Moisés porocuaita rese oporom-
bohe téi vahe! Esepia, pe mbahecuasa aviye so-
quendapri pereco ava sui. Pe niha ndaperoyai,

iyavei ambuae ava upe ndapeipotai seroya agua”
ehi chupe.

53 Ipare Jesus 0sé 0so ichui. Ahese Moisés
porocuaita rese oporombohe vahe iyavei fariseo
eta ofiemoiro iteanga yuvireco sese. Ahe omarfieco
téi, oporandu-randu mbahe rese yuvireco chupe,
>4 psecodha-dha téi mbahe pipe ‘toyavi angahu
ofiehe yandeu’ ohesa pipe yuvireco.

12

Fariseo recocuer rese Jestis ofiehe

1 Ahe pipeve avei ava ofiemonuha ati iteanga
oyemboti tupri oyemombo guasu-guasu yuvireco.
Yipindar Jesus glemimbohe upe rane omboipi
ofieche: “Pefiearo tupri fariseo pan mboapeposa
nungar sui. Esepia, ahe ndoyavili supi tupri
vahe vifia; ndahei eté rumo. 2 Esepia, ya-
posa vahe imombehupiréhi cliritei icuasafio it-
era curi. lyavei mbahe fiomipri icuasafio aveira
no. 3 Supi eté opacatu mbahe pemombehu
vahe pitumimbisave, ahe sendusa tuprira ari pipe
coiye; iyavei acoi mbahe pemombehu vahe peye-
upeflomi ‘tosendu eme ambuae ava’ pe hesa pipe,
serosapucaisara oi harive opacatu ava rovaque”
ehi.

¢Uma sui ptha siquiyesara?

4 “Iyavei aipo ahe péu, che mboripareta:
ndapesiquiyei chira acoi ava pe yuca potasar
sui. Esepia ipare ndoicatu iri ambuae mbahe
apo dgua péu. > Che rumo amombehura péu uma
sui pesiquiyera: acoi oicatu vahe omborerecuasa

pipe pe yuca pare pemondo tata guasuve. Ahe
ichui eté pesiquiyera.

6 “Pe pemondo poyandepo virai fiuvirio guare-
pochirupivemi téi yepi. Tparumo ndasesarai eté
que fiepei sui. 7 Tlipa niha oicua fiepei-pei yande ha
retacuer. Sese, pesiquiye eme; pe niha ivate catu
vahe ité peico opacatu virai sui” ehi.

“Che aroya ité Jesucristo” ehi vahe opacatu ava
rovaque

8 “Acoi ava ‘che aroya Jesus’ ehi vahe opacatu
ava rovaque, che avei, Ava Riquehir, ‘Co che
reroyasar secoi’ aipo ahera che Ru upe sembiguai
rovaque. 9 Acoi ava ‘che ndaroyai Jesus’ ehi
vahe rumo cheu opacatu ava rovaque, che avel
evocoiyase, ‘Co ndahei che reroyasar secoi’ ahe
aveira che Ru Tiipa upe sembiguai rovaque” ehi.

10 “Tyavei opacatu ofiehe-fiehe t&i vahe che, Ava
Riquehir, rese, ahe chupe oimefio fieroisa. Acoi
que ava ifiehe-fiehe téi vahe rumo Espiritu Santo
amotaréhisave, ahe chupe ndipoi chietera fieroisa”

ehi.
11 “Acoi pe amotaréhisar che recocuer sui téi pe

rerasose porandusave pe recodha dgua yuvireco,
anise mborerecuar mbahe moingatusar rovai,
que ambuae mborerecuareta upe aveino, ‘¢Mbahe
piha amombehura?” ndapeyei chira. 12 Esepia
niha, ahe pipeve voi Espiritu Santo pe mbohera
aviyeteramo téi mbahe mombehu &gua rese” ehi
glemimbohe eta upe.

Nearosa mbahe pota raisa sui
13 Nepei mbia ava rehii pahu pendar aipo ehi
Jesus upe:

—Porombohesar, emombehumi che riquehir
upe, tomboyahomi té€ mbahe che mombahesa
cheu —ehi.

14 Ahe rumo omboyevi chupe:

—Che mboripar, che ndachecuaitai mbahe
moingatu dgua, mbahe mboyaho-yaho dgua avei
—ehi ahe mbia upe.

15Ipare aipo ehi:

—Pefiearo tupri opacatu mbahe pota raisa sui.
Esepia niha, ndahei mbahe rereco ati dgua pe
recocuer —ehi.

16Ipare omboyoya ambuae mbaherese imbohe:
“Oime mbia mbahe yar, iha tupri ai eté semiti.
17 Ahese ipihafiemofieta oico oyeupe: ‘¢Mara ahera
piha che rembipoho rereco?” ehi téi. ‘Ndareco
iri eté yapocatu agua’ ehi. 18 Ipare ipihafiemofieta
cute: ‘Aicua mbahe che rembiapora. Opara aroyi
tembihu réta. Ichui ayapo irira ambuae tuvicha
catu vahe. Aheve ayapocatura che remiti rahii
opacatu mbahe areco vahe avei no. 19 Evocoiyase
aipo ahera cheyeupe: Che mboripar, oime seta
mbahe cheu araviter momba-momba &dgua; sese
clritei apituhura vichico, acarura, acahura iyavei
ayemboviharetera no, ahera’ ehi. 20 T{ipa rumo
aipo ehira chupe: ‘Mbia, nandearacuai eté eico,
co pitu pipeve voi eté eremanora. Co mbahe
nde rembiapocatu, ¢ava mahera piha evocoiyase?’
ehira chupe. 21 Eglie ehi eté niha que ava oye-
upefiomi t&€i mbahe omonuha ati vahe, iparaisu
rumo Tlpa rovaque” ehi ahe mbia upe.

Ttipa osdro opacatu guahir

22 Tpare aipo ehi Jesus gliemimbohe upe: “Co
amombehura péu: Ndapeyemomahenduha guasu
ai chira pe remihura rese pe recove agua, pe tu-

rucuard rese téi avei no. 23 Yande recovesa rumo
aviye catu vahe tembihu sui; yande retecuer avei

aviye catu turucuar sui no. 24 Pesepia virai: nom-
ahetii vahe, nomonuhai vahe avei, ndovirecoi
vahe avei mbahe rahii réta yuvireco. Tlipa rumo
omoime mbahe itohu. jPe rumo ivate catu vahe
ité peico virai sui! 25 Ndipoi eté que fiepei pe pahu
pendar oicatu vahe opihafiemofietd iteangasa pipe
téi gliecocuer mbosasavifio dgua. 26 Supi eté ndape-
icatuise yapo, ndiyai peyemomahenduha guasu
al mbahe rese.

27 “pemahecua ru mbahe potri caha pipendar
rese: ndoporaviquii eté iyavei ndoipiai oturu-
cuard. Iyavei no yepe mborerecuar guasu Sa-
lomon vireco setd mbahe iporafiete vahe arac-
ahe vifia, iturucuar catuprigier rumo ndahoyoyai
mbahe potri catuprigiier rese. 28 Tlipa niha om-
boporafiete raimi téi mbahe potri caha pipendar.
Ichui sapisapafio horno pipe. jAhe rumo omondo
catura turucuar péu, pe ava nimbahe reroya tuprii
vahe! 29 Sese, ‘¢Mbahe piha yahura, mbahe piha ya-
mondera? ndapeyei chira pe yemomahenduha
guasu aisa pipe. 30 Esepia, ava Tlipa reroyasaréhi
co ivi pipendar aipo nungar mbahe resefio téi
ipihafiemofieta yuvireco yepi. Pe Ru Tlpa rumo
oicua ité péu mbahe ipane vahe. 31 Aviye catu
rumo pesecara pe Yar Tlipa povrive pe reco agua,
ahese omboura que mbahe ipane vahe péu” ehi.

fvave mbahe eta oime vahe yandeu

32 “Ani pesiquiye, che ovesa nungar, yepe
pe moviromi té peico vifia, pe Ru rumo
oporoaisusa pipe oipota opovrive pe rereco agua.
33 Pemondopa mbahe pereco vahe ava oipota
vahe upe. Ipare pemondo sepri avei iparaisu
vahe upe. Ahe yapocatusa ivave mbahe riru
ndituyui vahe nungar pipe. Aheve ava imonda
rai vahe ndoiquei chira fiomi dgua pe sui iyavei
mbahe rasoi nomomarai chiaveira. 34 Esepia, pe
mbahe pe rembiereco setd catu vahesa rupi-rupi
pe pihafiemofieta yepi” ehi.

Peyemoingatu Ttipa Rahir yevi c”lgua

35 “Peyemoingatu tupri che yevi dgua. Inungar
tataendi ndogliei vahe, pemboyecua tuprifio ité
che recocuer pe recocuer pipe ava upe. 36 Peico
imboacuapri glerecuar 0sdro vahe nungar men-
dasa suiiyevise, oquendaimotase, omboivoivahe
yuvireco chupe. 37 Aviye itera serecuar upe osepi-
ase iyemoingatu voi; evocoiyase serecuar ae niha
ihafiecora sese, omboguapira mesave imbocaru.
38 Yepe serecuar oyepotara pitu mbiter ou vifia,
anise afihiveive, ahe rumo oséarofio itera chupe
imboi &gua yuvireco. Evocoiyase serecuar aviye
ai etera chupe. 39 Peyapisaca tupri co rese: acoi
oi yar oicuase mbahe hora imonda vahe yepota
dgua, ahese opitara imonda vahe raro giiéta pipe
sui mbahe renoseéhi dgua. 40 Egiie peye aveira
peyemoingatu che yevi dgua. Esepia niha, che, Ava
Riquehir, aporoesapiha téira vitu curi” ehi Jesus
viroyasareta upe.

Mbiguai omboaviye vahe ocuaita iyavei nom-
boaviyei vahe

41 Evocoiyase Pedro oporandu Jesus upe aipo
ehi:

—Che Yar, ¢oreufiomi piha eremombehu co
porombohesa eremboyoya vahe ambuae mbahe
rese, opacatu upe tie? —ehi.

42 Evocoiyase omboyevi Pedro upe aipo ehi:
“Acol ava mbahe rese fangarecuar omboaviye
tupri vahe ocuaita, yaracua vahe avei, ahe chupe
serecuar oseya icuaitard guéta pipendar rese
hafieco dgua ‘tembihu tomondo che réta pipendar
upe che porocuaita rupi’ ohesave. 43 Acoi om-
boaviyese ocuaita, ahese oviharetera glerecuar
yevise. 44 Supi eté niha, serecuar oyocuaira
opacatu ombahe rese hafieco dgua. 4> Ahe mbiguai
rumo ‘ndoyepota vitei chira revo che rerecuar’
oya omboetasa cuimbahe iyavei cufia omboipi
mara-mara téi sereco iyavei ocaru, oihu téi os-
avaipo-ipofio avei oico. 46 Ipare rumo sere-
cuar oyepotara imahemohaéhiseve; ahese omom-
baraisu catura inupa sereco, inungar acoi ndi-
poreroyai vahe rerecosa yepi” ehi.

47 “Acoi mbiguai oicua téise mbahe giierecuar
remimbotar, noyemoingatuise rumo iyavei
ndoviroyaise oico, ahe evocoiyase serecuar
oinupara. 48 Acoi mbiguai nomboaviyei vahe
ocuaita icua tupri€hisa pipe, nafiemoirosa rutei
chira chupe. Esepia niha, acoi imondosa catu
vahe icuaitard, porandusa catura chupe. Acoi
oyeroya catu vahe, oporandu catu aveira sese”
ehi.

Jesus reroyasa pipe sui oimera yeamotareéhisa

49 “Che ayu tata nungar yavai vahe reru dgua
co ivi pipendar upe ‘joyandu tarahu yuvireco cute
vifia’ viya. 50 Aique ranera rumo mbahe t&i
che recodhasa pipe, jéglie ahera che paraisu it-
era imboaviye agua! 5! ‘Mbahe tupri ai revo
gueru co ivi pipe’ ndapeyei chira cheu. Egﬁe
ehi rumo che ayu che sui ava yeamotareh1 dgua.
52 Esepia niha, co pipe suive ité que poyandepo
tupri revo ofiemu yuvirecoi vahe amove oyeamo-
taréhira yuvireco che recocuer sui: mbosapi oy-
amotaréhira fiiuvirio vahe, fiuvirio vahe evocoiyase
oyamotaréhira mbosapi vahe yuvireco. 33 Que
ava oyamotaréhira guahir, anise tahir evocoiyase
oyamotaréhira vu; cufia oyamotaréhira omembri,
imembri evocoiyase oyamotaréhira osi; sovayar
oyamotaréhira vovayar” ehi giiemimbohe upe.

fva pendar poromondiisa mboyecuasa

>4]pare Jesus aipo ehi ava rehii upe: “Pe pesepi-
ase mbahe pitu ari sosa coti sui oplihase, ahese,
‘Oquira’ peye. Eglie ehi eté oqui. 551yave1 acoiivitu
oipeyuse irohi coti sui, ahese, ‘Sacu iteangara’
peye. Ipare églie ehi eté. 56 jPe Tiipa reroyasar
angahu téi peico vahe! Pe niha peicua mbahe
iva rese oyecua vahe téi iyavei ivi rese mbahe
oyecua vahe téi mombehu, jmahera ru ndapeicuai
peyeupe mbahe cliritei oime vahera mombehu
peico!” ehi.

Peftiero pe amotaréhimbar upe
57 “;Mahera napesdha ranei pe ae ité co mbahe
supi eté vahe? 58 Acoi que ava nde amotaréhisar
nde soho ucase nde mondo agua mborerecuar

rovai, emoingatu tupri voi mbahe eico chupe
tenondeve nde rerasoéhi dgua sovai; anise, mbor-
erecuar nde mondora ava naporai vahe rardsar
upe. Ahe evocoiyase nde roquendara. 59 Supi
eté ndereséi chietera acoi eremboepipase voi eté
ereséra ichui” ehi ava rehii upe.

13

Aviye catu ité yafiecufiaro

1 Ahe pipeve avei yuviraso ava Jesus repia. Ah-
ese omombehu Pilato mbia Galilea pendar yuca
uca aguer: Ahe mbia viropov€hese mbahe mimba
yucapri yuvireco chupe. Ahe suvi oyeseha mbahe
mimba ruvirese.

2 Ipare Jesus aipo ehi chupe: “Pemoha co
pe: Mbahe téi oime vahe evocoi mbia Galilea
pendar upe, yangaipa guasu catu rese ambuae
glecua pendar sui églile ehi mbahe chupe vifia.
3 jAni rumo! Acoi ndapemboasiise pe angaipa
Tlpa upe pe yevi dgua, pe avei opara pecafii téi.
4 Peroya avei acoi ava dieciocho tupri yuvirecoi
vahe omanopase Siloé torre oviapise iharive, ‘Ahe
yangaipa catu yuvireco ambuae ava Jerusalén
pipendar sui’ peye vifia no. > Ani rumo; acoi
ndapemboasiise pe angaipa Tlipa upe peyevi dgua,
pe avei opara pecafii téi” ehi.

Yembohesa ivira higuera ndihai vahe resendar
6 Evocoiyase Jesus omombehu mbahe omboy-
oya oporombohe ambuae mbahe rese aipo ehi:
“Oime mbia vireco vahe ivira higuera oco pipe.
Seta ari ahe 0so sepia ‘¢iha pitha? oyapave. Ndose-
cai eté rumo iha sese. 7 Ahese aipo ehi mbia oco

rdrosar upe: ‘Esendu, che ayu pihi téi higuera ha
reca mbosapi araviter rupi. Ndasepiai eté rumo
que fiepei iha sese yepi’ ehi. ‘Eyasiapa; ndiyai ihdi
tupri téi cohave’ ehi. 8 Ico rar8sar rumo omboyevi
chupe aipo ehi: ‘Che rerecuar, égle tehifio vite
téi rane co araviter; amonguhira ivi chupe. Ipare
amondora ivi st vahe mbahe repochi resendar
sese. 9 Ahese revo ambuae araviter ihara cute;
anise ité rumo, ereyasia ucafioitera’ ehiico rarosar
glerecuar upe” ehi Jesus ava mbohe.

Jesus ombogtiera cufia oyecuhapami vahe
mbituhusa ari pipe

10 Nepei mbituhusa ari pipe Jesds oporombohe
judio tiiparo pipe. 11 Aheve oime cufia imbaheasi
vahe, dieciocho araviter rupi ahe mbaherasisa
vireco, caruguar téi omboyeapami uca sereco.
Sese ndoicatui opiiha tupri oguata. 12 Osepiase
rumo Jesus, “Erio” ehi chupe.

—Cufia, cliritei nanembaheasi iri eico cute —ehi.

13 Evocoiyase omondose opo sese, aheseve voi
cufia oyemohivi. Ipare omboetei Tipa oico.
14 Judio tliparo rerecuar rumo ofiemoiro ahe cufia

mboguerasa rese mbituhusa ari pipe. Sese aipo ehi
ava eta upe:

—Oime niha seis ari mboraviqui dgua; ahe
ari pipe peyura peposano dgua, ndahei chira
mbituhusa ari pipe —ehi.

15 Evocoiyase ahe mbia upe omboyevi aipo ehi:

—Pe Tlpa reroyasar angahu té peico vahe,
¢nomboihui vo pe pdhu pendar acoi gueimba tivi
lyavei guaricu mbituhusa ari pipe yuvireco yepi
no? 16 Co rumo cufia, Abraham suindar Caruguar



SAN LUCAS 13:17 Ixxviii SAN LUCAS 13:24

omombaheasi vahe dieciocho araviter suive
sereco, ¢ndiyai eté piha evocoiyase imboguerasa

mbituhusa ari pipe? —ehi tliparo pendar rerecuar
upe.

17 Aipo ehise, opacatu yamotaréhisar
yuvinochi téi yuvireco ichui. Ambuae ava rumo

oyembovihafio opacatu Jesus rembiapo osepiase
yuvireco.

Yembohesa mostaza rahii suindar
18 Evocoiyase Jesus aipo ehi avei: “¢Mbahe nun-

gar piha Tiipa povri pendar, iyavei mbahe rese
vo amboyoyara? 19 Oyoya tupri ité mostaza rahii
rese, inungar acoi mbia ofioti vahe oco pipe. Ichui
ocuacua, tuvichd iteanga. Ahe séca rese virai rehii
oyapo guaitird” ehi oporombohe.

Yembohesa pan mboapeposa sui
20 Evocoiyase Jesus aipo ehi iri: “¢Mbahe rese
piha amboyoyara T{ipa povri pendar? 21 Oyoya
tupri co pan mboapeposa rese, acoi cufia omboye-
seha tupri vahe mbosapi sdhambri trigo cuhi rese
opacatu imboapepo dgua yepi” ehi oporombohe.

Jesus peri icahimi vahe nungar

22 Ipare Jesus osofio Jerusalén ve, opita-pita
tecua yacatu rupi oporombohe oico. 23 Ahe supi
ichose, fiepei mbia oporandu chupe aipo ehi:

—Che Yar, ¢supi eté piha moviromi téi ava
ofiepisirora yuvireco? —ehi.

Ahe evocoiyase omboyevi chupe:

24 —Peyemoviracua tupri catu peique agua
oquendipi cahimi rupi. Esepia niha, supi eté seta
ava osaha téira yuviroique vaherd ahe oquenda
rupi yuvireco vifia, ndoyuviroique catui chira

rumo yuvireco. 25 Supi eté ahe inungar oi yar
ouse oquenda mboya vifia. Amove ava evocoiyase
ocarve yuvirecoi vite vahe omota téira oquenda,
‘Ore yar, emboimi téi oreu’ ehi téira yuvireco.
Ahe rumo aipo ehifiora chupe: ‘Ani, ndopocuai
vahe rumo pe’ ehifiora chupe. 26 Evocoiyase
ahe aipo ehi téira yuvireco: ‘Ore niha orocaru
vahe, oroihu vahe nde piri, iyavei ore mbohe
ore rocar rupi eve yepi’ ehi téira yuvireco chupe.
27 Ahe rumo aipo ehira: ‘Nepei reseve niha acoi,
Ndopocuai vahe, ahe péu. jPesiri che sui, pe
opacatumbahe-mbahe téiaposar!’ ehifiorachupe.
28 Pe rumo imomboprira pe recocuer Tiipa povri
sui, sese peyaseho téira, peyemoaitere téira peico
pesepiase Abraham, Isaac, Jacob iyavei opacatu
Tlpa fhehe mombehusareta yuvirecoise Tipa
povrive ivave. 29 Iyavei ava yuglerura afiihivei
coti sui, caharu coti sui, norte coti sui iyavei irohi
coti sui, ahe evocoiyase yuviroguapira ocaru
Tiipa mborerecuasave ipiri yuvireco. 30 Supi eté
amove ava ndoyavil ipa téi vahe seique dgua ivave
Tilipa piri vifia, ahe ranengatu rumo yuviroiquefio
itera ipipe iyavei amove ava tenonde catu vahe
ndoyavii ahe rane oique vahera ivave vifia. Ahe

rumo ipa téi yuviroiquera —ehi Jesus ava rehii
upe.

Jesus oyaseho Jerusalén pendar rese
31 Ahe ari pipe oyepota moviro fariseo aipo ehi
téi Jesus upe yuvireco:
—Eyepepifio ave sui. Esepia, Herodes niha nde
yuca pota oico —ehi téi yuvireco chupe.
32 Ahe rumo,

—Peso, tapemombehu aipo mbia aguara nun-
gar téi upe: ‘Esepia, co pipe iyavei ayihive am-
boyepepiiiora ava sui caruguareta vichico, am-
boguerafiora ava imbaherasisa sui, curi ayihive
evocoiyase amombara che cuaita’ peyera. 33 Che
rumo aporaviquifio itera co pipe, ayihive iyavei
curi ayihive vichico. Ipare asora Jerusalén ve. Es-
epia niha, ndiyai Tiipa fiche mombehusar omano
co coti téi Jerusalén sui yuvireco —ehi.

34 “1Too rutei pe Jerusalén pendar, peyuca vahe
Tlipa ieche mombehusar, iyavei ita pipe peyapi-
yapi ava Tlipa remimbou yepi! jSetd rupi che
opomonuha pota téi pe rereco, inungar tacura
omonuha vahe omembri opepovrive, €glie ahe
pota téi pe rereco vifia, pe rumo ndapeipotai eté!
35 Sese seyapira téi peicora. Iyavei ndache repiai
chiaveira peye acoi, ‘Imboeteipri Yar remimbou
tasecoi’ peyese voi che repia irira peye” ehi
Jerusalén pendar upe.

14

Jestis ombogtiera mbia iruru sui

1Nepei mbituhusa ari pipe Jests 0so ocaru mbor-

erecuar fariseo rétave. Aheve ambuae fariseo
eta oiviro yuvireco. 2 Aheve avei mbia iruru

vahe secoi. 3 Evocoiyase Jesus oporandu Moisés
porocuaita rese oporombohe vahe upe iyavei
fariseo eta upe avei aipo ehi:

—¢Ipotasa vo mbituhusa ari pipe imbaheasi vahe
mboguera dgua; ani tie? —ehi.

4 Ahe rumo nofieheifio yuvireco chupe. Ah-
ese ahe opoco imbaheasi vahe rese, ombogiera.

Ipare, “Eso tupriiio” ehi chupe. > Fariseo eta upe
evocoiyase aipo ehi:

—¢Ava piha pe pahu pendar novinose voi chira
gleimba guaricu, anise tivi oviapise ivicuar pipe
mbituhusa ari pipe vifia? —ehi.

6 Ahese nomboyevi catui eté ifieche yuvireco
chupe.

Jesus ombohe mendasave ichohopri yuvireco

7 Ava ichohopri oiporavo-ravo giienara
imboyeroyapri catu vahe mesave oyeupe nara
yuvireco. Ahe sepiase aipo ehi Jesus imboaracua:

8 —Acoi que yande soho ucase mendasa
pietasave yuvireco, ndayaguapii chira ava
imboeteipri catu vahe renda harive. Esepia,
aviyeteramo que ambuae ava ichohopri
oyepotara yande sui imboeteipri catu vahe
yuvireco. 9 Ipare yande soho ucasar aipo ehira
yandeu: ‘Epliha evocoi sui, co mbia toguapi
eipeve’ ehira yandeu. Evocoiyase yande yachi
téira yaso ipami téi yaguapi. 10 Yande soho ucase
rumo yuvireco, yaguapira evocoiyase ipa; yande
soho ucasar ouse, aipo ehira yandeu: ‘Mbori, erio
cohave tenda imboeteipri catu vahesave ore piri’
ehira. Egiie yahera imboeteipri yaico acoi ava
yuviroguapi vahe rovaque yande piri. 1! Esepia
niha, acoi ava oyemboivate ai vahe opara seco
reroyisa; acoi ava seco mbegiie vahe rumo, ahe
seco mboivate catusara curi —ehi.

12Tpare aipo ehi avei ichohosar upe:

—Ereyapo potase pieta, ndereichoho ucai chira
nde mboripar, que nde rivri, que nde mu iyavei

que nde réta cotindar imbahe eta vahe. Es-
epia niha, ahe omboyevira ndeu, nde soho ucara
oyepirl yuvireco; églie ehira evocoiyase mbahe
imboyevipa yuvireco ndeu. 13 Ereyapose rumo
pieta, ereichoho ucara ava iparaisu vahe, ava
ipo ichutu vahe, anise ipi chutu vahe, ipdari-
pari vahe, ndasesapisoi vahe avei. 14 Esepia
niha, ahe ndoicatui mbahe mboyevi yuvireco
ndeu. Opase rumo ocuerayevi ava seco catupri
vahe yuvireco, ahese ereviharetera eico. Esepia,
ereipisira mbahe aviye vahe Tlipa suindar —ehi.

Jesus oporombohe carusarese

15 Ifiehe renduse rumo, fiepei mbia yuviroguapi
vahe mesave, ahe aipo ehi Jesus upe:

—iSovasapri catu ava Tipa piri ocaru vahe im-
borerecuasave! —ehi.

16 Evocoiyase aipo ehi ahe mbia upe:

—Oime mbia oyapo vahe carusa guasu, oi-
choho uca ava setd oyepiri. 17 Ipare oyepotase
ari caru agua, ahese aipo ehi giilembiguai mondo:
‘Toyuguerupa che piri ichohopri. Esepia niha,
mbahe opa oingatu cute’ ehi. 18 Opacatu rumo
ava, ‘Efiemosafiomi téi cheu’ ehi pdve yuvireco.
Yipindar mbia aipo ehi: ‘Che rumo arocua ivi; iya
ité aso sepia. Sese efiemosafio cheu’ ehi chupe.
19 Ambuae mbia aipo ehi: ‘Che arocua ramo
diez tupri tivi, ahe asdha ranera. Sese efiemosafio
cheuw’ ehi chupe. 20 Ambuae aipo ehi no: ‘Che

amenda ramomi vichico. Sese t&i ndasoi chira’
ehi. 21 Oyevise mbiguai, opa tupri omombehu

mbahe glierecuar upe. Ahese serecuar aipo ehi

ofiemoirosa pipe giembiguai upe: ‘Eso voi evo-
colyase opacatu ocar rupi. Supi sui eru ava
iparaisumivahe, que ava ipo chutu vahe, anise ipi
chutu vahe, que ndasesapisoi vahe, anise que ava
ipdri-pdri vahe avei no’ ehi. 22 Coiye ava reru pare
aipo ehi mbiguai guerecuar upe: ‘Che rerecuar,
aroya ité nde che cuaita; ipane vite rumo ava’ ehi.
23 Evocoiyase aipo ehi giiembiguai upe: ‘Eguata iri
ambuae peritecuaivirindar rupiavei toyugﬁerumi
che rétave yuwreco che piri, tomboapipopa ité che
réta yuvireco’ ehi. 24 ‘Esepia niha, acoi yipindar
ava aichoho uca vahe ndipoi chietera que fepei
ocaru vaherd che piri’ ehi giiembiguai upe —ehi
Jesus ahe mbia mbohe.

Yavai Cristo rupi guata dgua

25 Ava rehii Jesus raquicuei oguata yuvireco.
Sese ahe oyemboyere aipo ehi ava upe: 26 “Acoi
oimese que ava oipota vahe che rupi oguata agua,
tache raisu catu que ambuae ava sui, que oye-
supa, osi, guembireco, guahireta, vivireta iyavei
gileindireta sui, oyesui avei. Eglie ndehise, evo-
colyase ndiyai chupe che remimbohe seco dgua.
27Tyavei que ava nofiemosafioi vahe mbahe-mbahe
téi upe oiporarase ari yacatu rupi inungar-ra ocu-
rusu rese ovosii vahe vifia che rupi oguata agua,
ahe chupe ndiyai che remimbohe seco dgua” ehi.
28 “Que ava pe pahu pendar omopuha potase oi,
¢ndoyapisaca ranei chira ‘camomba angara piha?
oyapave? 29 Esepia niha, omondose oi renara
yipindar. Ipare rumo nomboaviye catuise, ah-
ese opacatu ava sepiase viroirora 30 aipo ehira
yuvireco: ‘Aye evocoi mbia omopuha pota téi

oi vifia, ndoicatui eté rumo imboaviye’ ehira
yuvireco chupe. 31 Iyavei que mborerecuar guasu
diez mil sundao vireco vahe oyeepi potase am-
buae mborerecuar veinte mil ava vireco vahe
sui, oyapisaca ranera yipindar icua tupri dgua
‘¢yaicatura piha setd catu vahe rese yavava?’ ohe-
save. 32 Esepia, ndoicatuise, evocoiyase ambuae
mborerecuar guasu amombri vite secoise, omon-
dora mbahe mombehusar mbahe tupri rese po-
randu dgua chupe. 33 Egiie ehi avei pe recocuer
ndapeseya potaise pe mbahe opacatu, églie ehi
vahe ndahei eté che remimbohe” ehi.

Yande recocuer inungar yucri

34 “Yucri aviye vahe ité yandeu; nasehe irise
rumo, ndayaicatui chietera imoehe iri &agua.
35 Naporai eté ivi upe nara; ndiyai avei ivi
mbahe repochi resendar rese oyeseha vahera.
Evocoiyase ahe imombopri téi vaherd. Sese aipo
ahe acoi ava oyapisaca pota vahe, toyapisacafio”
ehi.

15

Porombohesa ovesa ocarii téi vahe resendar

1 Opacatu ava sui guarepochi rerocuasar
yuvirecoi vahe iyavei ava eta yangaipa guasu
vahe, oyemboya Jesus rese ifieche rendu agua
yuvireco. 2 Sese fariseo yuvirecoi vahe iyavei
Moisés porocuaita rese oporombohe vahe
yuvireco, ahe oviroiro téi yuvireco aipo ehi:

—Co mbia ombori pota rai ava yangaipa guasu
vahe téi oico yepi, ocaru avei ipdhuve no —ehi.



SAN LUCAS 15:3 Ixxxv SAN LUCAS 15:12

3 Evocoiyase Jesus omombehu ovesa resendar
yembohesa: 4 “Que fiepei pe pahuve virecose cien
ovesa gleimba, ipare co ocafiira fiepei ichui vifia,
oseya ranera evocoiyase evocoi noventa y nueve
téi aviye vahesave seco dgua. Ipare oyevira ocafii
vahe reca 0so, oyosu rane itera vifia. > Oyosuse, 0s-
upira oachihive vorivetesa pipe. ¢ Ipare oyepotase
glétave, omonuhara omboripareta, ocotindareta
avei no. Ipare aipo ehira chupe: ‘Yayem-
bovihara che piri. Esepia niha, ayosu ité ovesa
ocafi vahecuer cute’ ehira. 7 Supi eté &giie ehi
aveira oime torivetesa guasu catu ivave acoi fiepei
ava yangaipa guasu vahe ofiecufiarose gllecocuerai
sui noventa y nueve yuvirecoi tupri vahe sui
yuvireco” ehi.

Yembohesa guarepochi ocafrii vahe resendar
8 “Acoi que cufia omocafise fiepei guarepochi
diez tupri vireco vahe sui, omoendira tataendi.
Ipare osahuvara oi, oseca mbegtera, oyosu rane
itera. 9 Evocoiyase oyosuse, omonuhara om-
boripareta, ocotindareta aveino chupe aipo ehira:
‘Yayembovihara che piri. Esepia niha, ayosu
guarepochi che sui ocafii vahecuer cute’ ehira.
10 Supi eté églie ehi aveira oime torivetesa Tilipa
rembiguai iva pendar rehii upe que fepei ava
yangaipa guasu vahe ofiecufiarose gulecocuerai sui”
ehi.
Yembohesa mbia rahir ocafii vahe resendar
11 Aipo ehi avei oporombohe: “Oime mbia
vireco vahe fuvirio guahir. 12 Chihivahe catu vahe
aipo ehi oyesupa upe: ‘Che ru, embou mbahe
che mombahesa cheu’ ehi. Iyesupa evocoiyase

omboyaho ombahe imondo chupe. 13 Ipare coiye
catumi, omonuhapa opacatu ombahe. Ichui oso
amombri ambuae tecuave. Aheve oguarepochi
oiporupa téi ombahe pota raisa pipe. 14 Acoi
oiporupa téise rumo opacatu ombahe, ahese oime
tiavor ahe ivi rupi. Ahe evocoiyase ndasiepoi téi
oico. 15 Evocoiyase oso mboraviqui reca mbia
piri aheve. Ahe mbia evocoiyase omondo ocove
glieimba cuchi raro dgua. 16 Aheve oyemohitaro
pota téi cuchi rembihu pipe oico vifia. Ndipoi eté
rumo omondo vahe chupe. 17 Evocoiyase oye-
momahenduha téi giiéta pendar oporaviqui vahe
rese: ‘iChe ru rétave oporaviqui vahe rumo co
omoumbire guasu-guasu téi giiembihu yuvireco!
iChe rumo che yuca pota téi che rieporéhi che
rereco cohave! 18 Sese ayevira che ru rétave.
Aipo ahera chupe: Ayemboangaipa Ttiparese, nde

rese avei no. 19 Ahese che ndahe iri chira nde
rahir nungar aico; iyacatu revo ndeu, oporaviqui

vahe nungar téi che rerecofiora eve, ahera’ ehi.
20 Evocoiyase oyevi iri 0so vu rétave cute.

“Amombri vitemi tahir recose rumo iparaisu
catu chupe, ofia voi 0so guahir rovaichi, oyaco
osovaupite avei. 21 Ahese tahir aipo ehi chupe:
‘Che ru, ayemboangaipa Tiipa rese, nde rese avei;
ndiya iri nde rahir che reco dgua’ ehi. 22 Tu rumo
aipo ehi giuembiguai upe: ‘Peso, taperumi aviye
catu vahe turucuar pemboyemonde, pemonde
avei cua penda sese, pitaqui avei. 23 Iyavei guaca
iquira catu vahe peyuca. iYayapora pieta guasu!’
ehi. 24‘Esepia, co che rahir aviye omano vahe secoi
Vifia, cliritei rumo oyevi iri cheuw’ ehi. Egiie ehi

opacatu sorivete yuvireco pieta apo.

25 “Tahir cuacua catu vahe rumo ocove vite
secoi. Oyevise ou gliéta rerovicave, osendu voi
ipieta guasu vahe yuvireco. 26 Evocoiyase opo-
randu mbiguai upe mbahe oime vahe rese. 27“Nde
rivri mo co oyevi tupri iri ou. Sese nde ru oyuca
uca guaca iquira vahe iyevisa resendar’ ehifio.
28 Evocoiyase tiquehir ofiemoirosa pipe, ndoique
potai oyesupa uve o0i pipe; tu rumo oséfio ité
ocarve ‘eique’ oya chupe. 29 Evocoiyase tahir
omboyevi chupe aipo ehi: ‘Che niha seta araviter
rupi oropitivii vichico nde mboyeroyasave vifia,
nderemboumi eté rumo que mbahe cheu, que
mbahe mimba angara vifia che mboripar rese ore
pieta dgua’ ehi vu upe. 30 ‘Indo, ciliritei oyepota
ndeu nde rahir, omocarii téi vahe nde guarepochi
cufia ndipihai vahe rese téi. Ahe eremboetei
catu che sui; ereyuca uca rutei guaca iquira vahe
chupe’ ehi.

31 “Evocoiyase tu: ‘Eyapisacafio, che rahir, nde
niha nderesirii vahe che sui. Opacatu che areco
vahe rumo nde mbahe ité yepi. 32 Ciiritei rumo
lyacatuité yande rorivetesave yayapora pieta. Es-
epia, co nde rivri ocafi téi vahecuer rese yamahe
iri’ ehi guahir upe” ehi Jesus ava eta mbohe.

16

Mbahe yar mbahe rese fiangarecuar ndoyem-
boaracuai vahe resendar yembohesa
1Tesus aipo ehi avei gliemimbohe eta upe: “Oime

mbia imbahe eta vahe. Ahe vireco mbia ombahe
eta rese fangarecuar. Ahe chupe ava yugleru

mbahe mocafii téi aglier mombehu. 2 Evocoiyase
serecuar fiepei opitiviisar omondo seca, ahe
gleruse, ‘¢Mbahe Vo aipo ereyapo eico; ayandu
clritei nde rerdcua? Emoingatupa tupri voifio nde
poraviquisa resendar cheu’ ehi, ‘Nandehafieco iri
chira cohave mbahe rese cheu’ ehi, ‘Nandehafieco
iri chira cohave mbahe rese cheu’ ehi chupe.
3Evocoiyase mbahe rese fiangarecuar: ‘;Mara ahera
piha co evocoiyase vichico imombopri che recose
che poraviquisa sui? Ndareco iri rumo piratasa
cheyese ivi rese che poraviqui dgua. Achi eteanga
aveira rumo mbahe rese che porandu dgua’ ehi

téi. 4 ‘Aicua rumo cute mara ahera vichico: che
poraviquisa sui opa che momboise, oimera che

pisi tupri vahera oyepiri’ ehi. > Evocoiyase ofiehe
Nepei-pei gllerecuar sui mbahe vinose téi vahe rese
chupe. Yipindar vahe upe oporandu: ‘;Mbovi
mbahe erenose té yande rerecuar sui?” ehi.
6 ‘Cien tupri chereve aceite siru tuvichagiie vahe
rese’ ehi. Evocoiyase, ‘Eguapiru, co oime cuachiar
sesendar nde yecuachia agier. Emondoro, eyapo
iri ambuae cincuenta rupindar afio’ ehi chupe.
7 Ichui ambuae mbahe vinose téi vahe upe
oporandu no: ‘¢)Mbovi mbahe vo erenose téi yande
rerecuar sui?’ ‘Cuatro ciento quintar rupindar’
ehi. Evocoiyase, ‘Co oime cuachiar sesendar.
Yaicuachiara rumo tresciento veinte quintar
rupindar’ ehi. 8 Evocoiyase serecuar oyanduse,
‘Too, oicua ité mbahe apo’ ehi ombopasa rese
ombahe rese fangarecuarer ndipihai vahe upe.
Esepia, ahe oyemoingatu voi oyeupe mbahe
moingatu agua. Supi eté ava ndoicuai vahe Tlpa
oicua catu mbahe moingatu dgua oyeupe Tlpa

reroyasar sui.

9“Sese che aipo ahe péu: peiporu pe guarepochi
pereco vahe co ivi pipe pe mboripar reime agua.
Ichui opa téise pe guarepochi, oimera pe pisi va-
hera teco apiréhisave.

10 “Acoi ava mbahe tupri chihi oyapo vahe,
ahe oyapo tupri catura mbahe tuvicha vahe.
Iyavei acoi églie ndehi vahe chihi vahe rese,
8glie ndehi chiaveira mbahe tuvicha vahe rese.
11 Evocoiyase ndapemboaviyeise co ivi pipendar
pe cuaita guarepochirese, ahese ndaperecoi chira
ivave mbahe rese hafieco agua. 12 Iyavei acoi
ndapemboaviye tupriise pe cuaita ambuae ava
mbahe raro pipe, ¢ava piha evocoiyase omondora
pe mbahe ité péu vifia?

13 “Iyavei ndipoi chietera fiepei mbiguai om-
boyeroya vahe fuvirio guierecuar. Esepia, fepei
osaisu catura imboyeroyasa pipe, ambuae evo-
colyase ndoyambotai chira imboyeroya potaéhisa
pipe. Eglie peye avei ndapeicatui Tlipa mboyeroya
guarepochi pota raisa pipe” ehi giemimbohe eta
upe.

14 Aipo fiehesa renduse, fariseo yuvirecoi vahe
oguarepochi raisusa pipe OViroiro yuvireco.
15 Evocoiyase aipo ehi fariseo eta upe: “Pe co ava
rembiepiave pe recocuer aviye angahu pe reco
vifia. Tlipa rumo oicua opacatu pe pihafiemofietasa.
Esepia, yepe ava rovaque ndoyavii aviye ai vahe
pe recocuer vifia, Tlipa uve rumo mbahe téi eté”
ehi.

Mborocuaita iyavei Tiipa mborerecuasa rese
fiehesa

16 “Yipisuive Moisés porocuaita iyavei Tiipa fiehe
mombehusar porombohesa Juan recosa rupive
opa. Ichuive tupri ité rumo imombehusa fiehesa
aviye vahe Tlipa mborerecuasa resendar, sese ava
iqueréhi catu cliritei aheve yuviroique vahera.

17 “Yavai catura que fiepei Tlipa porocuaita
mboaviyeéhi dgua co iva, ivi opa vahera sui” ehi.

Jesuis oporombohe mendasa sui poiéhi dgua

18 “Acoi opoi vahe gliembireco sui, omendase
ambuae cufia rese, ahe oyemboaguasa téi vahe.
Iyaveiacoiomendase cufiaomenda vahecuerrese
téi, oyemboaguasa téi vahe avei” ehi Jesus.

Ava mbahe yar iyavei Ldzaro

19 “Iyavei oime mbia mbahe yar, ahe oyemonde
turucuar aviye vahe pipe oyemboetei eteanga,
iyavei ari yacatu oyapo pieta opacatu mbahe
rese oyemboetei aisa pipe. 20 Oime avei mbia
iparaisu ité vahe Lazaro serer vahe. Ahe mbia
icaracha ati vahe imboguapisa ivive imoi mbahe
yar roquendipive. 21 Co mbia iparaisu catu vahe
aipo ehi oyeupe, ‘Tomboumi té& que guembihu
rahicuer oviapi vahe mesa sui’ ehi mbahe yar upe
vifia. Aheve mbahe yar reimba cave oyemboya
sese, icaracha osere yuvireco. 220manose co mbia
iparaisu vahe, ahese Tiipa rembiguai eta oviraso
yuvireco Abraham piri ivave. Mbahe yar avei
omano, opa ofioti yuvireco.

23 “Ahese o0so Tilipa fiemoirosave. Aheve
oparaisuse, omahe ivate coti, osepia amombri

aracahendar Abraham Lazaro reseve,
24 Evocoiyase osapucai pirata: ‘jChe ramoi

Abraham, che paraisuerecomi téi eve! Emboumi

téi Lazaro che pecu morohisa agua ive ocud pipe.
Esepia, che paraisu etepri co tata piratagiier pipe
vitw’ ehi. 25 Evocoiyase Abraham omboyevi aipo
ehi chupe: ‘Che rumino, ndemahenduha eipeve
nde reco aguer rese nipaneise mbahe ndeu nde
recove pipe. Lazaro rumo iparaisumi t&i oico’ ehi.
‘Cliritei rumo Ldazaro oviharete oico cohave, nde
evocoiyase nde paraisu eipeve eico. 26 Ilyavei oime
co ivicuar ipicucu vahe rasaéhi dgua oreu iyavei
péuno’ ehi.

27 “Ahe mbia aipo ehi: ‘Che ramoi Abraham,
emondomi téi Lazaro 28 che rivri poyandepo vahe
upe, chupe ifiehe dgua. Ahe tosecufiaro gliecocuer
yugueruéhi dgua co tecocuer mbahe téisave’ ehi.
29 Abraham rumo, ‘Vireco niha Moisés porocuaita
iyavei Tlipa fiche mombehusar rembicuachiagier
yuvireco. jAhe toviroya yuvireco!” ehifio chupe.
30 Evocoiyase, ‘Taa, che ramoi Abraham, que
omano vahecuer pdhu pendar rumo yuvirasose
chupe, ahe evocoiyase omoingatura giiecocuer
yuvireco vifia’ ehi. 31 Abraham rumo aipo
ehi chupe: ‘Acoi ndoyapisaca potaise Moisés
porocuaita rese iyavei ambuae Tiipa fiehe mombe-
husar remimombehu rese no, ndoviroyai chi-
aveira que ava omano vahecuer ocuerayevise
yuvireco’ ehi Abraham ava mbahe yar upe” ehi.

17

Iparaisu itera ava oporomboangaipa uca vahe

1Jesus aipo ehi giiemimbohe eta upe: “Oimefio
itera porodtoisa che reroyasar reiti dgua. jAhe
imboangaipa wucasar rumo iparaisu itera!

2 Iyacatu evocoi nungar ava fapichisa ita mbahe
mbocuhisa iyesiho rese para guasu pipe imombo
dgua chihivahemi nungar mboangaipa uca ragier
sui. 3 {Sese pefiearo tupri!

“Acoi nde mboetasa Tlipa reroyasar oyemboan-
gaipase, pemboaracuara. Omboasi pare oyevise
glecocuer tupri pipe, ahese pefierora chupe. 4 Supi
eté acoique ambuae ava pe amotaréhivitese rumo
siete yupaguer fepei ari pipe, acoi ouse péu siete
yupagter avei, ‘Eglie ndahe iri chira’ ehise, pefiero
chupe” ehi Jesus gliemimbohe upe.

Yayeroyase Ttiipa rese oime piratasa

5 Co doce tupri apostol aipo ehi chupe:

—Emboumi oreu Tliparese ore yeroya catu dgua
—ehi yuvireco chupe.

6 Evocoiyase yande Yar omboyevi chupe:

—Supieté, Tliparese pe yeroyasa, yepe ndoyavii
chira mostaza rahii tahimi vahe vifia, co ivira tu-
vicha vahe upe rumo, ‘Eyeapoho ave sui. Eso
efiefieti para guasu aviterve’ peyese Tilipa rese pe
yeroyasa pipe, ahe evocoiyase pe mboyeroya itera
—ehi.

Ambuae ava rese harfiecosar cuaita
7 “Inungar que pe pahu pendar virecora

glembiguai oporaviqui vahe ivi mboyere cove,
anise que guaca raro yuvi rupi vifia; ichui iyevise,
¢‘Eique, eguapi terecaru’ ehira piha serecuar
chupe? 8 Ani eté, ahe rumo aipo ehifiora chupe:
‘Emoingatu voi mbahe che tohu, che toihura
avei. Ipare nde erecarura, ereihura’ ehira chupe.
9 ‘Aviye ndeu’ ndehi chietera icuai pare chupe.

10 Fgile peye avei mbiguai nungar pe opacatu

Tilipa pe cuaitard ombou vahe mboaviyere, ‘Yande
niha mbiguai téi yaico. Esepia, yande cuaita
mboaviyesar téi yaico’ peyefiora” ehi.

Jesus ombogliera diez tupri ava lepra pipe imba-
heasivahe

11 Osose Jesus Jerusalén ve, oguata ivi Samaria
iyavei ivi Galilea rupi. 12 Oyepotase tecuamive
0s0, ahese yuvinose diez ava lepra pipe imbaheasi
vahe yuvireco chupe. Amombrive rumo opitafio
yuvireco ichui. 13 Osapucai yuvireco chupe aipo
ehi:

—iJesus, Porombohesar, ore paraisuerecomi téi
eve! —ehi.

14 Sepiase aipo ehi lepra vireco vahe upe:

—Peyevi, peso, tapeyemboyecua pahi eta
yuvirecoi vahe upe —ehi.

Oyevise rumo yuviraso, opa ocuera tupri omba-
herasisa sui yuvireco. 15-16 Evocoiyase fiepei ipdhu
pendar, Samaria pendar, osepiase ocuerasa, oyevi
chupe osapucai pirata Tlpa upe imboeteisave.
Ofienopiha 0so sovai, oyaivi, “Aviye ndeu” ehi Jesus
upe. 17Evocoiyase ahe aipo ehi:

—¢Ndahei vo acol diez tupri opa ocuera omba-
herasisa sui yuvireco? ¢Aique que ru ambuae
nueve yuvirecoi vahe? 18 jCo mbia ambuae ivi
pendar giierafio rumo oyevi ‘aviye ndeu’ ohesave
Tilipa uve! —ehi.

19 Evocoiyase aipo ehi ahe mbia upe:

—Efarapuha, eso tupriiio. Nde poreroyasa pipe
niha erecuera eico —ehi Jesus chupe.

Tilipa mborerecuasa yande pdhuve secot

20 Nepei ari pipe fariseo eta, “¢Marase Vo aipo
oura Tlipa omborerecuasa pipe mbahe moingatu
dgua?” ehi Jesus upe yuvireco. Ahe omboyevi
chupe:

—Tlpa mborerecuasa ndahei acoi yasepia
vahe. 21 ‘Co secoi, aheve secoi’ ndapeyei chira
chupe. Esepia, ahe oicove ité pe pahuve —ehi
fariseo eta upe.

22 Ipare aipo ehi gliemimbohe eta upe:

—Oimera ari pe peipota téira aico vahera pe piri
que fiepei ari rupi che, Ava Riquehir, che recosa
pipe; ndache repiai chirarumo peye. 23Iyaveiava,
‘Co secoi, aheve aipo secol’ ehi téira yuvireco cheu.
Ndapesaquicue mofiai chira rumo. 24 Esepia, in-
ungar acoi overa vahe osesape guasu iva rese
ocua yepi, 8glie ahera che, Ava Riquehir, vitu ari
osupitise che yevi dgua curi. 25 Yipindar rumo co ivi
pipe che paraisuranera ava clriteindar mara-mara
téi che rerecose yuvireco che repia potaéhisave.
26 Tnungar ava Noé recose yuvirecoi aracahe,
8gle ehi tupri aveira che, Ava Riquehir, yevi dgua
renonde. 27 Esepia, ocaru, oihu, omendafio avei
yuvireco. Oyepotase rumo ari ipapapri amarusu
viapi agua, ahese Noé yuviroique arca pipe. Am-
buae ava rumo opa ocafi t& yuvireco. 28 Egiie
ehi avei aracahe Lot recose, ava ocaru téi, oihu
téi, virocua téi mbahe omahera yuvireco iyavei
mbahe mondosar téi, mbahe tisar téi, oi aposar téi
avei yuvirecoi oyapisacaéhisa pipe. 29 Osése rumo
Lot tecua Sodoma sui, aviyeteramo téi oviapi tata
amar nungar iva sui. Opa tupri oyuca ava rehii
aracahe. 30 Egiie ahe aveira aviyeteramo téi che,

Ava Riquehir, ayemboyecuara curi.

31“Ahe ari pipe acoi ava guiéta harive secoi vahe,
ahe toique iri eme guéta pipe ombahe renose.
Iyavei ava que rupi téi secoi vahe, toyevi iri eme
gligtave. 32 Sese peyemomahenduha co aracahen-
dar Lot rembireco rese. 33 Opacatu glecocuer
osaisu vahe, ahe ocaifii téira. Iyavei setecuer téi
ocani vahe, ahe rumo ofiepisirora” ehi.

34 «“Ahe pitu pipe oimera que fiuvirio ava vupave
yuviroque vahe yugueru: fiepei acoi che reroyasar
serasosara, ambuae rumo opitara. 35 Ahese avei
fluvirio cufia ohichora yuvireco: fepei serasosara,
indugtier rumo opitara. 36 Egiie ehi aveira Auvirio
ava amombri giecua sui yuvirecoi vahe: fiepei
serasosara, indugiier rumo opitara” ehi.

37 Aipo fiehesa renduse, oporandu yuvireco
chupe:

—Ore Yar, ¢que vo aipo &glie ehira mbahe curi?
—ehi.

Ahe evocoiyase,

—Mbahe rehdglier reimesave uruvu ofiemonuha
atira yuvireco —ehi giiemimbohe eta upe.

18

Jesus omboyoya yeruresa cufla imer mano va-

hecuer iyavei mborerecuar mbahe moingatusar re-
cocuer rese _
1 Jests omboyoya ambuae ava recocuer sui

queréhisa pipe yerurefio dgua ari yacatu rupi
2 aipo ehi: “Nepei tecuave oime mbia mbor-
erecuar mbahe moingatusar ndosiquiyei vahe
Tipa sui, ambuae ava sui avei. 3 Ahe tecuave
aveli oime cufla imer mano vahecuer. Ahe



SAN LUCAS 18:4 Xcvi SAN LUCAS 18:11

0s0 co mborerecuar rétave, ‘Oime ava oyapo
mbahe téi eté cheu, tomboepi cheu’ ehi chupe.
4 Yipindar rumo noipitivii potai. Coiye catu
rumo cufia ombopihaviracua téise, ipihafiemofieta
iri: ‘Yepe che ndasiquiyei vahe Tiipa sui, ava
sui avei ndasiquiyei vahe ité, 5 amoingatufiora
rumo mbahe co cufia che mafieco téisar upe.
Ayapofiora semimbotar cheu iyu pihiéhi gua’ ehi
opihafiemofietasave” ehi.

6 Ipare yande Yar aipo ehi: “Peyapisaca aipo
mborerecuar naporai vahe fiehe rese. 7 Tlipa avei
niha omoingatura mbahe gliembiporavo oyeupe
yeruresar ari, pitu rupindar upe yepi. Nosaro téi
chiranera opitivii dgua yuvireco. 8 Supi eté Tiipa
omoingatu voira mbahe aviye vahe yande poran-
dusa pipe yandeu. Co rumo che, Ava Riquehir,
ayevise Co ivi pipe vitu, oimera ava moviromi téi
oyeroya vite vahe che rese yuvireco” ehi Jesus.

Yembohesa fariseo sui iyavei guarepochi re-
rocuasar sui

9 Ichui Jesus oporombohe iri ambuae ava re-
cocuer rese. Esepia, oime amove ava aviye ai
angahu secoi oyeupe vifia, iharive rumo viroiro
ambuae ava. 10 “Nuvirio ava yuviraso tliparove
oyeroqui. Nepei ava fariseo, ambuae evocoiyase
ava sui guarepochi rerocuasar. 11 Evocoiyase
fariseo 0so tenonde ava rembiepiave oyeroqui
aipo ehi: ‘Tlpa, aviye ndeu, che ndahei am-
buae ava nungar che recocuer; ndachemondai
vahe, ndachereco rai vahe, ndacheaguasa-guasa
téi vahe. Iyavei ndahei eté che recocuer co mbia
ava sui guarepochi rerocuasar nungar téi aico

no. 12Iyavei fiuvirio yupaguer fiepei semana pipe
ayecuacu ité nde recocuer rese, iyavei fepei-pei
cien guarepochi che poraviqui repri aipisi vahe
sui amboyaho diez che porerecosa ndeu’ ehi.
13 Ava sui guarepochi rerocuasar rumo opitafio
amombriichui. Aheve nomahei iva rese oyeroqui
dgua oangaipa mboasisa pipe. Oyepochihanupa-
nupa aipo ehi: ‘iTlpa, che paraisuerecomieve, che
angaipa viyar aico!” ehi oyeroqui” ehi. 14 “Sese
aipo ahe péu: co mbia ava sul guarepochi re-
rocuasar opa oipisi fierosa Tlipa suindar guétave
oso. Fariseo rumo ani eté. Esepia niha, opacatu
acoi oyemboivate ai vahe, opara seco reroyisa.
Acoi ava seco mbeglie vahe rumo seco mboivate
catusara curi” ehi.

Jesus osovasa chihivahe eta

15 Tyavei chihivahe giieru Jesus uve yuvireco
sovasapird. Evocoiyase semimbohe osepiase
yuvireco, “¢Mahera vo perufio téi chihivahe?” ehi
opihaviracuasa pipe serusar upe yuvireco. 16Jesus
rumo aipo ehi:

—iMahera ndapeipotai iyu dgua! Toyuglerufio
chihivahe cheu. Esepia, co chihivahe nungar
ava yuviroiquera che Ru Tiipa povrive. 17 Supi
eté acoi ndoipisii vahe che Ru Tiipa mborere-
cuasa chihivahe nungar yuvireco, ahe evocoiyase
ndoyuviroiquei chietera ipipe —ehi.

Nepei mbia mborerecuar imbahe eta vahe
omofieta Jesus
18 Nepei mbia mborerecuar oporandu Jesus upe:
—Porombohesar aviye vahe, ;mbahe vo ayapora
tecovesa apiréhi vahe rereco agua? —ehi.

19Jesus evocoiyase aipo ehi ahe mbia upe:

—¢Mahera vo, “Aviye vahe” ere cheu? Oime
rumo fepei aviye vahe ité, ahe T{ipa secoi.
20 Ereicua niha co porocuaita aipo ehi vahe:
‘Nandeaguasai chira, ndereporoyucai chira,
nandemondai chira, nanderemirai chira ambuae
ava rese, eremboyeroyara nde ru, nde si avei’ ehi
vahe —ehi chupe.

21 Ahe mbia rumo,

—Che aipo nungar opacatu amboaviye ité che
chihivahemi suive —ehifio chupe

22 Aipo ihese rumo,

—Ipane vite mbahe ndeu —ehi—. Emondopa
rane nde mbahe, ahe sepri evocoiyase eremon-
dora ava iparaisu vahe upe. Ichui ererecora
mbahe aviye vahe ivave cute. Ipare ereguatara
che rupi —ehi chupe.

23 Aipo oyeupe hese rumo, ahe mbia ndoyem-
bovihai téi. Esepia niha, mbahe yar ité secoi.
24 Sese omahe aipo ehi:

—iYavai eté rumo ava mbahe yar reique dgua che
Ru Tiipa mborerecuasave! —ehi—. 25 Yavai rai
camello upe yucuar rupi seique dgua; ava imbahe
eta vahe upe rumo yavai catu che Ru mborere-
cuasave seique dgua —ehi.

26 —;Ava angahu piha evocoiyase ofiepisirora
yuvireco vifia? —ehi sendusar chupe.

27Evocoiyase ahe chupe aipo ehi:

—Auva téi upe mbahe yavai eté, Tlipa upe rumo
ndayavaimi eté —ehi.

28 Evocoiyase Pedro aipo ehi:

—Che Yar, ore rumo opa oroseya ore mbahe nde
rupi ore guata adgua —ehi chupe.

29 Evocoiyase aipo ehi giiemimbohe upe:

—Supieté acoioseyavahe que gléta, gliembireco,
viquehir, vivri, oyesupa, que guahir Tlipa mbor-
erecuasa rese, 30 ahe setd iteanga catu oipisira
mbahe aviye catu vahe co ivi pipe oseya vahe sui.
Ipare rumo tecua ambuaeve oipisi aveira tecovesa
apiréhi vahe curi —ehi.

Jesuis omombehu iri omano dgua

31 Evocoiyase yande Yar opa viraso co cotimi
doce giiemimbohe. Aheve aipo ehi: “Ciliritei yasora
tecua Jerusalén ve yaico, aheve omboaviyera co
Tilipa fieche mombehusar rembicuachiagtier co che,
Ava Riquehir, resendar fiehesa. 32 Che imondopri
aicora ndahei vahe yande mu upe mara-mara téi
che rereco dgua. Che reroiro-irora iyavei ondivi-
ndivira yuvireco che rese” ehi. 33 “Iyavei che
nupa-nupara. Ipare che yucara yuvireco. Imom-
bosapisa ari pipe rumo acuerayevira omano vahe
péhu sui” ehi.

34 Semimbohe rumo ndosenducuai eté ifiehe
yuvireco. Esepia niha, yavai eté senducua agua
yuvireco chupe.

Jestis ombogtiera fiepei mbia ndasesapisoi vahe

35 Evocoiyase Jesus ovirovise tecua Jericd oso,
aheve mbia ndasesapisoi vahe oguapi ol peri
popive porerecosa oyeupe mondo dgua rese.
36 Osenduse ahe ndasesapisoi vahe ava rehii
piambu, ahese, “;Mbahe vo péu?” ehi ava upe.
37 Ahe evocoiyase, “Jesus, Nazaret pendar, ocuara
co rupi” ehi yuvireco chupe. 38 Evocoiyase ahe
guendapeve oOfiehe pirata:

—iJesus, David suindar, che paraisuerecomi téi
eve! —ehi chupe.

39 Evocoiyase ava tenonde oguata vahe oyaca-
yacafio, “Quiriri” ehi yuvireco chupe. Ahe rumo,

—iDavid suindar, che paraisuerecomi téi eve! —
ehi piratafio ité chupe.

40 Evocoiyase Jesus opitase aheve, oyocuai ava
seru dgua. Ovirovise seru yuvireco, aipo ehi ndas-
esapisoi vahe upe:

41 —;Mbahe vo ereipota ayapo vahera ndeu? —
ehi.

—~Che Yar, che mbosarecomi téira eve vifia—ehi
chupe.

42 —iEsareco, erecuera niha! Esepia, ereyeroya
ité che rese —ehi chupe.

43 Ahe ramoseve ndasesapisoi vahe, osareco
tupri ité; osofio ité Jesus rupi imboeteisave.
Opacatu ava osepia vahe avei omboetei Tiipa
yuvireco.

19

Zaqueo osepia pota Jesus

1 Ichui Jesus oique tecua Jericd pipe oguata
oico. 2 Aheve mbia mbahe yar Zaqueo serer vahe
secol. Ahe ava sul guarepochi rerocuasar rere-
cuar. 3 Osepia pota téi Jesus ‘taicua ité’ oya vifia.
Ndoicatui rumo opucuéhise ava rehii pahuve sepia
dgua. 4 Evocoiyase ahe ofia tenonde 0so ‘tasepia
ité’ oyapave, oyeupi ivira rese ivate ol senonera.
> Evocoiyase oyepotase, omahe Zaqueo rese ivate
chinise, aipo ehi chupe:

—Zaqueo, egueyi poyava. Esepia, asora nde
rétave nde piri —ehi.

6 Aipo oyeupe he ramoseve, Zaqueo ogiieyi voi
vorivetesa pipe oipisi. 7 Sepiase rumo opacatu ava,
“Yangaipa guasu vahe rétave téi 0so” ehi yuvireco
chupe. 8Evocoiyase Zaqueo optiha aipo ehi chupe:

—Che Yar, esendu rane, amboyaho tuprira che
mbahe eta ava iparaisu vahe upe; mbahe afiomi
vahecuer avei, ayapirasa catu-catura irungatu
rupi imboyevi dgua —ehi chupe.

9—Co pipe Tiipa oipisiro ité co mbia. Esepia, ahe
niha Abraham suindar avei secoi. 10 Esepia, che,
Ava Riquehir, ayu co ivi pipe ava ocaiii téi vahe
pisiro dgua —ehi Jesus Zaqueo upe.

Guarepochi sui yembohesa

11 Aipo fiehesa rendu viteseve, Jesus oporom-
bohe ambuae tecocuer resendar rese. Esepia,
virovi Jerusalén, “Oyepota voi etera revo Tiipa
mborerecuasa” ehi ava yuvireco vifia.

12 Ahe rumo aipo ehi ava upe imbohe: “Oime
mbia imboyeroyapri, ahe senoipri oso vahera
amombri oivi pendareta rerecuara oyevise. 130so
dguarenonde oichohopa uca diez tupri giiembiguai.
Ahese opa omondo fepei-pei upe guarepochi
sepirusu vahe, aipo ehi chupe: ‘Peporaviqui co
guarepochi rese imboeta agua che yevise nara’
ehi. Ipare oso. 14 Seta ava rumo secua pendar
saquicuei téi viroiro yuvireco. Sese omondo
moviro ava ‘tomombehu: Ore rumo ndoroipotai
ore rerecuara secoi agua, tehi yuvireco’ oya vifia.

15 “Ahe rumo mborerecuar guasu giiecosa pipe
oyevi ou cute. Opa uca oichoho oguarepochi
pisisarer ‘;mbovi-mbovi piha oipisi oyacatu
yuvireco?” oya. 16 Evocoiyase yipindar mbia

guarepochi oipisi vahe ou voi chupe, ‘Che
rerecuar, nde guarepochi oyemboeta diez rupi
cheuw’ ehi. 17 Evocoiyase mborerecuar guasu
omboyevi chupe: ‘Mbiguai aviye vahe ereico,
nde cuaita co nde poraviquisa chihimi vahe
eremboaviye ité. Sese ereicora diez tecua guasu
pendar rese hafieco dgua’ ehi chupe. 18 Ipare voi
ambuae ou chupe, ‘Che rerecuar, nde guarepochi
oyemboeta cinco rupi cheu’ ehi chupe. 19 Aipo ehi
tupri avei ahe chupe: ‘Nde evocoiyase ereicora
cinco tecua pendar rese hafieco dgua’ ehi.

20 “Ipare voi ambuae ou chupe, ‘Che rerecuar,
ndo co nde guarepochi aipoquefio turucuarmi
pipe sereco. 2! Esepia, che asiquiye nde sui.

Nderecatéhi mete ai vahe mbahe rese. Ambuae
ava poraviqui sui téi iyavei acoi ndahei vahe

mbahe nde remiti, ichui téi avei ereipisi mbahe
ndeyeupe nara yepi’ ehi chupe. 22 Evocoiyase
mborerecuar guasu aipo ehi chupe: ‘Nde mbiguai
ndaseco pOrai vahe ereico. Nde fiehe sui aicuara
nde recocuer. Ereicuase &gle che hesa viifia,
23 evocoiyase, ¢mahera ru ndereyapocatui che
guarepochi guarepochi apocatusave che yevise
voi senose dgua cheu imboyevi catumi dgua vifa?’
ehi. 24 Evocoiyase, ‘Perocua guarepochi ichui.
Pemondora acoi diez rupi guarepochi omboeta
vahe upe’ ehi vupindar upe. 25 Supindar rumo
aipo ehi: ‘Ore rerecuar, ovireco rumo evocoi diez
tupri avel iharive guarepochi’ ehi t&i yuvireco
chupe. 26 Evocoiyase mborerecuar, ‘Co rumo supi
eté vahe: acoi ovireco vahe, imondosara seta catu
chupe; acoi ndovirecoi vahe setd mbahe, ichui
serocuasara’ ehi. 27 ‘Acoi ava che amotaréhimbar,

ndache potai vahe mborerecuard yuvireco, ahe
opara peru cohave che rovai yucapa dgua’ ehi” ehi
Jesus ava eta upe.

Jesus oique Jerusalén pipe

28Jesus aipo ohe pare, oguata vite 0so Jerusalén
coti. 29 Evocoiyase coiye catu tecua Betfagé iyavei
Betania rerovicave, ivitri Olivo ipiimi, aheve
omondo fiuvirio gliemimbohe 30 aipo ehi chupe:

—Peso co tecuamive, yande rovaindarve.
Peyepotase aheve, pesepiara guaricu fapichimbri
imoha ava ndoyeupi vitei vahe yuvireco sese. Ahe
peyorafiora seru. 31 Acoi, ‘¢Mahera vo peyora?’
ehise que ava péu, ‘Yar oiporu pota’ peyefiora
chupe —ehi gliemimbohe upe.

32 Evocoiyase semimbohe yuviraso,
semimombehu rupi tupri ité osepia mbahe
yuvireco. 33 Evocoiyase oyorase guaricu,

—¢Mahera vo peyora ore reimba? —ehi iyar
yuvireco.

34_—Yar oiporu pota —ehifio yuvireco chupe.

35 Jpare viraso JesUs upe yuvireco, oicupeao
oyeaosa pipe guaricu yuvireco chupe. Ipare om-
boyeupi sese oso dgua. 36 Oyeupise oso guaricu
harive, oipipira ava oturucuar peri rupi senon-
era imboetei guasusave yuvireco. 37 Ovirovise
ivitri Olivo sui ogueyi gua 0S0, opacatu ava seroy-
asar supi oguata vahe omboipi osapucai yuvireco
vorivetesave mbahe poromondiisa sembiapogier
rese Tlipa upe 38 aipo ehi yuvireco:

—iSovasapri secol mborerecuar guasu ou vahe
yande Yar rer pipe! jMbahe tupri toime ivave
iyavei imboeteipri Tlipa tasecoi! —ehi.

39Evocoiyase amove fariseo yuvirecoi vahe supi
aipo ehi chupe:

—Porombohesar, efiehe nde rupi oguata vahe
upe imonguiriri dgua —ehi téi yuvireco.

40 Evocoiyase aipo ehi:

—Supi eté amombehu péu: co ava iquiririse
yuvireco, ita rumo evocoiyase osapucai piratara
che mboeteisave —ehi.

41 Qyepota senimise tecua Jerusalén ve, ahe
tecua repiase, oyaseho sese 42 aipo ehi: “jPesendu-
cuara tarahu co co ari pipe teco tuprisa amondo
pota vahe péu vifia, cliritei rumo ocafi tuprifio
pe sui, ndapeicatui eté sepia!” ehi oyaseho.

43 “Oimera rumo ari imombehupri naporai vahe
péu curi. Pe amotaréhimbar ofiachi irira pe re-
cua. Ipare oyere tuprira yuvireco pe rese péu
ovava dgua. 44 Iyavei yuviroiquera pe recua pipe,
opara pe réta omonduru yuvireco, pe yuca aveira
yuvireco. Ndipoi chietera ita que fiepei oya vahe
ambuae rese. Esepia, ndapeicuai eté Tiipa ouse
péu pe pisiro dgua” ehi Jerusalén pendar rese oy-
aseho.

Jesus omombopa ava mbahe rerecosar tiiparo
pipe sui

45 Ichui Jesus oique judio tliparo guasu pipe.
Aheve omboipi ava mbahe mondosar mombopa
tupri ocarve oico 46 aipo ehi:

—Icuachiapri aracahendar pipe aipo ehi: ‘Che
réta yeruresa rétard’ ehi. Pe rumo, imonda rai
vahe réta nungar téi pereco —ehi.

47 Ichui ahe tliparo guasu pipe ari yacatu
oporombohe oico. Aheve avei rumo pahi eta



SAN LUCAS 19:48 cv SAN LUCAS 20:7

rerecuar yuvirecoi vahe, Moisés porocuaita rese
oporombohe vahe iyavei tecua rerecuar guasu
yuvirecol vahe, ‘;Mara yahera piha yuca uca
dgua vifia?” ehi yuvireco chupe. 4% Ndoicatui
rumo yuvireco. Esepia, ava rehil oyapisaca
iporombohesa rese yuvireco.

20

Jesus mborerecuasa

1 Nepei ari Jesus judio tliparo guasu pipe gliecose,
ombohe ava eta, omombehu fiehesa pisirosa re-
sendar oico. Ahese yugieru pahi eta rerecuar
guasu yuvireco iyavei Moisés porocuaita rese
oporombohe vahe, ava rerecuar guasu yuvirecoi
vahe avei 2 aipo ehi:

—¢Ava nde cuaita pipe vo ereyapo co nungar
eico? ¢Ava vo ombou nde mborerecuard? —ehi
ahe ava yuvireco chupe.

3 Ahe omboyevi chupe:

—Che avei aporandura mbahe rese péu. Pem-
boyevira cheu —ehi—. 4 ;Ava vo Juan ombou ava
dpiramo dgua: Tlpa piha, ava téi tie? —ehi ahe ava
yuvirecoi vahe upe.

5 Ahese, “;Mara yahera piha?” ehi-ehi téi oye-
upe yuvireco. “ ‘Tilipa’ yahese chupe, ‘;Mahera
ru ndaperoyai?” ehira yandeu. 6 Anise, ‘Ava
téi remimbou’ yahese chupe, opacatu seroyasar
evocoiyase yande api-apira ita pipe yuvireco. Es-
epia, ava, ‘Juan omombehu vahe fiehesa Tipa
suindar’ ehi eté yuvireco chupe” ehi téi oyeupe
yuvireco. Evocoiyase ahe ava, “Ndoroicuai rumo

Juan mbousar, que sui oporodpiramo 0ico” ehifio
yuvireco chupe. & Sese aipo ehi ahe ava upe:
—Sese che avei, ‘Ahe iporocuaita pipe co mbahe

ayapo’ ndahei chietera péu —ehi mborerecuar
guasu upe.

Avambahe téioporaviquivahe recocuer suiyem-
bohesa

9 Ipare Jesus ofieche ava eta upe ambuae ava
recocuerrese aipo ehi: “Oime mbia ofioti vahe uva
oivi pipe. Ipare oseya oiviava oporaviqui vahe upe
iporu dgua. Ichui oso pucu que amombri vahesa
rupi. 10 Evocoiyase oyepotase ari uva pohosa,
ahese omondo fiepei gliembiguai oporaviqui vahe
upe imboporandu ‘tomboumi uva pohopri cheun-
dar cheu cute’ oyapave vifia. Ahe rumo oinupa-
nupafio imboyevi tupri téi yuvireco serecuar upe.
11 Ipare ambuae gliembiguai omondo iri no. Ahe
oinupa-nupafio, ifiehe mara-mara téi avei ipoguer
téi imboyeviimondo yuvireco. 12Ichui omondo iri
téiimombosapisa rese ambuae giiembiguai no. Ahe
oyapicha-pichafio imosé imondo yuvireco.

13 “Coiye miti yar aipo ehi: ‘¢Mara ahera piha?
Amondora revo che rahir, che rembiaisu. Ahe
tie revo, osepiase, omboyeroyara yuvireco’ ehi.
14 Evocoiyase ahe ava tahir repiase, ‘Co aipo
oipisira vu mbahe. Yayucafio. Yandeu nara pave
topita co ivi’ ehi oyeupe yuvireco. 15 Evocoiyase
ovinose miti pdhu sui, oyuca ité yuvireco.

“:Mbahe vo evocoiyase oyapora ivi yar ahe ava
naporai vahe upe? 16 Qura evocoiyase ahe ava
mocafiipa agua, omondora ambuae ava upe 0ivi
rese oporaviqui vahera” ehi.

Aipo renduse,
—iEgue tehi eme! —ehi ava yuvireco chupe.
170mahese rumo ahe ava rese aipo ehi:

—¢Maraoyavo co aipo ehiicuachiapriaracahen-
dar pipe?:

‘Co ita oi aposar opafio omombo yuvireco, ahe ita
rumo aviye catu vahe oi moviracua tupri
dgua’ ehi.

18 Acoi que oviapi vahe evocoi ita harive, opa

téira ahe ae oyemomara. Iyavei oviapise que ava

harive, opa tupri aveira omocafi —ehi Jesus judio
rerecuareta upe.

19 Pahi eta rerecuar guasu iyavei oporombohe
vahe Moisés porocuaita rese, ifiehe viteseve, oipisi
pota téi Jesus yuvireco. Esepia, osenducua ité
oyesendar iporombohesa yuvireco. Osiquiyefio
rumo ava rehii sui yuvireco.

Judio rerecuar osecodha irti téi Jests guarepochi
rese yuvireco

20 Ahe judio rerecuar evocoiyase omondo ava
ndaseco asiimi angahu vahe iviro, chupe ifiehe
dgua ‘toyavi angahu ofiehe’ oya viraso vaherd
mborerecuar Pilato rovai. 21 Ahe evocoiyase,

—Porombohesar, ore oroicua nde fiehe iyavei
nde porombohesa supi eté vahe. Iyavei nderem-
boyoaviratii vahe nde fiehe yepi. Nde rumo ere-
porombohe mbahe supi tupri vahe Tiipa recocuer
rese. 22 ;Aviyera piha yamondo guarepochi Roma
pendar mborerecuar ivate catu vahe upe vifia?
¢Ani tie? —ehi yuvireco chupe.

23 Opa rumo oicua ifiehe porombopasa téi. Sese,

24—Pemboyecua ru fiepei guarepochi cheu. ¢Ava
rahanga vo vireco; ava rer icuachiapri vo co sese?
—ehi ahe ava upe.

—Roma pendar mborerecuar guasu —ehifio
yuvireco chupe.

25—Taa, pemondo ru mborerecuar uve chupen-
dar, iyavei Tlipa upendar pemondofio ité Tlipa upe
—ehi ahe ava upe.

26 Ndoyavi uca catui eté ifiehe ava rovaque ipisi
dgua yuvireco. Ahe rumo oyeupe imboyevise,
iquiriripa  tuprifio = oyepihamondiisa  pipe
yuvireco.

Porandusa cuerayevisarese

27 Ipare saduceo, ahe “ndipoi eté cuerayevisa”
ehi vahe, yuglieru Jesus upe. Oporandu téi angahu
yuvireco chupe:

28 —Porombohesar, Moisés niha oseya
glembicuachiaglier yandeu aipo ehi: ‘Que
cuimbahe omenda vahe omanose guahi€hiseve,
tivri evocoiyase omendara sembirecocuer
rese. Ahe viquehir omano vahecuer upe nara
tahira oico’ ehi. 29 Evocoiyase oime siete tupri
oyesuindar pdave yuvirecoi vahe. Yipindar
vahe omenda. Ipare omanofio guahiéhiseve.
30 Ichui tivri omenda sese. Ahe omanofio avei
guahi€hiseve. 31 Ipare imombosapisa tivri
omenda iri t&i sese. Egiie ehi tuprifio avei chupe.
Ambuae ichuindar églie ehi tupri avei omanopa
yuvireco guahihiseve. 32 Coiye cufia avei omano
cute. 33 Evocoiyase opase ocuerayevi yuvireco,
¢uma rembireco itera piha omendase opacatu



SAN LUCAS 20:34 cix SAN LUCAS 20:43

siete yuvirecoi vahe rese? —ehi saduceo yuvireco
chupe.

34 Ahe rumo omboyevi chupe:

—~Co ivi pipe cuimbahe iyavei cufia omenda
vahe yuvireco yepi. 35 Ocuerayevi pare oicatu
vahe ivave yuviroique vahera, chupe ndipo iri
chira mendasa. 36 Iyavei nomanoi chietera aheve.
Esepia, yuvirecoira Tlpa rahir, Tlipa rembiguai
eta iva pendar nungar yuvireco. 37 Moisés rem-
bicuachia agler pipe niha caha pahu sendi vahe
resendar oicua uca cuerayevisa yandeu. Aheve
aipo ehi: “Ahe niha yande ramoi aracahendar
Abraham, Isaac, Jacob T{ipa” ehi. 38 T{ipa ndahei
omano vahe Tiipa! jAhe rumo oicove vahe ité Tilipa
secoi! Esepia, chupe opacatu yuvirecove vahe —
ehi saduceo upe.

39 Evocoiyase moviro Moisés porocuaita rese
oporombohe vahe aipo ehi:

—Supi eté aipo ere, Porombohesar —ehi
yuvireco chupe.

40 Sese niqueréhi iri eté mbahe rese oporandu
dgua yuvireco chupe.

cAva suindar piha Poropisirosar?
41 Evocoiyase Jesus aipo ehi ahe ava upe:
—¢Mahera ru, “Poropisirosar David suindar ité”
ehi yuvireco? 42 David teieté niha aipo ehi
gllembicuachia pipe:
‘Yar aipo ehi che Yar upe:
Eguapi che acato coti 43 acoi che amondose voi
eté nde amotaréhimbar fienopiha dgua nde
povrive yuvireco’ ehi David aracahe.

44 ;Mahera ru, “Poropisirosar David suindar sec-
oira” peye? David teieté, “Che Yar” ehise chupe
—ehi Jesus ahe ava upe.

Jesus oicua uca Moisés porocuaita rese oporom-
bohe vahe recocuerai

45 Opacatu ava ofiehe rendu viteseve, Jesus aipo
ehi gliemimbohe upe: 46 “Peicua catu co Moisés
porocuaita rese oporombohe vahe sui. Esepia,
ahe oturucuar ipucu vahe rese oguata pota rai
yuvireco yepi, iyavei oipota oyeupe ‘avirave’ apo
dgua ocar rupi omboeteisa pipe yuvireco. Oseca
avei tenda porafiete catu vahe guenara otliparo
pipe, carusave avei oseca tenda aviye catu vahe
yuvireco. 47 Iyavei virocua-rocuafio téi cufia imer
mano vahecuer réta ichui. Oarondagud téi avei
oyeroqui pucu-pucu yuvireco. Ahe rumo oipisira
Tlipa fiemoirosa ipirata catu vahe yuvireco curi”
ehi gliemimbohe eta upe.

21

Cufiaimer mano vahecuer iparaisu vahe porere-
cosa

IIpare Jesus osepia ava imbahe eta vahe omon-
dose oporerecosa guarepochi riru pipe yuvireco.
2 Aheve avei cufia imer mano vahecuer iparaisu
vahe, omondo fiuviriomi guarepochi oporerecosa.
3Evocoiyase Jesus aipo ehi:

—Supi eté co cufia iparaisu vahe omondo catu
oporerecosa opacatu mbahe yar sui. 4 Esepia,
ava imbahe eta vahe, oguarepochi rumbirer téi
omondo oporerecosa Tilipa upe yuvireco. Co cufia
rumo oparaisusa pipe virecomi vahe guarepochi

oyeupe, opacatu ité omondo oporereco dgua Tlipa
upe —ehi.

Jesus omombehu tiiparo guasu monduru dgua

5> Evocoiyase amove semimbohe ofiehe yuvireco
tlparo guasu recocuer rese: “Co tliparo niha
icatupri vahe, ita mopuhapri, porerecosa sui
opacatu mbahe icatupri ipipe” ehi yuvireco. Jesus
rumo aipo ehi:

6 —Oimera ari opacatu co mbahe cliritei pesepia
vahe pipe ndipoi chietera que fiepei ita oyeha
vite vahe; opacatu ité imondurusara curi —ehi
glemimbohe eta upe.

Cafii  renonde sepiasara seta  mbahe
poromondiisa ivarese

7Evocoiyase semimbohe eta oporandu yuvireco
chupe:

—Ore mbohesar, ¢mbahese vo aipo mbahe
yaviyera? ¢Mbahe poromondiisa rese rane vo
icuasara curi? —ehi yuvireco.

8 Evocoiyase aipo ehi gliemimbohe eta upe: “Pe-
icua catu, peyembopa ucai rene catu. Esepia,
setd ava yuglerura, ‘Che niha Poropisirosar aico,
clritei osupiti ari imombehupri yandeu’ ehi téira
yuvireco. Ndaperoyai chira rumo ava aipo ehi
vahe. 9 Acoi peyanduse vavasa iyavei tecua
pipendar oyeupe vavase, ndapeyembosiquiyei
chira rumo serdcua anduse ichui. Evocoi nungar
rane ité niha oimera. Ndehi vitei chira rumo ari
cafi” ehi.

10 “Nepei ivi pipendar ovavara ambuae ivi
pipendar rese oyeupe yuvireco. 11 Ahese avei
oimera ivi ririi tuvicha vahe, tiavor, mbaherasisa

opacatu-catu téi tecua rupi. Iyavei pesepiara iva
rese mbahe pe mbosiquiye vahe, poromondiisa
tuvichd vahe avei curi.

12“Co mbahe-mbahe t&i reime renondeve rumo
pe pisira yuvireco che recocuer sui mara-mara

téi pe rereco dgua. Pe reraso aveira péu po-
randu agua tliparove, pe roquenda aveira, iyavei pe
rerasora mborerecuar rovai, mborerecuar ivate
catu vahe rovai avei yuvireco che recocuer sui
téi. 13 Ipipe pemombehura che recocuer chupe
yuvireco. 14 ‘Aipo ahera afiehe’ ndapeyei chira
pepihafiemofieta rereco pe yeepi dgua. 15 Esepia,
che amondora che mbahecuasa pe fiehe agua.
Ndoicatui chietera evocoiyase pe amotaréhimbar
imboyeviyuvireco péu. 16 Pe amotaréhira rumo pe
yesupa, pe mu, pe rivri, pe riquehir, pe mboripar
avei. Iyavel oyucara amove pe pdhu pendar
yuvireco. 17 Opacatu ava ndape ambotai chira
che recocuer sui t€i yuvireco. 18 Nocafiii chietera
rumo que fepei pe ha pe aca sui. 19 {Peyemoviracua
evocoi nungar mbahe upe pe fiepisiro agua!

20 “Iyavei pesepiase ava Jerusalén rese sundao
oyere tuprise, peicuara evocoiyase mbahe-mbahe
téi reime agua yuvireco chupe. 21 Evocoiyase
Judea ve yuvirecoi vahe tofiemipa poyava voi
ivitri rese yuvireco ichui; tecua Jerusalén pipe
yuvirecoi vahe, ahe toyuvinose poyava avei ichui.
Iyavei acoi que rupi yuvirecoi vahe, ahe toyevi
iri eme yuvireco. 22 Esepia, ahe ari oimera Tiipa
Nemoirosa. Ahe omboaviyera icuachiapri araca-
hendar pipe imombehupri. 23 jIparaisu itera ahe
ari pipe cufia ipuruha vahe, imembi pitani vahe
avei! Esepia, oimera tecoasisa co ivi pipendar

upe, fiemoirosa tuvichd vahe ahe ava recocuer
rese. 24 Iyavei quise pucu pipe setd ava omanora
yuvireco iyavei ambuae setd ava ipisipri sera-
sosara ambuae ivi rese amombrisave. Iyavei am-
buae ivi pipendar ava ndahei vahe judio yuvirecoi
vahe oiporu itera tecua Jerusalén acoi osupitise
voi eté ari imombehupri yuvireco chupe” ehi.

Ava Riquehir yevisa

25 “}va rese iporéhira poromondiisa, ari rese,
yasi rese, yasitata rese; iyavei ivi pipe, opacatu
tecua rupi ava ndayaracua iri chira yuvireco.
Oyembosiquiye guasu-guasu téi aveira yuvireco
para guasu riapugler renduse. 26 Ahese ava
setd yaracua cafii téira osiquiyepave yuvireco
opihafiemofieta guasu aise co ivi pipe mbahe oime
vaherd sui. Ahese avei iva resendar opacatu
mbahe oririira. 27 Ahese ramo opacatu ava
che, Ava Riquehir, che repiara yuvireco, agueyise
iva quiha rese che piratasa rendiglier porafietesa
pipe. 28 Omboipise evocoi nungar mbahe, peye-
mongueréhi catura, peyemopoase pe queréhisa
pipe. Esepia, pe renosesa pihaivira mbahe téi sui”
ehi.

29Tyavei oporombohe ambuae mbahe rese: “Pe-
icua tupri higuera ivira recocuer, anise que am-
buae ivira avei. 30 Co ivira soqui ramose, yaicua
cdimi ari sacu vahe yepota dgua yandeu yepi. 31 Na
ehi aveira péu che fiehe rupi tupri mbahe pesepi-
ase. Sese peicuara Tiipa mborerecuasa cOimi eté
secoise.

32 “Supi eté yuvirecove vitera ava osepia vahe
co mbahe opase yaviye. 33 1va, ivi opara ocafii,

che fiehengaglier rumo imboaviyesa raneitera” ehi
glemimbohe upe.

34 “Peicua catu, ani pemboavai etepri pe
mbahe reroya agua mbahe té&i aposa pipe, pe
caguar téisa pipe, co ivi pipendar tecocuer rese
pe pihafiemofieta téisa pipe avei. Evocoiyase
topoesapiha eme 35 inungar ivonde oviapi vahe
ahe ari pipe. Esepia, opacatu ava eta upe oimera
evocoi nungar mbahe. 36 Sese peyemoingatu,
peyeroqui ari rupi co mbahe té&i sui pe yepepi
dgua, pe yemboyecua tupri dgua che, Ava Riquehir,
rovai” ehi giiemimbohe eta upe.

37 Eglie ehi Jesus oporombohe ari rupi tiiparo
guasu pipe. Pitu pipe evocoiyase opita ivitri Olivo
rese. 38 Iyavei opacatu ava yuviraso afiihiveive
tlparo guasu pipe ifiehe rendu dgua yepi.

22

Yemomborandusa Jesus yuca dgua

1 Ovirovise Pascua pieta pan ndayapepoi
vahe hu agua, 2 ahese pahi rerecuareta, Moisés
porocuaita rese oporombohe vahe avei ava
sui osiquiyepave, oseca-seca téi Jesus yuca agua
yuvireco.

3 Evocoiyase Caruguar oique Judas piha pipe,
ahe acoi doce tupri semimbohe pdhu pendar Is-
cariote serer vahe. 4 Ahe oso pahi eta rere-
cuar yuvirecoi vahe upe, tliparo rérosar yuvirecoi
vahe upe avei imofieta agua, “Tamondo Jesus pe
povrive” ehi. 5 Ahe evocoiyase oyemboviharete
yuvireco. “Yamondo guarepochi chupe” ehi voi
eté yuvireco. 6 Judas evocoiyase, “Aviye” ehi.

Oseca voi ava poréhiseve Jesus mondo dgua yamo-
taréhimbar upe.

Yande Yar caru agtier ipa vahe

7 Oyepota ari yipindar vahe pan ndayapepoi
vahe hu dgua. Ahe pipeve avei ovesa Pascua pieta
resendar yucapri seropovéhesa yepi. 8 Evocoiyase
Jesus omondo giiemimbohe Pedro, Juanreseve aipo
ehi:

—Peso, tapemoingatu yande caru dgua Pascua
pieta resendar —ehi.

9 Semimbohe rumo,

—¢Que VO ereipota oromoingatura?  —ehi
yuvireco chupe.

10 Evocoiyase aipo ehi:

—Peyepotase tecua pipe, aheve pesepiara mbia
vireco vahe cambuchi pipe i. Pesora sétave supi.
11 Aipo peyera pefiehe oi yar upe: “Ore mbo-
hesar oporandu: ‘¢Uma 0i pipe vo Pascua pieta

resendar_orohura che remimbohe rese?”” ehi”
peyera. 12Evocoiyase ahe omboyecuara oi guasu,

ivatendar péu. Aheve pemoingatura yande caru
dgua —ehi gllemimbohe upe.

13Ipare ahe yuviraso, semimombehu rupi tupri
ité osepia mbahe. Aheve omoingatu carusa Pas-
cua pieta resendar yuvireco.

14 QOsupitise icaru dgua apOstol reseve
yuviroguapi mesave. 15 Evocoiyase aipo ehi:

—iCueseve t&i eté niha aipota acaru vahera pe
piri Pascua pieta resendar rese che mano agua
renonde! 16 Esepia niha, ndayapo iri chira pieta
Pascua resendar acoi yaviyese voi eté Tlipa mbor-
erecuasa pipe —ehi.

17 Evocoiyase oipisi igua riru, “Aviye ndeu” ehi
Vu upe, iyavei aipo ehi:

—Co amondora péu, perova-rova peyacatu.
18 Esepia, co pipe suive ndaihu iri chira uva ricuer
acoi ouse voi Tlipa mborerecuasa —ehi.

19 Ipare oipisi pan, “Aviye ndeu” ehi Vu upe.
Aipo ohe pare ombohi-mbohiimondo giiemimbohe
upe.

—~Co che rete, omboyecua imondopird pe re-
cocuer rese. Na peyera pe mahenduhasa pipe che
rese yepi—ehi.

20 Fgiie ehi avei carusa pare yapo igua riru rese
aipo ehi:

—~Co igua riru pipendar omboyecua che Ru
remimbotar ipiasu vahe péu nara, ahe che ruvi
ipiyerepira pe recocuer rese nara. 21 Ciiritei rumo
oime mbia mesave yande piri che mondo vahera
che amotaréhimbar upe. 22 Supi eté imboaviyesa
itera che, Ava Riquehir, rese fiehesa yipive imombe-
hupri. jIparaisu catura rumo acoi mbia che mon-

dosar! —ehi. _ .
23Evocoiyase aipo ehise, semimbohe oporandu-

randu téi oyeupe: “¢Ava piha Egiie ehi?” ehi téi
yuvireco.
JAva vo ivate catu vahe?

24 Tpare voi semimbohe ofiemofieta guasu
yuvireco oyese, ipihafiemofieta ‘aviyeteramo che
imboeteipri catu vahe aicora oporocuaise Jesus’
ohesave yuvireco. 25 Evocoiyase Jesus aipo ehi:
“Ava mborerecuar co ivi pipendar oyocuai pirata
ava yuvireco yepi. Ahe chupe rumo, ‘Mbahe
tupri aposar’ ehi yuvireco. 26 Pe rumo &gie
ndapeyei chira. Acoi oyemboivate pota vahe,

toyemochihivahefio glieco mbegtiesa pipe. Acoi ava
cuaisar, tihafieco catu ambuae ava rese. 27 ;Uma
piha ivate catu vahe: co mesave oguapi vahe
ocaru yuvireco? ¢Sese ihafieco vahe tie? Acoi
mesave oguapi vahe niha. Che rumo co aico pe
pahuve inungar pe rese ihafieco vahe.

28 “Pe rumo peico vahe che rupi yepi opacatu
che recodhasa pipe. 29 Sese che amondo péu
pe mborerecuasa inungar che Ru ombou cheu
che mborerecua dgua. 30 Esepia, pecarura iyavei
peihura che mborerecuasave che piri. Iyavei
peguapira opacatu judio recocuer rese porandu
dgua” ehi giiemimbohe upe.

Jesus, “ ‘Ndaicuai vahe evocoi mbia’ erera cheu”
ehi Pedro upe

31 Aipo ehi avei yande Yar:

—Simon, Simon, esendu: Caruguar oporandu
pe recodha agua rese. 32 Che rumo ayeroqui
nde rese nde yeroyasa paneéhi dgua. Ereyevise
cheu, emongueréhi catu ambuae nde rivireta
imoviracua uca agua yuvireco oyese —ehi Pedro
upe.

33—Che Yar, che rumo ayemoingatu voi eté nde
rupi che so dgua nde roquendasave iyavei che
mano agua nde rupi —ehi Pedro chupe.

34 —Pedro, supi eté amombehu ndeu: co pipe,

tacura fiehe renondeve, nde, “Ndaicuai eté evocoi
mbia” erera mbosapi oyupaguer rupi cheu —ehi.

Virovi ité Jestis recodha dgua
35 Evocoiyase Jesus oporandu giiemimbohe eta
upe:

—Opomondose acoi mbahe riru poréhi, guare-
pochi riru poréhi, ambuae pe pitaqui ndugier
rerasoéhise, ¢ipane vo acoi mbahe ahese péu? —
ehi.

—Ani eté —ehi yuvireco chupe.

36 Evocoiyase,

—Cflritei, acoli mbahe riru vireco vahe,
tovirecovefio, guarepochi riru vireco vahe,
tovirecovefio avei; acoi ndovirecoi vahe quise
pucu, tomondo oyeaosa quise repird. 37 Supi eté
amombehu péu: iyacatu ité imboaviye tupri dgua
co che rese fiehesa imombehupri aipo ehi vahe:
‘Ava vireco ndaseco p0rai vahe nungar yuvireco’
ehi vahe. Supi eté yaviyera co icuachiapirer che

resendar —ehi. _ _ _
38 Evocoiyase semimbohe aipo ehi yuvireco:

—Ore Yar, cohave oime fiuvirio quise pucu —ehi.
—Ahe glierafio ité aviye —ehi gliemimbohe eta
upe.

Jesus oyeroqui Getsemani ve

39Ipare Jesus 0s€ 0so ivitri Olivo ve. Ahe ivitrive
0so yepi, aheve semimbohe yuviraso yuvireco
supi. 40 Oyepotase aheve yuvireco, Jesus aipo ehi
glemimbohe upe:

—Peyeroqui angaipa pe yapoéhi dgua —ehi.

41 Ipare oyepepi glemimbohe sui, inungar ita
imombosa vahe amombrimi, aheve ofienopiha,
oyeroqui 42 aipo ehi: “Che Ru, ereipotase, che
renose eve co mbahe téi sui; tayapo eme che
remimbotar téi, nde remimbotar rupira rumo”
ehi.

43 Evocoiyase oyemboyecua Tiipa rembiguai
chupe, seco momirata agua. 44 Mbahe-mbahe téi

porarasa pipe oyeroqui catu. Ahese sacuvor inun-
gar tuvi osé ichui otiqui ivive.

45 Ofiarapuhase oyeroquisa sui, oyevi 0SO
guemimbohe uve. Ahe rumo opafio yuviroque
yuvirocua oviharéhisa pipe. 46 Evocoiyase,

—iMahera opafio peque! Pefarapuha, peyeroqui
catu pe viapi€hi agua mbahe t& pipe —ehi
glemimbohe upe.

Jesus oipisi yuvireco

47 Jesus fNehe viteseve, oyepota ati ava yuvireco
chupe. Judas doce semimbohe pdhu pendar
tenonde secoi. Ahe oyemboya 0so sese sovaupite
dgua. 48 Evocoiyase aipo ehi Judas upe:

—Judas, ¢mahera vo che, Ava Riquehir
rovaupitesa pipe che mondo eve che
amotaréhimbar upe? —ehi.

49 Semimbohe eta rumo, mbahe-mbahe t€i repi-
ase, oporandu yuvireco:

—Ore Yar, ¢yavavara yande quise pucu pipe? —
ehi yuvireco chupe.

50 Nepei rumo supindar, pahi rerecuar ivate
catu vahe rembiguai nambi yasu cotindar oyasia.
ST Ahe rumo,

—Teheni, evocoi rupive —ehi giiemimbohe eta
upe.

Ipare opoco inambirese ombogtiera voi. 52Ichui
aipo ehi gliecasar opacatu pahi eta rerecuar upe,
tlparo rarosar upe, tecua pipendar rerecuar upe
avei:

—¢Quise pucu, ivira reseve-seve rutei co peyu
che ropefia, imonda rai vahe nungar che rereco

peye? 53 Aicose tliparo pipe pe pdhuve ari ya-
catu rupi, na ndapeyapoi eté co nungar cheu.
Aviyefio rumo, oyepota ité niha péu imombehupri
Caruguar piratasa pipe mbahe-mbahe téi apo agua
—ehi.

Pedro, “Ndaicuai vahe evocoi mbia” ehi Jesus
upe

>4 Evocoiyase Jesus oipisi yuvireco, oviraso pahi
eta rerecuar ivate catu vahe rétave yuvireco. Pe-
dro rumo amombri rupive téi osaquicue mofiafio
0s0. 55 Aheve fachimbri pipe oyatapi yuvireco,
oyere tupri tata rese oyepehe yuvinoi. Aheve avei
Pedro ipdhuve chini. 56 Evocoiyase cufia mbiguai,
osepiase Pedro, omahe tupri iri sese aipo ehi:

—~Co ava aveiniha acoi Jesus rupindar —ehi.

57 Ahe rumo aipo ehifio:

—~Cuifia, ndaicuai vahe ité ahe mbia —ehi.

58 I[paremi té&i ambuae osepiase aipo ehi chupe
no:
—Nde ité niha acoi supindar ereico —ehi.

—Ani mbia, aipo ere téi, ndahei eté rumo che
supindar aico —ehi.

59 Nepei hora paremi téi, ambuae aipo ehi chupe:

—Supi eté rumo co ité supi secoi vahe. Esepia,
Galilea iguar ité niha —ehi.

60 Sese aipo ehi:

—¢Mbahe vo catu aipo nde fiehesa? Ndasendu-
cuai eté —ehi.

Aipo ihe viteseve, ofiehe tacura. 61 Evocoiyase
yande Yar oyemboyere sese. Ahe ramoseve oye-
momahenduha: “Co pipe tacura fiehe renondeve,
‘Ndaicuai vahe’ erera mbosapi oyupaguer rupi

cheu” ihe agiier rese. 62 Ahese 0s€, oyasehd
iteanga 0so.

Sdrosar mara-mara téi Jesus vireco yuvireco

63 Evocoiyase ava Jesus rdrosar iguayi téi
yuvirocua-rocua yuvireco sese. 64 Osesacua
yuvireco. Ipare oporandu yuvireco chupe:

—iEicua ité ru, ava evocoi ocua nde rese! —ehi
yuvireco chupe.

65 Tyavei setd mbahe rese ofiehe-fiehe t&i
yuvireco chupe.

Jesus serasosa ava flemonuhasa ivate catu vahe-
save

66 Ahe ari pipe, cOhese, ofiemonuha ava judio
rerecuar, pahi eta rerecuar iyavei opacatu Moisés
porocuaita rese oporombohe vahe yuvireco Jesus
reraso uca dgua ava fNiemonuhasa ivate catu vahe-
save, oporandu mbahe rese yuvireco chupe:

67 —sSupi eté vo nde Poropisirosar ereico?
Emombehu ru oreu —ehi yuvireco chupe.

—Amombehuse rumo péu, ndache reroyai chi-
etera peye —ehi judio rerecuar upe—. 8 Inungar
che aporanduse mbahe rese péu, pe avei ndapem-
boyevii chietera cheu vifia no. 69 Co pipe suive
rumo che, Ava Riquehir, aguapira Tlipa mbahe
mboavaisaréhi acato coti —ehi.

70 Ichui opacatu ava oporandu yuvireco chupe:

—Evocoiyase, ¢nde ité ereico Tlipa Rahir? —ehi.

—Supi eté niha aipo aipo peye cheu —ehi mbor-
erecuareta upe.

71 Evocoiyase ahe aipo ehi yuvireco:

—iIndd! ¢Ava iri vo evocoiyase mbahe omombe-
hura yandeu? Yasendu niha ifiehe ité cute —ehi
mborerecuar oyeupe yuvireco.

23

Jesus serasosa mborerecuar Pilato rovai

1 Evocoiyase opacatu ava optiiha yuvireco Jesus
reraso dgua mborerecuar Pilato rovai. 2 Aheve
oifiehengapo aipo ehi yuvireco:

—Orosepia co mbia oipihafiemofieta rerova ati
uca ava yande recua rupindar aipo ehi: “Pe-
mondoi rene Roma pendar mborerecuar ivate
catu vahe upe guarepochi” ehi. Iyavei, “Che
Poropisirosar mborerecuar ivate catu vahe aico”
ehi oico —ehi yuvireco Pilato upe.

3Evocoiyase Pilato oporandu chupe:

—¢Nde ité vo judio rerecuar ivate catu vahe? —
ehi.

—Nde niha aipo, “Ahe ereico” ere cheu —ehi
imboyevi Pilato upe.

4 Evocoiyase Pilato aipo ehi pahi eta rerecuar
upe opacatu ava upe avei:

—Che rumo namohai eté co mbia que mbahe
oyapo vahera —ehi

5 Ahe ava eta rumo,

—Supi eté opacatu ava oipihafiemofieta
mboyeavirati uca opacatu tecua rupindar.
Yipindar omboipi Galilea rupi oico. Clritei co

Judea ve €glie ehifio ité —ehi ava eta Pilato upe
yuvireco.

Jesus imondosa mborerecuar Herodes rovai

6 Pilato osenduse aipo fiehesa oporandu, “;Supi
eté piha co mbia Galilea iguar?” ehi. 7 “Ahe
pendar ité” ehise yuvireco chupe, ahese omondo
Herodes upe, ahe acoi mborerecuar Galilea rupin-
dar. Ahese avei secoi Jerusalén ve. 8 Herodes
sorivete Jesus repiase. Esepia, seta ari osepia
pota téi serdcua anduse yepi. Evocoiyase oipota
ité poromondiisa oyapo vaherd oyeovaque vifia.
9 Sese oporandu ati mbahe rese chupe. Nom-
boyevii eté rumo Herodes upe. 19 Aheve opacatu
pahi eta rerecuar iyavei Moisés porocuaita rese
oporombohe vahe eta seroirosave ofilemofieta-fieta
téi sese Herodes rovaque yuvireco. 11 Evocoiyase
Herodes osundao eta reseve ifieche mara-mara téi
Jesus upe sese oguayi téisa pipe yuvireco. Om-
boyemonde avei turucuar iporafiete vahe pipe
yuvireco. Egiie ehi imboyevi Herodes Pilato upe.
12 Ahe aripipe suive oyembori Pilato Herodesrese.
Ndoyeambotai vahe tie yipindar yuvireco vifia.

“iTayaticasa!” ehi Jesus upe yuvireco
13 Evocoiyase Pilato opa uca omonuha opacatu

pahi eta rerecuar, judio rerecuareta, opacatu ava
eta avei. 14Ipare aipo ehi chupe:

—Pe niha peru co mbia cohave cheu, ‘Omarieco
téi ava secua rupi’ peye. Che rumo aporandu téi
pe rovaque mbahe rese chupe. Ndipoi eté rumo
mbahe sembiapo naporai vahe pe remimombehu
rupi. 15 Herodes avei, ‘Ndipoi mbahe sembiapo
naporai vahe imano agua’ ehi. Sese omboyevifio
Jesus imbou cheu. 16 Ainupa ucara rumo. Ipare
amosefiora —ehi Pilato.



SAN LUCAS 23:17 CXXiv SAN LUCAS 23:26

17 Pascua pieta pipe iya ité Pilato ava upe fiepei
soquendapri mose dgua.

18 QOpacatu guasu rumo ava ofieche pirata
yuvireco aipo ehi:

—iCo topitafio oreu! jBarrabas emosefio! —ehi
ava eta Pilato upe.

19 Co mbia Barrabas tecua pipe mbahe té&i mop-
uhasa suiiyaveioporapichisa sui oyeoquenda uca
vahe. 20 Pilato rumo omose pota Jesus vifia. Sese
oporandu iri ava upe imose dgua. 21 Ahe rumo
osapucai pirata catu yuvireco:

—iAni, tayaticasa! jTayaticasa curusurese! —ehi
ati-atifo yuvireco.

22Imombosapisa rese Pilato ofiehe iri:

—¢Mbahe ité vo oyapo naporai vahe? Ndipoi eté
niha que mbahe sembiapo yuca dgua, ainupa uca
téira rumo. Ipare amosefiora —ehi.

2324 Ava rehii rumo osapucai piratd catu
yuvireco, “Tayaticasa ité” ehi-ehifio yuvireco.
Sese chupe, “Tayaposa evocoiyase semimbotar
yuvireco” ehifio Pilato ava eta upe. 25 Egiie ehi
imose co mbia Barrabas, acoi soquendapri mbahe-
mbahe téi mopuhasa sui, iporapichisa suiaveiava
remimbotar rupi. Ipare omondo Jesus sarosar upe
ava remimbotar apo dgua sese.

Jests yaticasa curusu rese

26 Oime mbia Simdn serer vahe Cirene iguar ou
vahe que co coti rupi sui. Ovirasose Jesus yuvireco
yatica dguave, ahe mbia upe, “Nde terevosii curusu
rese Jesus raquicuei” ehi voifio téi yuvireco.

27 Ava rehii yuviraso saquicuei. Cufia avei seta
oyaseho oviharéhisave yuvireco sese. 28 Omahese
rumo cufia rese aipo ehifio chupe:

—~Cufa Jerusalén iguar, peyasehoi rene che
rese. Peyese ae peyaseho, pe membri rese avei.
29 Esepia, oura ari naporai vahe. Ahese aipo peye
téira: ‘Aviye catu acoi cufia nimembii vahe iyavei
ndoicuai vahe imocambu omembri’ peye téira.
30 Ahese avei ava ivitri uve aipo ehira yuvireco:
‘iToviapi ore harivel’ ehira osiquiyepave. Iyavei
ivivate vahe upe: ‘jTore mil’ ehi téira yuvireco.
31Esepia, égiie ehise ivira yivive vitese, ;mara ehira
vo catu oipise? —ehi cufia eta upe.

32]yavei viraso fiuvirio mbia ndaseco porai vahe
supive yaticapird yuvireco. 33 Oyepotase Ava
Aca Cangiier serer vahesave, aheve oyatica cu-
rusu rese yuvireco. lyavei oyatica fiuvirio mbia,
Niepei mbahe rese ipocosa coti, ambuae evocoiyase
mbahe rese ipocoéhisa coti. 34 Ahese Jesus aipo
ehi:

—Che Ru, ndefiero co ava upe sembiapo rairese.
Esepia, ndoicuai co mbahe giliembiapo yuvireco —
ehi.

Sundao evocoiyase iguayifio Jesus turucuar
rese oyeupe imboyaho-yaho agua yuvireco. 35 Ava
rehii osepia yuvireco; mborerecuareta avei
seroirosave aipo ehi yuvireco chupe:

—Oipisiro ambuae ava, tofiepisiro ru ahe ae
ité cute Tlipa Rembiporavo Poropisirosar giiecosa
pipe —ehi yuvireco.

36 Iyavei sundao seroiropare omondo vinagre
itoihu yuvireco, 37iyavei aipo ehi yuvireco chupe:

—iNde niha aipo ava judio eta rerecuar guasu
ereico! jEfiepisiro ru nde ae ité! —ehi sundao eta
yuvireco chupe.

38 Curusu rese fiaca harive icuachiapri aipo ehi
ol: “Co judio rerecuar guasu” ehi.

39Evocoiyase ndaseco p0Orai vahe yaticapri ifiehe
mara téi chupe aipo ehi:

—iNde Poropisirosar ereicose, efiepisiro ru nde
ae, ore avei ru ore pisiro eve! —ehi chupe.

40 Ambuae evocoiyase aipo ehi voi ondugier
uve:
—¢Nderesiquiyeimi rutei vo Tiipa sui? Nde avei

niha ocafii téi vahera. 4! Yande rumo co yande
rembiapo sui té€i mara-mara téi yande rereco
yuvireco; co mbia rumo mbahe sembiapoé€hi pipe
sui téi na ehi serecosa —ehi onduguer upe.

42 Evocoiyase aipo ehi iri:

—TJesus, che paraisuerecomi té eve nde
eremboipise nde mborerecuasa —ehi.

43 Evocoiyase omboyevi chupe:

—Supi eté co pipe ereicora tecua apiréhi vahe-
save che rupi —ehi Jesus ahe mbia upe.

Jesus mano agtier

44 Osupitise rumo mbiter ari, opa tupri pitu ivi
rupi; las tres pipe rumo opa icatu. 4> Ari avei oglie
tupri, turucuar guasu tiliparo asiasa avei mbiter
rupi tupri ovo. 46 Evocoiyase Jesus ofiehe pirata:

—iChe Ru, amondo che espiritu ndeu! —ehi.

Aipo ohe pare voi omano.

47 Evocoiyase Roma iguar sundao rerecuar os-
epiase co mbahe poromondiisa Tlipa mboeteisa
pipe aipo ehi:

—Supi eté co mbia ndaseco marai vahe —ehi.

48 Iyavei opacatu ava supindar yuvirecoi
vahe osepiase co nungar mbahe, oyepochiha
nupa-nupa téi oyepihamondiisa pipe yuvireco.
49 Opacatu avei ava oicua vahe Jesus, ipadhuve cufia
Galilea sui yuguieru vahe, osepiafio téi amombrive
co nungar mbahe yuvireco.

Jesus apocatu agtier tuvipa pipe

50-51 Oime mbia aviye etepri vahe, ahe serer
José, tecua Arimatea pendar. Ahe tecua ivi Judea
pipendar, judio rerecuar fiemonuhasa ivate catu
vahe pendar secoi. Ahe mbia viroya vahe ité
Tilipa ombou vaherd omborerecuasa pipe mbahe
moingatu dgua. Sese ndahei ipihafiemofieta rupi
co mborerecuar oyapo vahe mbahe Jesus upe
yuvireco. 52 Evocoiyase ahe oso Pilato rétave
oporandu agua Jesus rehodglier rese. 33 Curusu
sul seroyi pare voi, oimama turucuar secose
vahe pipe, ipoyava imondo tuvipa pipe ita
guasu yohopri ndiporusa vitei vaheve yuvireco.
>4 Esepia, ahe ari omoingatu mbahe mbituhusa
ari upe nara, ahe mbituhusa rumo osupiti pota
ité.

55 Cufla yugiieru vahe Jesus rupi Galilea sui,
yuvirasofio ité suvipave, osepia sehdgiier apoca-
tuse yuvireco. 56 Oyevise giidtave yuvireco omoin-
gatu mbahe siacua vahe tehdgiier resendar ipichi
agua.

24

Jesus ocuerayevi

Ahe cufia opituhu mbituhusa ari pipe judio
porocuaita reroyasave yuvireco. 1 Che ramomise
domingu pipe, oyevi yuviraso tuvipave mbahe
siacua vahe reseve. 2 Qyepotase yuvireco
tuvipave, osepia soquendasa ita guasu ndipo
irise giiendaglierve. 3 Evocoiyase yuviroique
voi tuvipa pipe. Ndoyosui rumo yande Yar
rehdgler yuvireco. 4 Ndoyembovihai téi; ndoicatu
iri. Ahese aviyeteramo téi osepia fuvirio mbia
iturucuar sendi vahe oipive yuvireco. > Opafio fiaca
iViSo ivi coti yuvireco osiquiyepave. Evocoiyase co
mbia aipo ehi yuvireco chupe:

—iMahera peseca tuvipa pdhu rupi ava oicove
vahe! 6 Ndipoi mo cohave; ocuerayevi mo ahe.
Peyemomahenduha ifiehengaglier ivi Galilea rupi
omombehu vahecuer rese, 7 “Che, Ava Riquehir,
imondoprira ava angaipa viyar povrive, lyavei
che aticara curusu rese yuvireco. Mbosapi ari

pare rumo acuerayevira” ehi acoi —ehi cufia upe
yuvireco.

8 Evocoiyase cufia oyemomahenduha voi Jesus
fiehengaglier rese yuvireco. 9 Oyevise tuvipa sui
yuvireco, omombehu opacatu co once apdstol
yuvirecoi vahe upe, opacatu ambuae upe avei.
10 Co omombehu vahe Jesus resendar fiehesa
yuvireco apostol eta uve, ahe: Maria Magdalena,
Juana, Santiago si Maria iyavei ambuae cufia eta

no. 11 Apdstol upe rumo oyeupe mombehuse aviye
aipo ehi téi vahe; ndoviroyai eté yuvireco.

12Pedro rumo yandu ramoseve voi, 0sé&, ofia 0s0
tuvipave. Omahese tuvipa pipe, turucuar guerafio
osepia co cotimi tuise. Evocoiyase oyepihamondii

téi ‘¢mara ehi rutei piha? oya oyevi oive 0so0.

Jesus oyemboyecua fuvirio gtiemimbohe upe tecua
Emaus piar rupi

13 Ahe ari pipeve caharuse, fiuvirio semimbohe
yuviraso tecua Emaus ve. Ahe once kilometro
tecua Jerusalén sui. 14 Ahe peri rupi ofiemofieta
yuviraso opacatu co mbahe oime vahecuer rese.
15 Ofiemonieta viteseve, Jesus teieté oyemboya sese,
oguata supi. 16 Yepe osepia t&i, ahe rumo ndoyepi-
acua ucai eté chupe. 17Evocoiyase Jesus oporandu
chupe:

—¢Mbahe rese vo pe fiehe etepri pe guatasa rupi
peico? —ehi.

Aipo hese, opita, ndovihai yuvinoha. 18 Ipdhu
pendar Cleofas serer vahe omboyevi chupe:

—Nde glierafio revo Jerusalén ve ereico vahe
ndereicuai mbahe oime vahe tecua pipe —ehi.

19Evocoiyase,

—¢Mbahe vo oime yandeu? —ehi.

—Jesus mo Nazaret pendar, ahe Tiipa fiehe
mombehusar seco pirata vahe opacatu mbahe apo
dgua, mbahe mombehu &gua avei Tipa rovaque
iyaveiopacatu avarovaque. 200mondo pahirere-
cuar iyavel yande rerecuareta yamotaréhisave
yuca uca dgua curusu rese yuvireco. 21 Ore rumo
oroyeroya ité sese. “Ahe yande pisirora yande
amotaréhimbar sui” orohe chupe vifia. Ciritei
rumo opa mbosapi ari yucare. 22 Ore pdhu pen-
dar cufia ndore mbovihai eté oyevise suvipa sui
yuvireco. Esepia, yipindar yuvirasose afiihiveive
tuvipave, 23 ndoyosui eté sehdglier yuvireco. Ah-
ese aipo osepia Tiipa rembiguai aipo ehi vahe

yuvireco chupe: “Jesus mo oicove ciiritei” ehi. Ahe
evocoiyase yugleru imombehu oreu. 24 Iyavei
ambuae ore nduglier yuvirasose tuvipave cufia
remimombehu rupi tupri avei. Ndosepiai eté
rumo Jesus yuvireco —ehi Cleofas chupe tupri ité.

25 Evocoiyase aipo ehi ahe fiuvirio mbia upe:

—iNdapeicuai eté rumo pe piha pipe seroya
tupri agua opacatu Tlpa fiehe mombehusar remi-
mombehugiier! 26 ;Ndapeicuai vo Poropisirosar
iparaisuraneitera mbahe-mbahe téi virecosa pipe
glecua porarfietesave gleique dgua renondeve? —
ehi.

27 Ipare opa omombehu icuachiapri Moisés
cuachiar pipendar iyavei opacatu Tilipa fiehe
mombehusar cuachiar pipendar oyese fiehe aguer.

28 Oyepotase ahe tecuave yuviraso, Jesds rumo
aviye oguatafio vite vahera senonde. 29 Co mbia
rumo ofiehe yuvireco chupe:

—Epitafio ore piri, caharu etepri. Pitura moco
ndeu —ehi yuvireco chupe.

Evocoiyase oique, opitafio ipiri yuvireco.
30 Oguapise yuvinoi mesave, oipisi pan, “Aviye
ndeu” ehi Tipa upe. Ipare ombohi co Auvirio
mbia upe imondo. 31 Ahese voi semimbohe
omahecua ramo yuvireco sese, ahe rumo clriteimi
ndoyemboyecua iri sovai chupe. 32 Evocoiyase
aipo ehi oyeupe yuvireco:

—Yande mbopihafiemofieta piratami eté perirupi
ofiehese yandeu co tecocuer icuachiaprirese —ehi
yuvireco.

33 Ipare ndopita pucu iri; oyevifio voi yuviraso
tecua Jerusalén ve. Aheve osepia once tupri vahe

apostol, omboetasa avei. 34 Ahese ofiemonuha vahe
aipo ehi yuvireco:

—Supi eté rumo yande Yar ocuerayevi. Esepia,
oyemboyecua ité Simon upe —ehi.

35 Evocoiyase ahe avei omombehu, “Oreu avei
oyemboyecua oroguatase peri rupi. Ombohise
pan ore piri, ahese ramo oroicua” ehi yuvireco
omboetasa upe.

Jestis oyemboyecua gliemimbohe eta upe

36 Ahe ofiehe viteseve yuvireco co tecocuer rese,
ahese Jesus oyemboyecua chupe aipo ehi:

—Avirave, mbahe tupri pipe tapeico —ehi
guemimbohe eta upe.

37 Ahe rumo oyembosiquiye guasu yuvireco
‘haglier revo’ oyapave.

38 —iMahera pesiquiye! jMahera pereco vite pe
poreroyaéhisa pe piha pipe! 39 Pemahe che po
rese, che pirese avei. Che ité niha co aico. Pepoco
ru che rese. Tache reroya ru peye. Esepia, ava ha
ndovirecoi voho iyavei ocangtiier; che rumo areco
ité —ehi gliemimbohe eta upe.

40 Aipo ohe viteseve omboyecuapa opo, opi
avei chupe. 41 Ahe rumo vorivetesa pipe iyavei
oyepihambosiquiye vitesa sui ndoviroya tupri
vitel eté yuvireco. Evocoiyase aipo ehi:

—¢Perecomi vo mbahe yande caru dgua? —ehi
glemimbohe upe.

42 Evocoiyase omondo pira apiremi oyi vahe
yuvireco chupe. 43 Ipare oipisi, ohu opacatu
glemimbohe rovaque. 44 Ipare aipo ehi:

—Co rese acoi afiehe vichico cuese pe rese
aico vitese che mano renondeve. Yaviye ranera

opacatu fiehesa che resendar Moisés porocuaita
cuachiapri pipe, iyavei Tlipa fiehe mombehusar
yuvirecol vahe rembicuachiagier pipe, Salmo
pipe avei —ehi.

45 Fgiie ehi evocoiyase opacatu osenducua
uca aracahendar icuachiapirer giemimbohe upe
46 aipo ehi:

—Co icuachiasa Poropisirosar iparaisura
omano agua. Ipare mbosapi ari pare ocuerayevira.
47 Jerusalén sui tupri opacatu ivi yacatu rupi
imombehusara serer pipe, “Pemboasi pe angaipa,
peyevi Tlipa upe péu feroi dgua” hesara. 48 Pe
niha peico opacatu co nungar mbahe repiasar
imombehu agua. 49 Che amboura che Ru
remimombehu pe harive. Pepitafiora rumo
cohave tecua Jerusalén ve acoi peipisise voi
piratasa iva suindar —ehi gliemimbohe eta upe.

Fvave Jesus so aglier

50 Evocoiyase Jesus yuvinose tecua sui yuviraso
tecua Betania popive. Aheve fuvirio opo omop-
uha, osovasa mbahe tupri reime &gua chupe.
>1 Ipare oyepepi glilemimbohe sui. Ahe ramoseve
serasosa ivave. 52 Semimbohe evocoiyase osa-
pucai imboeteisave. Ipare oyevi Jerusalén ve
vorivetesa pipe yuvireco. 33 Iyavei ahe ari yacatu
rupi yuviraso tiiparo guasu pipe osapucai Tlpa
mboeteisave yuvireco yepi. Aipo rupive.

